
MINUTI

Il-Minuti tal-Laqgħa Nru 101, li saret fid-19 ta’ Jannar 2022, ġew konfermati. 

KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO CONTRACTS AWARDED TO ELECTROGAS MALTA LIMITED BY ENEMALTA CORPORATION”.

IĊ-CHAIRPERSON (Onor. Beppe Fenech Adami): Insellmilkom. Bi ftehim bejn il-Kumitat, illum il-laqgħa bdiet fis-1:00 p.m. minflok fis-2:00 p.m. bl-intenzjoni li tibqa’ għaddejja sal-4:00 p.m., imbagħad hemm laqgħa oħra skedata għal għada mis-2:00 p.m. sal-4:00 p.m. Illum reġa’ ġie msejjaħ sabiex jixhed quddiem dan il-Kumitat l-Onor. Konrad Mizzi li nifhem li qiegħed hawn barra u għaldaqstant nitlob sabiex jiġi msejjaħ jidħol fil-kamra.

L-Onor. Konrad Mizzi, akkumpanjat mill-Avukat Jean Paul Sammut u mill-Avukat Carol Peralta, l-assistenti legali tiegħu, daħlu fil-Kamra tal-Kumitat.

IĊ-CHAIRPERSON:  Nitlob ukoll li l-membri tal-media li hawn barra l-kamra jitħallew jidħlu sabiex jieħdu xi ritratti u filmati għal ftit minuti.  

Good afternoon, Onor. Mizzi.  Inti erġajt ġejt imsejjaħ quddiem dan il-Kumitat sabiex tkompli tagħti d-depożizzjoni tiegħek. Infakkrek li d-darba l-oħra inti kont infurmajt lil dan il-Kumitat li kien baqagħlek one-third tal-presentation li kont bdejt id-darba l-oħra, jiġifieri I would imagine that within 40 minutes, barring any interruptions, għandek tlesti minn din il-preżentazzjoni biex imbagħad inkunu nistgħu nipproċedu. Importanti li you try and time yourself that within the 40 minutes, jiġifieri sas-2:00 p.m. inti tkun temmejt il-presentation tiegħek. Infakkrek li għadek bl-istess ġurament li kont ħadt f’seduta preċedenti. 

L-Onor. Aquilina.  

ONOR. KAROL AQUILINA: Skont il-Minuti kellu jippreżenta kopja tar-regolametni dwar it-tendering. 

ONOR. KONRAD MIZZI: Iva, għamilt ftit riċerka on that matter. Ir-regolamenti li kont qed nirriferi għalihom huma d-Direttiva 2004/14/EC – issa nagħtik karta bid-dettalji – li l-iskop tagħha kien “coordinating the procurement procedures of entities operating in the water, energy, transport and postal services sectors.”. 

ONOR. KAROL AQUILINA: Hemm l-ekwivalenti tagħha fil-liġi Maltija? Hemm it-transposition tagħha? 

ONOR. KONRAD MIZZI: Iva. 

ONOR. KAROL AQUILINA: Taf liema hi t-transposition? 

ONOR. KONRAD MIZZI: No. Jien fittixt fuq l-internet għax m’għandix dokumenti, imma sibtha and it is that particular… Notwithstanding the fact li d-direttiva tagħti exemptions għal procurement of gas, fuels, construction of power plants, and so on and so forth, aħna xorta mxejna with normal procurement regulations in an open transparent and fair manner. 

ONOR. KAROL AQUILINA: Forsi tista’ tivverifika jekk kienx hemm transposition tagħha din? 

ONOR. KONRAD MIZZI: Mhux illum, imma nista’ niċċekkjalek jekk trid. 

ONOR. JONATHAN ATTARD: Jekk qed nifhem tajjeb, b’mod irrilevanti minn x’tgħid il-liġi Maltija intom imxejtu bit-tendering process normali. 

ONOR. KONRAD MIZZI: Iva, hekk hu. 

ONOR. JONATHAN ATTARD: Minkejja li d-direttiva tgħid li stajtu ma tmorrux għal tendering process minħabba s-settur li hu. 

ONOR. KONRAD MIZZI: Hekk hu.  Thank you, Onor. Attard. Nikkwota wkoll minn paġna 25 tar-rapport tal-Awditur fejn jgħid li: 

“According to the EoIC, the competitive process was to be guided by Legal Notice 178 of 2005 - Public Procurement of Entities operating in the Water, Energy, Transport and Postal Services Sectors Regulations, despite the fact that these regulations did not specifically apply to the supply of energy or fuels to Enemalta.”. 

Onor. Aquilina, jiġifieri hekk you’ve got the full information?

ONOR. KAROL AQUILINA:  Iva. 

IĊ-CHAIRPERSON: Tista’ tkompli bil-presentation, Onor. Mizzi. 

ONOR. KONRAD MIZZI: Illum erġajt qiegħed hawn bħala Membru Parlamentari u bħala ex Ministru responsabbli mis-settur tal-enerġija biex niddiskutu r-rapport tal-Awditur Ġenerali dwar il-kuntratt mogħti lil ElectroGas Malta Limited. Id-darba l-oħra tkellimt l-aktar fuq il-pricing. Fil-fatt l-aħħar parti tal-preżentazzjoni tiegħi tittratta l-pricing u l-kuntratt long term tal-gass. Tkellimna fuq il-prezz fiss u spjegajna għalfejn morna għal prezz fiss għal ħames snin, u li grazzi għal dan il-prezz fiss illum qegħdin ingawdu, għax filwaqt li l-prezz tagħna huwa approximately USD10 per MMBtu, is-suq peaked at around USD56, u l-average kien around USD30 per MMBtu. Jiġifieri jekk wieħed jieħu l-average ta’ dan l-aħħar isib li l-prezz kien ikun tliet darbiet aktar għoli minn dak li qed inħallsu bħala Enemalta bħala parti mill-kuntratt. M’iniex se noqgħod nerġa’ nirrepeti dak li għedt id-darba l-oħra għax diġà spjegajt li l-peak kien f’Ottubru tas-sena l-oħra fejn il-prezz tal-gass kien tela’ għal USD58 per MMBtu u ħafna pajjiżi fl-Ewropa reġgħu xegħlu l-impjanti tal-faħam u tfew il-gas plants. 

It-tieni perjodu, ladarba jispiċċa l-fixed price contract of five years, li huwa din is-sena, huwa l-indexed price period. Jiġifieri għall-ewwel ħames snin kellna prezz fiss, u issa se mmorru għall-indexed price.  U r-raġuni għalfejn morna għal perjodu differenti kienet għax ħassejna li Enemalta u Malta, bħala pajjiż, kien se jkollhom bżonn u ħteġijiet ta’ strateġiji differenti depending on their capabilities, depending on the risk management approach ta’ dak il-perjodu. L-Electricity Division ta’ Enemalta kienet qed titlef madwar €100 miljun fis-sena u kellna bżonn inġibu lil Enemalta fuq saqajha u allura kellna bżonn a predictable cost base, jiġifieri kellna bżonn inkunu nafu kemm se jiswielna l-elettriku. Kellna variable cost that we couldn’t predict, li kien l-interconnector, però r-riskju kien minimu għax dan kien ammont żgħir, fil-fatt kien madwar 30% tal-mix. Apparti minn dan kollu, raħħasna l-kontijiet tad-dawl f’Marzu jew April tal-2014 u l-prezzijiet baqgħu irħas matul dan il-perjodu kollu. Ladarba jgħaddu dawn l-ewwel ħames snin, minn hawn u ftit xhur oħra, naqilbu għall-indexed price, jiġifieri l-prezz tal-gass li se nkunu qegħdin inħallsu jkun marbut mal-Brent, il-prezz taż-żejt. U forsi hawnhekk ikun hawn min jistaqsi għalfejn morna għall-prezz taż-żejt, u llum il-ġurnata jien ngħid li mnalla ma morniex mal-index tal-gass għax kieku l-prezz kien jitla’ ħafna. Ir-raġuni kienet li l-baseline tagħna kien 2013 u allura bħala Gvern xtaqna li l-prezzijiet tul il-kuntratt ta’ ElectroGas dejjem ikunu irħas mill-prezzijiet tal-2013, li kienu oil prices, u allura daħħalna a self built risk management approach. Li jiġri huwa li tul dan il-perjodu, jiddependi minn kemm ikun il-Brent, Enemalta tħallas persentaġġ of that Brent – m’għandix il-kuntratt quddiemi però mingħalija kien 14% – u għaldaqstant, jekk għall-argument il-prezz tal-Brent ikun USD80, il-prezz tal-gass ikun USD11.2 per MMBtu. Dan kontra l-average market price ta’ madwar USD30. Jiġifieri anke bil-prezzijiet ta’ bħalissa, l-indexed price se jkun ferm orħos. Enemalta xorta għandha l-għodda, biex jekk trid, tagħmel hedging, jiġifieri Enemalta setgħet – ma nafx x’għamlet f’dawn l-aħħar snin għax m’għandix visibility ta’ x’inhu għaddej – jew tista’ anke fiil-futur, tagħmel hedging tal-prezz taż-żejt u tal-currency u b’hekk ikollha prezz fiss tal-gass. Dak huwa l-mudell li morna għalih vis-à-vis l-gas prices għall-futur. Dan il-mudell ta’ indexed price se jibqa’ fis-seħħ for a full five year period, jiġifieri for these five years il-prezz se jkun indexed price mal-Brent, u kif nistgħu nqabbluh bħalissa l-prezz huwa raġonevoli ħafna. Jiġifieri għalkemm il-prezzijiet tal-gass fis-suq qegħdin jiżdiedu, f’Malta mhux se jiżdiedu bil-kbir, anzi se jibqgħu fl-istess ilma. Apparti minn dan kollu, lanqas kieku kellna an open market contract, jew kieku konna qegħdin nixtru spot kif kien jinxtara qabel l-2013, xorta llum l-ġurnata ma ssibx tixtri gass għax m’hemmx available fuq is-suq; kulħadd jaf x’inhu għaddej bħalissa with the crisis in Ukraine and so on and so forth.  Jiġifieri aktar u aktar il-geo-political issues are accentuated.  Dan huwa kunċett fundamentali għalfejn morna għal-long term supply of gas biex nassiguraw li l-gass ikun available dejjem u Malta qatt ma tiġi f’pożizzjoni li ma jkollhiex fuel. 

L-indexed price deal jispiċċa fl-2028, u hawnhekk forsi jkun hawn min jistaqsi x’se jiġri fl-2028. Wara dan il-perjodu Enemalta se jkollha l-flessibilità kollha li tagħżel l-istrateġija li trid hi għall-gas procurement. Il-probabilità hija li by 2028 il-Gvern ikollu in place a pipeline tal-gass u għaldaqstant m’għandux għalfejn jixtri mingħand ElectroGas –  m’hemmx obbligu li jinxtara l-ebda gass minn ElectroGas, jiġifieri l-kuntratt mhuwiex għal 18-il sena kif dejjem jingħad imma għal għaxar snin – u f’dak il-każ il-Gvern iżomm l-impjant, iżomm ir-regas unit, il-pipeline u l-jetty as a contingency option ħalli jekk ikun hemm problema fl-Ewropa kulma jiġri huwa huwa li nġibu tanker temporanju u jkollna a contingency approach to security of supply. F’dak il-każ it-tanker li hemm Delimara jitlaq ukoll u jiġi towed ‘il barra mill-Port ta’ Marsaxlokk. That is the key strategy. Jekk għal xi raġuni ma jkunx  hemm pipeline, Enemalta jkollha l-option li jew tixtri l-gass mis-suq miftuħ jew tinnegozja ma’ ElectroGas.  Jiġifieri l-options huma tlieta: pipeline gas, jew tixtri liquefied natural gas (LNG) mingħand ElectroGas, jew tixtri LNG mingħand ħaddieħor. L-options qegħdin kollha hemmhekk, imbagħad Enemalta, bħala the procurer of the fuel – għax ir-role tagħha jinbidel, bħalissa hi tixtri l-elettriku imma ma tixtrix il-fuel per se – tibda tissupplixxi l-elettriku lil ElectroGas u lil Shanghai Electric Power għal Delimara 3, u by that day jaf ikun hemm impjanti ġodda wkoll. Dik hija the key strategy theme of the pricing mechanism. Naħseb li dan il-mechanism huwa għaqli għax ħadna into consideration l-abilità ta’ Enemalta li tiżviluppa ċerta maturità fil-procurement of gas ukoll, u l-consumer ikun assigurat li dejjem ikollna elettriku bi prezz raġonevoli ħafna. 

Punt li xtaqt nitkellem dwaru f’din il-preżentazzjoni huwa l-kuntratt tal-provvista tal-gass. Il-provvista tal-gass ta’ pajjiżna hija għal ammonti żgħar compared ma’ pajjiżi oħra; qegħdin nitkellmu fuq 14 million MMBtu, jew inkella 0.28 metric tons ta’ gass. Jiġifieri, kif spjegajt id-darba l-oħra, ma jagħmilx sens, minħabba d-dinamika tas-suq, li tissepara l-produzzjoni tal-elettriku mill-procurement tal-gass għax l-ammonti tant huma żgħar li ma ssibx producer li lest ibigħlek il-gass direttament hu mingħajr a long term contract. Id-dinamika tas-suq lokali hija differenti ħafna minn ta’ barra minn Malta u l-gas supply option prattikament iforni lil suq wieħed biss, jiġifieri meta jinxtara l-gass, dan il-gass u l-elettriku se jinbigħ biss lil Enemalta, m’hemmx another purchaser fis-suq. Dan ifisser li jekk għandek infrastruttura u fl-istess ħin m’għandekx provvista ta’ gass konna nispiċċaw f’sitwazzjoni fejn ikollok xorta tħallas għall-infrastruttura allavolja m’għandekx gass, xi ħaġa li ma kenitx tagħmel sens. Għalhekk ma qsamniex the two agreements minn ma’ xulxin. Tajjeb ngħid ukoll li back in the day meta dħalna fl-agreements – insejt is-sena partikolari – 70% tal-kuntratti tal-LNG kienu long term contracts, jiġifieri ftit kien hemm spot contracts.  Illum żdiedu aktar però xorta waħda ma tantx hawn ħafna supply. 

Għalkemm sar dan il-kuntratt, bħal f’kull kuntratt ieħor, inżammet kemm jista’ jkun flessibilità u għamilna market research qawwija qabel ma ffirmajna ma’ ElectroGas. Fil-fatt xtaqna niddeterminaw, u niftiehmu ma’ ElectroGas, biex inħallu element ta’ flessibilità f’kemm nordnaw gass, ta’ approximately 2 million MMBtu. Dan ifisser li lis-supplier nistgħu nitolbuh li jżidilna s-supply, bħalma nassumi li għamlet Enemalta din is-sena, by 2 million MMBtu għax se nużaw aktar gass. Mill-banda l-oħra, jekk ma jkollniex dik id-domanda nistgħu ngħidulu jnaqqas is-supply by 2 million MMBtu. Ovvjament, biex tagħmel dan, Enemalta trid tagħti notice ta’ sitt xhur lis-supplier. Jien naħseb li din hija xi ħaġa pożittiva ħafna għal Enemalta għax meta l-prezzijiet fis-suq tal-gass u tal-interconnector huma għoljin ħafna, kulma trid tagħmel Enemalta huwa li tinnotifika lil ElectroGas sitt xhur qabel li trid a further 2 million MMBtu of gas, u ElectroGas tkun obbligata tipprovdihom bl-istess prezz u mhux bil-prezz tas-suq. Mill-banda l-oħra, jekk Enemalta ma tixtrihomx, xorta mhijiex se tħallas penalty għal dan. 

Ħafna minnkom kemm-il darba semmejtu r-rabta ta’ 18-il sena, u li fin-negozjati ġiet imnaqqsa għal 10 snin, jiġifieri għalkemm it-tender intrebħet for 18 years, meta ġie ffirmat il-Gas Supply Agreement (GSA), dan ġie ffirmat for ten years. Din ftit jafuha, però din hija l-verità u għamilniha għax dak kien fl-interess tal-pajjiż. Dan għamilnih ukoll għax kien hemm pjan li mmorru għall-pipeline tal-gass u għalhekk ħallejna aktar flessibilità. Kif diġà għedt, wara 10 snin, Enemalta tista’ ġġedded il-kuntratt tal-provvista ma’ ElectroGas jew tixtri l-gass hi u tagħmel il-management tal-value chain permezz tal-management team tagħha. 

Meta kont Ministru tal-enerġija l-proġett tal-pipeline kien impoġġi fuq il-lista tal-projects of common interest u għalhekk dak iż-żmien konna ġibna fondi biex nagħmlu the first studies  ma’ kumpanija Belġjana. Tajjeb nispjega li naqqasna wkoll l-ammont ta’ gass li aħna obbligati nixtru, minn 16 million MMBtu għal 14 million. Din hija xi ħaġa pożittiva ħafna għax ħassejna li stajna nużaw aktar l-interconnector u għaldaqstant ikkalibrajna l-parameters tat-tender biex nassiguraw li jkollna kuntratt li jilħaq il-ħteġijiet tal-pajjiż. 

Tajjeb ngħid ukoll li dak iż-żmien kien hemm debate f’Enemalta dwar x’jiġri jekk ma jkollniex bżonn ċerti ammonti ta’ gass f’ċerti snin. Ovvjament back in 2013/2014 konna għadna fil-bidu u fis-snin ta’ wara, l-ekonomija tant kibret li d-domanda għall-elettriku żdiedet ħafna, imma dak iż-żmen konna għadna qed inkunu kawti. Fil-fatt Enemalta nnegozjat klawsola li permezz tagħha terz tal-gass li jinxtara fis-sena, jiġifieri ftit inqas minn 5 million MMBtu, jista’ jiġi carried forward għas-sena ta’ wara. Jiġifieri għalkemm, pereżempju, ikun inxtara din is-sena, inkunu nistgħu ninfurmaw lil ElectroGas li m’għandniex bżonnu u se nużawh is-sena d-dieħla bl-istess prezz. Naħseb li din hija xi ħaġa li mhijiex market standard u li tat lil Enemalta ħafna vantaġġi u commercial dynamics.

Tajjeb ngħid ukoll li fil-kuntratt Enemalta żammet id-dritt li, jekk trid, il-gass tkun tista’ wkoll tbigħu. Jiġifieri jekk, għall-argument, m’użajniex one-third of the production – li ma kienx il-każ – dak il-one-third jista’ jiġi carried forward for next year u jista’ jinbiegħ fl-aħjar perjodu possibbli bi qligħ għal Enemalta. Tajjeb niċċara li mill-aspett kuntrattwali ElectroGas tixtri l-gass minn fejn trid u l-importanti hu li tista’ tipprovdi l-elettriku permezz ta’ Delimara 4 u tipproduċi l-gass lil Delimara 3 li, minħabba nuqqas ta’ viżjoni ta’ Gvern Nazzjonalista, ma kenitx dual fired. Aħna rajna li din naqilbuha, u għamilniha dual fired skont l-ispeċifikazzjonijiet li tajnihom aħna. Fil-fatt il-kuntratt li sar għall-provvista tal-gass għal Delimara 3 sar ma’ ElectroGas, u mhux veru sar  ma’ l-Istate Oil Company of the Azerbaijan Republic (SOCAR) jew ma’ Shell, u allura huwa f’idejn ElectroGas li jaraw li l-LNG huwa provdut bil-prezz, volum u l-kwalità maqbula, irrispettivament minn min hu s-supplier. Għal Enemalta s-supplier huwa ElectroGas.

Niftakru ukoll li fl-antik Enemalta, meta kienet tixtri ż-żejt, kien ikollha problemi ta’ kwalità taż-żejt.   Kien hemm ħafna żmien meta Enemalta rċeviet konsenji ta’ żejt li kien high sulphur  u minkejja dan Enemalta xorta kienet tiffirma u tħallas il-full amount u taċċettah.  F’dan il-każ partikolari, jekk il-kwalità tal-gass ma jkunx kif miftiehem skont l-ispecifications, mhux kollox jibqa’ għaddej, imma Enemalta għandha dritt tirrifjuta l-cargo u tgħidilhom biex iġibu ieħor, jew inkella taċċettah b’discount ta’ 20%.  Jiġifieri l-flessibilità qiegħda hemmhekk u l-contractual best practices daħlu in place ukoll.

Tajjeb nispjega li meta għedt li l-kuntratt huwa għal 10 snin kont qed nirriferi għall-provvista tal-gass minħabba l-pipeline.  Il-kuntratt għall-provvista tal-elettriku huwa għal 18 years, u xtaqt nispjega għalfejn.  Tajjeb ngħid li f’Malta r-retail market tal-elettriku huwa magħluq għax kienet saret derogation fi żmien il-Gvern Nazzjonalista li tfisser li ħadd ma jista’ jbigħ l-elettriku ħlief Enemalta.  Jista’ jkollok producer differenti, jista’ jkollok producers ta’ renewable energy, jista’ jkollok l-interconnector, jista’ jkollok, kif għandna bħalissa, Delimara 3, jista’ jkollok ElectroGas, però l-elettriku jinxtara kollu mingħand Enemalta imbagħad Enemalta tbigħu lir-retail market. Għaldaqstant, kieku ma kienx hemm long term contract ħadd ma kien se jidħol għall-kuntratt, u l-prezzijiet kienu jkunu ferm iktar għoljin, għax ma tistax tissupplixxi l-elettriku biss għal 10 snin imbagħad tarmi l-magna.   B’dan il-mudell ElectroGas tista’ tbigħ biss lil Enemalta u lil ħadd iktar għax dak huwa l-mudell li bħala pajjiż għandna maqbul mal-European Commission.  Għaldaqstant l-amortisation irid isir fuq l-użu minn Enemalta fuq perjodu itwal bi prezz orħos.    

Apparti minn hekk, punt importanti li tajjeb li nsemmi huwa li dak iż-żmien konna ngħatajna parir mingħand il-financial advisers, li skond l-International Financial Reporting Standard (IFRS) 16 – kien hemm ċerti IFRSs, li huma standards tal-accountancy –  peress li l-power station għandha ħajja bejn 25 u 30 sena, kieku morna għall-kuntratt li huwa twil ħafna, viċin il-25 sena, dak ma jibqax power purchase agreement imma jkun a leasing agreement u d-dejn u l-assi jaqgħu fuq Enemalta.  Mill-banda l-oħra, kieku għamilna l-perjodu qasir ħafna l-prezz kien jogħla għax ma kienx jiġi amortizzat. Għaldaqstant morna għal perjodu ta’ 18 years, li huwa perjodu bbilanċjat li jista’ jkun aċċettat ukoll mingħand l-awdituri u li huwa ferm inqas mill-lifetime tal-assets għax ladarba l-kuntratt jispiċċa wara 18-il sena l-power station xorta tista’ tibqa’ tintuża għal mill-inqas 12-il sena oħra. Dan huwa l-perjodu tal-useful life mhux qed ngħidu bħall-Marsa power station li baqgħet topera 60 sena.  

Fir-rapport tal-Awditur kien hemm ċerti kliem dwar l-exit option, jiġifieri x’jiġri jekk Enemalta twaqqaf il-kuntratt tal-gass minħabba l-pipeline.   Dan huwa long term contract u aħna rajna li jekk ikun hemm exit option Enemalta tmur għall-aħjar u ElectroGas tkun penalizzata.  Fil-fatt ElectroGas ma jaqblilha qatt li Enemalta twaqqaf il-gas supply.  Jekk in 2028 Enemalta twaqqaf il-gas supply contract, l-internal rate of return (IRR) ta’ ElectroGas tonqos ħafna.   Fil-fatt, għal dan il-proġett, il-projected IRR, skont il-banek, kienet ta’ 4.6%, li mhijiex xi rata straordinarja, u jekk in 2028 ikun hemm il-gas exit, l-IRR ta’ ElectroGas taqa’ u tinżel għal 2.79%.  Jiġifieri l-qligħ ta’ ElectroGas jonqos bil-kbir jekk immorru għall-pipeline.   Jiġifieri dak il-kumment li sar  minn ħafna nies li jekk ikun hemm exit ElectroGas se taqla’ l-flus, jew li se jitħallsu l-flus lil ElectroGas għal xejn, mhux minnu għax fuq 18-il sena ElectroGas se titlef ħafna flus.  And that is the reality.  U għamilna gas exit options differenti fis-snin differenti ukoll.   Fil-fatt għamilna option in year 5, għal li jista’ jkun ridna nwaqqfu l-kuntratt din is-sena – kieku riedet Enemalta setgħet waqqfet il-gas supply contract din is-sena, in year 5 – u hemm break point ieħor in year 10, li jiġi fl-2028, meta kif inhu ppjanat mill-Gvern għandu jilħaq jiġi mibni l-pipeline tal-gass.  Ovvjament hemm perjodu ta’ notification fejn wieħed irid javża lil ElectroGas minn qabel u jgħidilhom b’mod uffiċjali li Enemalta se tmur għall-exit option. Jekk Enemalta tmur għall-exit option, il-berth u t-terminal jibqgħu ta’ Enemalta u t-tanker tal-gass jitlaq minn ġo Delimara.  Tajjeb ngħid ukoll li l-berthing rights jibqgħu hemmhekk u r-regas unit jibqa’ hemmhekk ukoll ħalli jekk ikun hemm kriżi fl-Ewropa u jkollna bżonn il-gass at any point in time tista’ ġġib shipment ta’ gass u jkollna the best of both, ikollok il-pipeline imma jkollok contingency jekk tinqala’ xi ħaġa apparti l-interconnector.  Naħseb li bħala security of supply il-proġett ħadem tajjeb ħafna u l-commercial strategy tiegħu kien wieħed li huwa best practice.

M’hemmx dubju, kif fil-fatt anke qal kemm-il darba l-Awditur fir-rapport tiegħu, li l-proġett ta ċerti benefiċċji lill-pajjiż, li kien hemm bżonnu, li permezz tiegħu u permezz tal-management team saret trasformazzjoni f’Enemalta.  Naħseb li f’Enemalta kellna one of the best management teams li qatt kien hemm in a public corporation, u dak il-leadership fisser tibdil kbir.  Kulħadd riedu l-proġett, kemm il-business community, kemm l-istakeholders, kemm il-constituted bodies, kif ukoll il-banek.  Il-permessi, il-kuntratti, il-liġijiet u l-procurement kollu ġie challenged mill-European Commission, li wkoll tat l-approval tagħha.  Id-due diligence sar minn 11-il bank separat, u n-National Audit Office (NAO) spjega wkoll fir-rapport stess li kien hemm bżonn ta’ power station, li kien hemm bżonn ta’ stability in prices, li kien hemm bżonn reliability, li kien hemm bżonn infrastruttura ġdida, u li kien hemm bżonn li ntejbu l-ambjent.  U l-ambjent tjieb ħafna għax tnaqqsu madwar miljun tunnellata ta’ carbon fis-sena u fil-fatt il-country specific recommendations tal-enerġija tal-European Commission, li huma dawk ir-recommendations li l-Kummissjoni Ewropea tgħid lil pajjiż li għandu jagħmel biex jindirizza minn sena għal sena, m’għadhomx hemmhekk għax il-Kummissjoni qalet li hija sodisfatta bit-tibdil li sar.  L-SSA kienet policy decision li ġiet approvata mhux biss fil-kabinett Malti imma ġiet approvata wkoll mill-Kummissjoni Ewropea, il-garanzija temporanja llum m’għadhiex teżisti u l-Gvern daħħal €12-il miljun mingħand ElectroGas għal din il-garanzija.  Kemm il-European Commission kif ukoll l-Awditur qalu li l-evaluation process  kien rigoruż, semma ċerti administrative shortcomings però ma jgħidx li dawn kien se jkollhom effett fuq id-deċiżjoni finali, jiġifieri xorta kienu jiġu selected ElectroGas.  L-Awditur faħħar ukoll il-financial model li ntużat u qal li daħħalna a robust financial model li assigura fair evaluation mal-bids kollha.  

Nerġa’ nfakkar li minħabba l-SSA ma nistgħux inkunu dipendenti fuq l-interconnector.  Rajna x’ġara fl-Italja fejn kien hemm żmien meta l-politikanti fl-Italja qalu li jekk ikollhom problemi fuq l-immigrazzjoni jbeżbżu daqsxejn widnejn Malta billi jaqtgħu l-elettriku through the interconnector.  Aħna ma jistax ikollna dak is-sogru u lanqas nistgħu niġu f’pożizzjoni fejn għax tkun qed issir il-maintenance fi Sqallija l-ewwel jaqtgħu ta’ Malta; naturalment kull pajjiż jara n-national interest tiegħu. Jista’ jkun hemm problemi ta’ congestion, problemi ta’ maintenance, kif kellna, u problemi ta’ vapur li jolqot il-cable, kif kellna wkoll.  U din konna semmejniha fil-kampanja elettorali u kienu qagħdu jidħku bina għax qalulna “il-marelli biex ankra ta’ vapur tolqot il-cable!”  Imma laqatha, għax il-cable għaddej minn area fejn hemm oil exploration u allura jkun hemm numru ta’ vapuri u jkun hemm ħafna anchorage.  Dik hija r-realtà.

Dwar il-prezzijiet jista’ jkun li kien hemm ċertu nuqqas ta’ qbil mal-Awditur Ġenerali però aħna spjegajna li meta ġew imqabbla l-prezzijiet ElectroGas kienet għadha qiegħda topera bħala open cycle jiġifieri ma kenitx għadha effiċjenti.  Illum il-ġurnata qiegħda taħdem bħala combined cycle jiġifieri l-isteam ma jintilifx.  Il-prezzijiet tal-interconnector fl-2018 żdiedu b’40%, għaldaqstant il-parameters inbiddlu ħafna u l-mudell li ppjanajna qabel ma seħħ il-proġett naħseb li twettaq.  Meta jitqabblu l-prezzijiet fis-suq wieħed jista’ jara li Enemalta xtrat tajjeb in comparison with the market. Tajjeb ngħid ukoll li l-capex ta’ kważi €500 miljun tħallas kollu mingħand ElectroGas, u allavolja kien hemm significant overruns fl-ispejjeż għax dawn kienu bbaġitjaw madwar €350 miljun u nefqu €150 miljun iktar, li ġara huwa, li għax dan mhuwiex proġett tal-Gvern, naqset ir-rate of return, il-profitability tagħhom, però Enemalta ħallset l-istess prezz.  Jiġifieri r-riskju ġie transferred.   

Dwar Gasol, li kien il-membru li ħareġ mill-consortium, spjegajna li din ġiet approvata mill-Kabinett kif ukoll minn Enemalta  u reġgħet saret evaluation oħra biex nassiguraw li ċ-change of composition in consortium ma kienx se jeffettwa r-riżultat finali, u fil-fatt ma nbidilx għax in-net asset value tal-consortium kien ta’ €2.5 billion. Il-Gvern daħal f’din iċ-ċirkostanza partikolari għax dak iż-żmien kien guarantor, għalkemm illum m’għadux, u xtaq jassigura li kollox miexi kif suppost.   

Dwar pre election interference l-Awditur ma sabx li kien hemm xi arrangements ma’ ElectroGas. Dan għaliex hija gidba li kien jeżisti xi tip ta’ arranġament ma’ ElectroGas.   L-Awditur semma li fil-Labour Party kien hemm xi discussions with Energy World International Ltd (EWI), li kienu saru before my time u jien ma kontx iltqajt magħhom.  Però tajjeb ngħid li EWI kienu disqualified bħala parti mill-pre qualification process ta’ dan it-tender u fil-fatt appellaw u m’għaddewx tant kemm ma kien hemm interference ta’ xejn.  

Ingħatajna diversi testimonials mingħand diversi credit rating agencies bħal Moody’s, Standard & Poor, Fitch u oħrajn, apparti l-International Monetary Fund (IMF,) il-World Bank u l-European Commission.  Il-proġett ħoloq economic growth u naħseb li wieħed irid iqabbel id-differenza bejn dan ir-rapport tal-Awditur u rapporti oħrajn bħal ta’ Burmeister & Wain Scandinavian Contractor (BWSC), u jsib li għalkemm f’dan il-proġett kien hemm nuqqasijiet amministrattivi u x’wieħed jitgħallem għax kien proġett ikkumplikat ħafna – naħseb anke t-team tal-Awditur kellu ħafna x’jitgħallem għax kien proġett ikkumplikat ħafna – fil-każ ta’ BWSC infakkar li kienet inbidlet il-liġi, kien hemm conflicts of interest, kien hemm diżgwid, l-avukat ta’ Enemalta mar jaħdem mal-kuntrattur, intgħażel kuntrattur mill-Yellow Pages, u nbidlet l-environmental law biex min kien l-aħħar ġie l-ewwel u min kien l-ewwel ġie l-aħħar. X’differenza!  Enemalta, permezz ta’ dan il-proġett għamlet qligħ ta’ €100 miljun fuq medda ta’ tliet snin.  

Xtaqt nispiċċa billi nagħmel statement.  Fl-aħħar seduta ta’ dan il-Kumitat l-Onor. Membri tal-Oppożizzjoni għoġobhom jagħmlu xi allegazzjonijiet speċifiċi dwari, li ma jirriżultaw imkien mir-rapport tal-Awditur dwar ElectroGas, kif ukoll insinwazzjonijiet infondati oħra u kien hemm ukoll kompartament mhux dinjituż.  Dawk il-kwestjonijiet huma mertu ta’ proċeduri oħra u ċertament li jkun hemm l-opportunità li jkunu meqjusa fid-dettall fil-mument opportun.   Madanakollu, peress li l-allegazzjonijiet saru xorta f’dan il-forum politiku, inħoss li bħala Membru Parlamentari għandi d-dritt li nirreġistra ċ-ċaħda assoluta tiegħi fuq ċertu gideb u allegazzjonijiet li saru dwari u dwar dan irrid nagħmel dawn l-erba’ punt li ġejjin u xtaqt inkun ċar ħafna dwarhom.  

L-ewwel punt. M’hemm, u qatt ma kien hemm, l-ebda relazzjoni bejni, jew it-trust li kelli, u l-kumpanija 17Black u Macbridge – dan kien ikkonfermat taħt ġurament f’dan l-istess Kumitat mis-Sur Brian Tonna – qatt ma kont se nirċievi jew irċevejt flus kif allegat, u qatt ma kont involut fil-korruzzjoni fil-proġett tal-power station jew ta’ Montenegro jew ebda proġett ieħor.  

It-tieni punt.  Dwar l-isptarijiet ma kontx involut fil-memorandum of understanding (MOU) li kien iffirmat mill-Gvern dwar il-proposta għall-isptar f’Għawdex.  L-ewwel involviment tiegħi kien meta flimkien ma’ Chris Fearne ġejna mistednin minn Malta Enterprise (ME) u mill-Office of the Prime Minister għall-preżentazzjoni.  Din il-proposta ma kenitx tagħmel sens għall-ħteġijiet ta’ pajjiżna u għalhekk ma mxietx ‘il quddiem, kif ġie kkonfermat lill-Awditur Ġenerali minn xhieda ta’ ME. U dwar dan hemm riferenza oħra f’rapport ieħor tal-Awditur.  Kienet saret analiżi tal-għażliet oħrajn min-nies tekniċi u wara dan ġie propost proġett ieħor għal St Luke’s, Għawdex u Barts li dwaru ħareġ proċess kompetittiv.   Jien dejjem imxejt fuq id-direzzjoni tal-Prim Ministru filwaqt li l-Kabinett approva l-istadji differenti ta’ dan il-proġett.  L-NAO imkien ma semma li sab xi xamma ta’ korruzzjoni f’dan il-proġett.  

It-tielet punt.  Mhux veru li kelli kontijiet u rċevejt miljuni f’Pilatus Bank, kif allegat. Għall-kuntrarju l-Qorti kkonfermat li qatt ma kelli bank account f’dan il-bank.  

Ir-raba’ punt.  L-allegazzjonijiet ripetuti tal-Onor. Karol Aquilina dwar bagalji ta’ flus minn Ażerbajġan huma kollha gideb.  L-Onor. Karol Aquilina gideb ukoll meta qal li jien ippruvajt inċempel lill-Prim Ministru seba’ darbiet il-ġimgħa li għaddiet. Qatt ma saret l-ebda telefonata.   Dwar dawn l-allegazzjonijiet jien se nieqaf hawn u issa se nillimita ruħi li nirrispondi fid-dettall il-mistoqsijiet kollha tal-Kumitat dwar is-suġġett li dwaru ġie kostitwit.  Għalhekk nilqa’ d-domandi tal-Kumitat dwar ir-rapport tal-Awditur.

DR CAROL PERALTA:   Mr Chairman, xtaqt nagħmel kjarifika.

IĊ-CHAIRPERSON:  Mela le.  Għedilna.

DR CAROL PERALTA:  Il-klijent tagħna se jirrispondi kwalunkwe domanda li toħroġ mir-rapport and he will answer them openly and truthfully, però mistoqsijiet li m’għandhomx x’jaqsmu mar-rapport mhux se jirrispondihom illum; lest li jirrispondihom ‘il quddiem meta jkun hemm aġenda u seduta ad hoc.   Nitlob lill-Membri kollha tal-Kumitat sabiex iġibu ruħhom b’daqsxejn ta’ diċenza għax inkella tisfurzawna nitolbu l-protezzjoni tal-Ispeaker f’każ ta’ insistenza dwar ċerti domandi. This is all I have to say.

IĊ-CHAIRPERSON:   Grazzi ħafna, Dr Peralta.    Bħalma jiġri fil-konfront ta’ kwalunkwe xhud li jiġi msejjaħ quddiem dan il-Kumitat, dan il-Kumitat għandu d-dritt u d-dover li jistaqsi dawk il-mistoqsijiet kollha li jidhirlu li għandu jistaqsi lix-xhud li jkollu quddiemu.   L-unika riżerva li jagħmlu r-regolamenti ta’ dan il-Kumitat hija meta x-xhud jiġi mistoqsi mistoqsijiet li b’xi mod jistgħu jinkriminawh.  Jien nifhem li jekk ikun hemm mistoqsijiet li fil-fehma tax-xhud jistgħu jinkriminawh, hu għandu d-dritt ma jweġibx, però mhuwiex sta għalik biex tiddeċiedi x’inhu rilevanti u x’mhux rilevanti mill-mistoqsijiet li jiġu magħmula minn dan il-Kumitat.  

Onor. Mizzi, dan il-Kumitat tal-ogħa istituzzjoni tal-pajjiż għandu d-dritt u d-dover li jistaqsi dawk il-mistoqsijiet kollha li jidhirlu li għandu jistaqsi u l-unika stanza fejn inti għandek dritt ma tweġibx huwa fejn ikun hemm każijiet ta’ mistoqsijiet li b’xi mod tista’ tinkrimina lilek innifsek. Allura jien nitolbok u nesiġi li ġġib rispett lil dan il-Kumitat u l-awtorità li għandu li jistaqsi mistoqsijiet, u twieġeb il-mistoqsijiet kollha.  Infakkrek ukoll li fid-depożizzjoni tiegħek, sa ftit tas-sekondi ilu deherlek li għandek tagħmel riferenzi għall-kuntratt tal-Vitals, deherlek li għandek iżżeffen lill-Kabinett fin-nofs, deherlek li għandek iżżeffen lill-Ministru Chris Fearne fin-nofs...  Ftit tal-minuti ilu tkellimt ukoll fuq il-kwestjoni tal-kuntratt tal-imtieħen tal-Montenegro, tkellimt biex tattakka l-kuntratt tal-BWSC, kellek l-opportunità biex titkellem fuq il-Yellow Pages u mhux Yellow Pages...

ONOR. KONRAD MIZZI:  Għamilt ċaħda għal dak li għedtu intom id-darba l-oħra.

IĊ-CHAIRPERSON:  Ftit tal-minuti ilu kellek l-opportunità titkellem fuq il-ħbiberija, jew nuqqas ta’ ħbiberija, li kellek ma’ Brian Tonna, tkellimt fuq kif Brian Tonna...

ONOR. KONRAD MIZZI:  Fejn tkellimt fuq il-ħbiberija?  M’għedtx hekk.

IĊ-CHAIRPERSON:   Ftit tal-mumenti ilu tkellimt fuq kif Brain Tonna kkonferma taħt ġurament li inti ma kellekx kumpaniji fil-Panama u allura dan il-Kumitat għandu wkoll id-dritt, u jien ngħid id-dover, li jagħmel dawn il-mistoqsijiet.  Għalhekk naħseb li f’dan l-istadju, wara ħafna seduti fejn tajnik l-opportunità kollha biex tagħmel il-preżentazzjoni – probabbilment għamilt l-itwal preżentazzjoni li qatt saret quddiem dan il-Kumitat –  issa jibdew isirulek il-mistoqsijiet minn dan il-Kumitat u nitolbok li tibda twieġeb dawn il-mistoqsijiet.   Niġu mill-ewwel għall-mistoqsijiet.

DR CAROL PERALTA:  Mr Chairman, meta l-Onor. Mizzi semma dawn l-ismijiet, dan għamlu b’risposta għal mistoqsijiet li saru mill-...

ONOR. KONRAD MIZZI: Allegazzjonijiet. 

DR CAROL PERALTA: Bilfors kellu jsemmihom.

IĊ-CHAIRPERSON: Naturalment, però...

DR CAROL PERALTA: Il-punt li nixtiequ nagħmlu llum huwa dwar it-terms of reference. Aħna ġejna hawnhekk biex nirrispondu dwar mistoqsijiet rigwardanti r-rapport tal-Awditur Ġenerali. 

IĊ-CHAIRPERSON: Hekk hu.  Nassigurak li l-mistoqsijiet se jkunu...

DR CAROL PERALTA: Aħna m’aħniex qed ngħidu li qatt m’aħna se nirrispondu l-mistoqsijiet li se jsiru. Aħna qegħdin ngħidu: Ejjew niddedikaw din is-seduta lir-rapport. Any other question can always come up taħt aġenda differenti u bil-koperazzjoni kollha tagħna. Dan hu li qiegħed ngħid.

IĊ-CHAIRPERSON: Jien qed nifhem, jew għallinqas l-intendere tal-mistoqsijiet tiegħi – għax jien ma niddettax x’mistoqsijiet isiru mill-Membri ta’ dan il-Kumitat – u m’għandix dubju tal-Membri tan-naħa tal-Oppożizzjoni, se jkunu in linea mar-rapport tal-Awditur...

ONOR. KONRAD MIZZI: Excellent. 

IĊ-CHAIRPERSON: ...il-proġett tal-power station, ir-retroxena tal-proġett tal-power station, u l-konnessjonijiet man-nies involuti fil-proġett tal-power station, u allura naħseb li fl-ebda mument m’aħna se nkunu out of point, kif qed tipprova tpenġiha inti. Però nerġa’ ngħidlek li dan il-Kumitat jista’ jistaqsi l-mistoqsijiet kollha li jidhirlu li għandu jistaqsi, u inti għandek l-obblogu, u jien ngħid ukoll id-diċenza, li twieġeb il-mistoqsijiet ta’ dan il-Kumitat tal-ogħla istituzzjoni tal-pajjiż, li sal-lum, għar-raġunijiet tiegħek, inti għadek qed tagħmel parti minnha.

Ħalli nitkellmu fuq il-proġett tal-power station, però qabel nibdew nitkellmu fuq il-proġett tal-power station, għedilna daqsxejn ir-retroxena ta’ kif inti spiċċajt il-Ministru responsabbli mill-enerġija. Kulħadd jiftakar li inti kont l-istar candidate; Konrad Mizzi came out of nowhere. F’kampanja elettorali inti tpoġġejt kelliem fuq l-enerġija. Infakkrek li qablek kien hemm l-Onor. Marlene Farrugia bħala l-kelliema fuq l-enerġija, u nfakkrek ukoll li Joseph Muscat kien deherlu, fis-sapjenza tiegħu, li jafda lil Keith Schembri bil-proġett, anke qabel l-elezzjoni, tat-trasformazzjoni ta’ dan il-pjan ta’ enerġija li kellkom. Allura agħtini daqsxejn retroxena ta’ kif inti spiċċajt fil-Partit Laburista, imbagħad kif spiċċajt responsabbli mill-enerġija.

ONOR. KONRAD MIZZI: Jien kelli interess fil-politika. Dak iż-żmien kont qed naħdem fuq proġett internazzjonali, u kont avviċinat mill-Partit Laburista – naħseb kien meta l-ex Prim Ministru Joseph Muscat kien laħaq Mexxej tal-Partit – u stedinni biex noħroġ mal-Partit. Jien dak iż-żmien urejt l-interess tiegħi. Kont bdejt nikteb ċerti artikli fil-gazzetti, daqqa fuq The Times of Malta, u daqqa fuq xi gazzetti oħrajn. Kont nikteb ħafna wkoll fuq l-ekonomija. Kelli interess qawwi fl-enerġija, għax dak kien ix-xogħol tiegħi, u kont ħdimt ħafna fuqu. Ovvjament back in late 2012, I was approached by the Party biex ngħin fil-kampanja ħalli nispjega l-ideat li kellu l-Partit Laburista dak iż-żmien fuq l-enerġija. 

IĊ-CHAIRPERSON: Però l-mistoqsija tiegħi kienet iktar diretta. Inti ma kontx membru parlamentari, u dak iż-żmien il-kelliema tal-Oppożizzjoni fuq l-enerġija kienet l-Onor. Marlene Farrugia.

ONOR. KONRAD MIZZI: Lanqas kont nafha dak iż-żmien lil Marlene!

IĊ-CHAIRPERSON: At one point in time, qabel l-elezzjoni ġenerali, meta lanqas kont għadek deputat, ġejt triggered, ġejt catapulted inti f’din il-pożizzjoni. Infakkrek ukoll li f’dak l-istess żmien kien ġie launched ukoll Keith Schembri bħala l-persuna li se tkun inkarigata mill-proġett tat-trasformazzjoni – kontu tużaw ħafna fancy words – fis-sistema tal-enerġija.

ONOR. KONRAD MIZZI: Ma nafx biha ta’ Keith Schembri. I am not aware. Li nista’ ngħidlek huwa li min-naħa tiegħi I was approached by the Party to contest – fil-Partit hemm strutturi biex japprovaw il-kandidaturi – kważi ħames snin qabel l-elezzjoni meta kien għadu kif inbidel il-Leader tal-Partit. Naħseb li Dr Muscat kien għadu Brussels dak iż-żmien, jiġifieri tista’ timmaġina; meta kien stedinni kien għadu qed jispiċċa minn Brussels. Ħasbu li I could contribute from a policy point of view.

IĊ-CHAIRPERSON: I am going beyond that. I am telling you that you became immediately... Il-Partit Laburista neħħa l-kelliem li kellu fuq l-enerġija,  nerġa’ nfakkrek... 

ONOR. GLENN BEDINGFIELD: Mr Chairman, ippermettili nikkorreġik. Il-Partit Laburista ma neħħiex il-kelliem tal-... (Interruzzjonijiet) Jew għandek informazzjoni żbaljata jew inkella qed tgħid ħafna affarijiet minn żniedek.

IĊ-CHAIRPERSON: Ma neħħiex il-kelliem imma ġiet sidetracked...

ONOR. GLENN BEDINGFIELD: Ma neħħiex il-kelliem tal-Oppożizzjoni. Is-Sur Mizzi kien kandidat. Ma kienx il-kelliem tal-Oppożizzjoni.

IĊ-CHAIRPERSON: U sar il-kelliem tal-Oppożizzjoni...

ONOR. GLENN BEDINGFIELD:  Ma jistax ikun isir kelliem tal-Oppożizzjoni meta ma kienx membru tal-Parlament! 

IĊ-CHAIRPERSON: Grazzi ħafna.

ONOR. GLENN BEDINGFIELD: Jekk inti ma tafx din u ma tasalx għal din... Kun onest. 

IĊ-CHAIRPERSON: Ikkalma. Għandek bżonn tikkalma.

ONOR. GLENN BEDINGFIELD: Kalm qiegħed. Imma quddiem il-gideb sfaċċat, jiddispjaċini...

ONOR. KAROL AQUILINA: Tinfaqa’.

IĊ-CHAIRPERSON: Tibqax għaddej.  Onor. Bedingfield, ħu paċenzja ieqaf ilgħab għall-gallerija u kkalma.

ONOR. GLENN BEDINGFIELD: Paċenzja nieħu kemm trid, però kun korrett, Sur President. Inti hawnhekk suppost qiegħed iċ-Chairman; tippretendiha tal-imħallef u tal-qorti...

IĊ-CHAIRPERSON: Lanqas qed tħallih iwieġeb!

ONOR. GLENN BEDINGFIELD: Iva, imma jekk jogħġbok...  Trid titfa’ n-nies il-ħabs u trid tagħmilha ta’ ġudikatur, tal-ġudikant u kollox!  Kun ċar.

IĊ-CHAIRPERSON: L-Onor. Konrad Mizzi sar il-kelliem, il-wiċċ tal-Partit Laburista...

ONOR. GLENN BEDINGFIELD: Ma sarx il-kelliem u l-wiċċ, kien kandidat. Qed tgħid gidba, Sur President.

IĊ-CHAIRPERSON: Sar il-wiċċ. Marlene Farrugia ġiet ipparkjata mal-ġenb. Keith Schembri ġie maħtur il-kordinatur tal-proġett għall-bidla tal-gass li kellkom tagħmlu u l-wiċċ...

ONOR. KONRAD MIZZI: Din minn fejn ġibtha tas-Sur Schembri?

ONOR. ALEX MUSCAT (Segretarju Parlamentari għaċ-Ċittadinanza u l-Komunitajiet): Minn fejn joħroġ dan? 

IĊ-CHAIRPERSON: Mill-fatti li ġraw dakinhar.

ONOR. ALEX MUSCAT: Tista’ tikkwalifika l-istatement li qed tagħmel inti? Iddeċidejtuha l-istamperija din?

IĊ-CHAIRPERSON: Issa ntellgħu lil Keith Schembri u jikkonfermalna dan li qed ngħid, naturalment jekk ma ssejħux elezzjoni qabel, biex żgur ma jitlax jixhed Keith Schembri! 

ONOR. GLENN BEDINGFIELD: Il-gideb ħadd ma jista’ jikkonfermah, Sur President.

IĊ-CHAIRPERSON: Issa ntellgħu lil Keith Schembri u jikkonferma dan li qed ngħidlek. Għedilna: Min approċċjak? Joseph Muscat? Jew approċċjajt inti lil Joseph Muscat biex dħalt fil-politika?

DR CAROL PERALTA: Sekonda, Chairman...

ONOR. KONRAD MIZZI: I object! Din fejn hi fir-rapport?

DR CAROL PERALTA: Tirrispondix il-mistoqsija jekk il-mistoqsija...

IĊ-CHAIRPERSON: Qed nistaqsih kif involva ruħu fil-proġett tal-enerġija.

DR CAROL PERALTA:  ...hija bbażata fuq miżinformazzjoni. 

ONOR. KAROL AQUILINA: Mela jgħid x’inhi l-miżinformazzjoni mhux ma jirrispondix!

IĊ-CHAIRPERSON: X’inhi l-miżinformazzjoni li qed nagħmlu?

ONOR. KONRAD MIZZI: No. Jiddispjaċini, I am going to take a straight line. Aħna qegħdin hawnhekk biex nirrispondi domandi fuq ir-rapport.

ONOR. KAROL AQUILINA: U r-rapport jinkludi dik.

ONOR. KONRAD MIZZI: Nagħżel li ma nirrispondix.

ONOR. KAROL AQUILINA: Tagħżel li ma tirrispondix. Chickened out!

IĊ-CHAIRPERSON: Qed tagħżel li ma tirrispondix għax tinkrimina lilek innisfek?

ONOR. KONRAD MIZZI: Le, għax dan m’għandux x’jaqsam mar-rapport.

IĊ-CHAIRPERSON: Dażgur li għandu x’jaqsam mar-rapport. 

ONOR. KONRAD MIZZI: Inti qed tipprova tiksirli d-drittijiet tiegħi...

IĊ-CHAIRPERSON: Ir-rapport jitkellem ukoll fuq il-materja jekk il-proġett tal-power station kienx proġett miftiehem qabel l-elezzjoni ġenerali, allura hija materja li għandha x’taqsam...

DR JEAN PAUL SAMMUT: Diġà rrisponda fuq dan fl-istatement li għamel.

IĊ-CHAIRPERSON: Mela jekk diġà rrisponda jfisser li għandha x’taqsam!

ONOR. KAROL AQUILINA: Mela għandha x’taqsam!

DR JEAN PAUL SAMMUT: Diġà rrisponda fl-istatement li għadu kif għamel.

IĊ-CHAIRPERSON: Mela qed naqblu, Dottore.

DR JEAN PAUL SAMMUT: Diġà rrispondik għad-domanda. 

IĊ-CHAIRPERSON: Iddeċiedi! Għandha x’taqsam u diġà wieġeb, jew m’għandhiex x’taqsam?

ONOR. KONRAD MIZZI: L-irwol tiegħi fil-Partit Laburista...  Li kieku qiegħed f’intervista fuq it-televiżjoni nieħu pjaċir inkompli fuq hekk, però hawnhekk inti m’intix qiegħed fishing expedition. Jiddispjaċini, imma nagħżel li ma nweġbikx.

IĊ-CHAIRPERSON: Jien jinteressani għax ir-rapport tal-Awditur Ġenerali...

ONOR. KONRAD MIZZI: Jiddispjaċini, m’iniex se nwieġbek. Ibqa’ bl-interess.

IĊ-CHAIRPERSON: Ir-rapport tal-Awditur jitkellem fuq il-materja jekk il-proġett li effettivament sar kienx il-proġett li saret preżentazzjoni fuqu qabel l-elezzjoni ġenerali.

ONOR. KONRAD MIZZI: Ejjew insibu din is-section u naqrawha. Ejjew insibu s-section.

IĊ-CHAIRPERSON: Issa jien qed nistaqsik: il-mument ta’ kif inti ġejt involut f’dan il-proġett mhux rilevanti għal dan ir-rapport? 
ONOR. KONRAD MIZZI: U jien diġà spjegajtlek, naħseb b’mod ċar, li fuq ir-riferenza li għamel l-Awditur Ġenerali dwar EWI, min-naħa tiegħi qatt ma kelli involviment. It preceded my time.

ONOR. GLENN BEDINGFIELD: Sur President, il-pjan ta’ partit huwa differenti minn proġett. Jekk m’intix qed tasal għal dik il-konklużjoni, allura għandek problema...

IĊ-CHAIRPERSON: Quddiem dan il-Kumitat ħareġ li l-parteċipanti fil-konsorzju kienu marru jagħmlu preżentazzjoni lill-Partit Laburista qabel l-elezzjoni ġenerali. Inti kont involut?

ONOR. KONRAD MIZZI: Le, ma kontx involut. Lanqas naf biha.

IĊ-CHAIRPERSON: Taf li kienet saret powerpoint presentation lill-Partit Laburista fuq dan il-proġett?

ONOR. KONRAD MIZZI: Minn min?

IĊ-CHAIRPERSON: Mis-Sur Apap Bologna u...

ONOR. KONRAD MIZZI: No, ma nafx biha.

IĊ-CHAIRPERSON: Ma tafx biha.

ONOR. KONRAD MIZZI: No.

IĊ-CHAIRPERSON: Mela inti meta sirt taf b’dan il-proġett l-ewwel darba?

ONOR. KONRAD MIZZI: X’jiġifieri l-proġett?

IĊ-CHAIRPERSON: Il-pjan tal-enerġija...

ONOR. KONRAD MIZZI: Bħala policy, bħala Partit Laburista – u m’iniex se nidħol f’dettall għax m’għandix ... – għamilna review of different options u dak iż-żmien...

ONOR. KAROL AQUILINA: Meta kien dan?

ONOR. KONRAD MIZZI: Qabel l-elezzjoni. Meta jitfassal il-manifest elettorali jkun hemm timijiet apposta jfassluh, u parti minn dawn it-timijiet kienu ffukati fuq l-enerġija. Kulħadd ta l-input tiegħu, u ħriġna b’idea...

ONOR. RYAN CALLUS: U inti kont parti minn dan it-tim.
ONOR. KONRAD MIZZI: Tant huwa hekk, li l-proġett kien differenti mill-proġett li mplimentajna bħala Gvern.

IĊ-CHAIRPERSON: Mela wasalna biċċa. Qabel l-elezzjoni ġenerali kien hemm tim biex jagħmel dan il-pjan tal-enerġija. Inti kont parti minn dan it-tim?

ONOR. KONRAD MIZZI: Jien tajt input.

IĊ-CHAIRPERSON: Tajt input lil min?

ONOR. KONRAD MIZZI: Tajt input fil-Partit Laburista. Talbuni ideat.

IĊ-CHAIRPERSON: Kien hemm tim.

ONOR. KONRAD MIZZI: Iva.

IĊ-CHAIRPERSON: Taf tgħidilna minn kien f’dan it-tim?

ONOR. KONRAD MIZZI: Le. Jien m’iniex qiegħed hawnhekk biex insemmi nies fil-Partit Laburista. Jiddispjaċini. Hawnhekk qegħdin biex nitkellmu dwar ir-rapport tal-Awditur Ġenerali.

ONOR. KAROL AQUILINA: Fuq hekk qed nitkellmu!

ONOR. RYAN CALLUS: Fuq hekk qed nitkellmu.

ONOR. KONRAD MIZZI: Semmili fejn l-Awditur Ġenerali semma...

IĊ-CHAIRPERSON: Onor. Mizzi, naqblu li l-proġett...

ONOR. KAROL AQUILINA: Paragrafu 14.2.66 

ONOR. KONRAD MIZZI: X’page please?

ONOR. KAROL AQUILINA: 485.

ONOR. KONRAD MIZZI: Ejjew insibu page 485.

IĊ-CHAIRPERSON: Onor. Mizzi, naqblu li l-proġett tal-power station huwa dak li wiegħed il-Partit Laburista fil-kampanja elettorali?

ONOR. KONRAD MIZZI: L-outcomes tal-proġett huma dawk li wiegħed il-Partit Laburista, iva, bħala policy imperative, imma nbidel għax morna for a floating storage unit...

IĊ-CHAIRPERSON: Mela intom għamiltu wegħda qabel l-elezzjoni ġenerali...

ONOR. KONRAD MIZZI: Correct.

IĊ-CHAIRPERSON: ...u l-execution ta’ din il-wegħda ġejt inkarigat inti biha bħala Ministru...

ONOR. KONRAD MIZZI: Iva.

IĊ-CHAIRPERSON: ...u inti llum għedt li però kulħadd kien jaf kollox, kulħadd kien jaf x’qed jiġri... Illum inti ġbidt lill-Kabinett miegħek. Inti trid tiġbed il-Kabinett miegħek f’din l-istorja kollha.

ONOR. KONRAD MIZZI: X’qed tinsinwa?

IĊ-CHAIRPERSON: Inti fl-istatement tiegħek għadek kif għamilt enfasi li f’kull pass li mxejt f’dan il-proġett, il-Prim Ministru...

ONOR. KONRAD MIZZI: Kont qed nitkellem fuq tal-health care hemmhekk.

IĊ-CHAIRPERSON: U allura fuq ta’ Enemalta?

ONOR. KONRAD MIZZI: Fuq ta’ Enemalta – u dan huwa punt importanti – irrid inkun ċar u ngħid li anything li kien jaffettwa lill-Gvern, bħal garanzija tal-Gvern u security of supplies, tela’ kollox Kabinett. Kollox kien approvat.

IĊ-CHAIRPERSON: Jiġifieri jekk ikun hemm ministru li jgħid “din qatt ma telgħet Kabinett,” x’inhi r-risposta tiegħek?

ONOR. KONRAD MIZZI: Telgħet Kabinett.

IĊ-CHAIRPERSON: Jekk xi ħadd, bħal Edward Scicluna, jgħid li hHemm ċerti deċiżjonijiet li hu ma kienx involut fihom għax kien hemm kitchen cabinet, inti xi twieġeb?

ONOR. KONRAD MIZZI: M’għandix għalfejn...

IĊ-CHAIRPERSON: Dażgur li għandek għalfejn, għax xi ħadd qed jigdeb. Jew Edward Scicluna jew inti qed tigdeb.

ONOR. GLENN BEDINGFIELD: Edward Scicluna kien qed jesprimi opinjoni. (Interruzzjonijiet) Imma dik opinjoni tiegħu. Jien nista’ ngħid li l-għaqda Repubblika qed tmexxi lill-Partit Nazzjonista. Dik opinjoni tiegħi. Inkun korrett, imma dik hija opinjoni tiegħi.

IĊ-CHAIRPERSON: Jien għamiltlek mistoqsija sempliċi. Inti għedt bħala fatt...

ONOR. KAROL AQUILINA: Inti magħruf għaċ-ċuċati li tgħid, Onor. Bedingfield.

ONOR. GLENN BEDINGFIELD: U inti magħruf iktar minni.

ONOR. KAROL AQUILINA: Le, inti ikbar minni.

IĊ-CHAIRPERSON: Ikkalma, Onor. Bedingfield. Ikkalma. 

ONOR. GLENN BEDINGFIELD: Kalm qiegħed.

IĊ-CHAIRPERSON: Onor. Mizzi, fattwalment inti għedt: kull ħaġa li għamilt jien kellha l-approvazzjoni tal-Kabinett. Dan huwa fatt, għedtu inti. Bħala fatt, Edward Scicluna, Ministru tal-Finanzi, meta mistoqsi fuq diversi proġetti tal-Gvern, qal: Jien ma nistax inwieġeb għal kollox, ma nerfax responsabilità għal kollox għax fi żmien il-Gvern ta’ Joseph Muscat kien hemm kitchen cabinet.  Dan x’qal hu, m’iniex qed ngħidu jien.

ONOR. KONRAD MIZZI: Mela staqsi lilu, tistaqsix lili. 

DR JEAN PAUL SAMMUT: Jirrispondi hu għaliha.

ONOR. KONRAD MIZZI: Jien qatt ma naf li kien hemm...

IĊ-CHAIRPERSON: Jien qed nistaqsi lilek. Inti taqbel... 

DR JEAN PAUL SAMMUT:  Ix-xhud ma semmiex kitchen cabinet.

IĊ-CHAIRPERSON: Imma hu kien parti mill-Kabinett! 

DR CAROL PERALTA:  Ix-xhud ma semmiex kitchen cabinet, inti qed issemmiha.

IĊ-CHAIRPERSON:  Edward Scicluna, iva semma...

DR JEAN PAUL SAMMUT:  Imma Edward Scicluna.  Aħna fuq...

ONOR. KONRAD MIZZI:  Stednuh u staqsih!

IĊ-CHAIRPERSON: Mela jien nistaqsih...ix-xhud?

DR CAROL PERALTA: Meta huwa qiegħed jirriferi li kellu l-approval...

IĊ-CHAIRPERSON: Dr Peralta, jien nisma’ x’jgħid ix-xhud, inqabbel ma’ x’qal xi ħaddieħor, u nikkonfronta dak li qal ħaddieħor ma’ dak li qed jgħid ix-xhud.

DR CAROL PERALTA: Hu ma semmiex kitchen cabinet.

ONOR. KONRAD MIZZI: U xi trid tikkonfronta!? Ħa nkunu ċari. Kabinett wieħed hemm, which is approved by law, where every decision is minuted, jiġifieri mhemmx...

IĊ-CHAIRPERSON: Jiġifieri meta Edward Scicluna jgħid li kien hemm kitchen cabinet mhux...

ONOR. KONRAD MIZZI: M’iniex qed nidħol f’li qal Edward Scicluna. Ma nafx x’qal, lanqas nisma’ u lanqas segwejt.

IĊ-CHAIRPERSON: Lanqas jinteressak probabbli! Kemm qegħdin sewwa! 

ONOR. KONRAD MIZZI: Li nista’ ngħidlek huwa li fil-proġett ta’ ElectroGas, li aħna qegħdin hawnhekk biex niddiskutu, il-Gvern daħal f’ċerti affarijiet li huma ta’ policy; f’dak li għandu x’jaqsam ma’ security of supply agreement għax daħal bħala garanti, u fit-temporary guarantee. Dawk l-affarijiet kollha bilfors iridu jitilgħu Kabinett, u d-dokumenti kollha mbagħad iridu jiġu ffirmati...

IĊ-CHAIRPERSON: Jiġifieri meta...

ONOR. KONRAD MIZZI: Agħtini ċans nispiċċa! Hemm imbagħad materji oħra li huma deċiżjonijiet ta’ Enemalta, li lanqas jien ma niddeċidihom, li jitilgħu quddiem il-Bord ta’ Enemalta, li hija legal entity. Dawk tapprovahom Enemalta u Enemalta tieħu r-responsabilità tagħha wkoll, in that context. Dejjem hekk sar, minn kwalunkwe entità pubblika. Jiġifieri jien, from my end, I can take responsibility fuq l-affarijiet li għamilt bħala policy direction. Ir-rwol tiegħi as a Minister mhuwiex li ninnegozja l-kuntratti, u lanqas li nevalwa t-tenders...

IĊ-CHAIRPERSON: Kellek il-ħbieb tiegħek jinnegozjaw.

ONOR. KONRAD MIZZI: Le! Qed tagħmel allegazzjoni. Hawnhekk qed jagħmel ċerti allegazzjonijiet. Qed jgħid li l-ħbieb tiegħi qed jinnegozjaw.

IĊ-CHAIRPERSON: Hekk hu.

DR CAROL PERALTA: Noqogħdu attenti.

ONOR. KONRAD MIZZI: Jien nixtieq nitlob ruling...

IĊ-CHAIRPERSON: Iva mela!  Ħa ngħidlek min huma l-ħbieb tiegħek li...

ONOR. KONRAD MIZZI: Le, le, nixtieq nitlob ruling lill-Ispeaker dwar dan. 

ONOR. RYAN CALLUS: Ħa ngħidulek min huma.

ONOR. KONRAD MIZZI: Le,  nixtieq nitlob ruling lill-Ispeaker.

DR JEAN PAUL SAMMUT: Jekk se nieħdu dan l-approach...

ONOR. KONRAD MIZZI: Le, m’iniex se naċċettaha.

DR JEAN PAUL SAMMUT: ...m’aħniex se nkomplu nirrispondu.

IĊ-CHAIRPERSON: Ejjew inkomplu.

ONOR. KONRAD MIZZI: No, no, no.

ONOR. GLENN BEDINGFIELD: Dwar xiex se titlob ruling?

IĊ-CHAIRPERSON: Dwar jekk David Galea huwiex ħabib tiegħek?

ONOR. KONRAD MIZZI: Huwa qed jallega li ħbieb... 

IĊ-CHAIRPERSON: Jekk Brian Tonna huwiex ħabib tiegħek? Dak li qed nistaqsik jien. Mela! Dak żgur li huwa rilevanti...

ONOR. GLENN BEDINGFIELD: Jimporta nisma’ x’inhu jgħid?

ONOR. KAROL AQUILINA: Brian Tonna ħabib tiegħek?

ONOR. KONRAD MIZZI: l-Onor. Beppe Fenech Adami qed jallega... Għax jiena għedtlu li bħala Ministru nidħol f’policy, ma ninvolvix ruħi fin-negotiations u l-evaluations. Qalli: Il-ħbieb tiegħek jinnegozjaw, il-ħbieb tiegħek jevalwaw.  Jiġifieri l-intendere hi li qed jagħmlu dak li ngħidilhom jien...

IĊ-CHAIRPERSON: Issa nissostanzja dak li qed ngħid. Jien nissostanzja u inti twieġeb.

ONOR. GLENN BEDINGFIELD: U r-ruling fuqhiex inhu?

ONOR. KONRAD MIZZI: Ir-ruling huwa li qed jagħmel ċerti akkużi serji dwari. Nitlob lill-Ispeaker li jħares lejn il-minuti tal-erba’ seduti kollha fejn jien ġejt mgħajjar korrott, u qaluli biex immur il-ħabs. Jien inħoss li dan huwa aġir li mhuwiex denju ta’ din il-Kamra, u se nitlob ruling dwar dan kollu. 

ONOR. KAROL AQUILINA: Itlob ruling. 

IĊ-CHAIRPERSON: Inti Membru Parlamentari...

DR CAROL PERALTA: Għandu dak il-poter.

IĊ-CHAIRPERSON: Hekk hu. Għandu l-poter u l-forum fejn għandu jagħmel din it-talba...

ONOR. GLENN BEDINGFIELD: Mela rridu nistennew ir-ruling tal-Ispeaker.

ONOR. RYAN CALLUS: U mela, mhux hekk!

ONOR. GLENN BEDINGFIELD: Nistennew ir-ruling.

IĊ-CHAIRPERSON: Onor. Bedingfield, huwa Membru tal-Kamra. Issa jista’ jmur quddiem il-Kamra u jitlob ruling, imma mhux jitolbu tramite l-Kumitat.  Il-Kumitat jitlob ruling.

ONOR. GLENN BEDINGFIELD: Hawnhekk tista’ titlob ruling.

ONOR. KONRAD MIZZI: Jien qed nitlob ruling hawnhekk. (Interruzzjonjiet) Inti, Beppe Fenech Adami, hawnhekk trid tkun prosecutor, accuser... (Interruzzjonjiet)

IĊ-CHAIRPERSON: Inti għandek ferneżija biex titlaq ’il barra minn hawn. Qed issib kull skuża biex titlaq ‘il barra minn hawn.

ONOR. KONRAD MIZZI: No, m’għandi l-ebda ferneżija. Kieku ridt tistaqsi, konna nirrispondu.

DR CAROL PERALTA: Le, lanqas xejn.

IĊ-CHAIRPERSON: Mela ħallih iwieġeb, Dr Peralta!

ONOR. KONRAD MIZZI: Imma mhux hekk! Ir-regoli ma tagħmilhomlix inti hawnhekk. Jiddispjaċini, imma se nieqaf...

ONOR. RYAN CALLUS: Qed tibża’ twieġeb? 

DR JEAN PAUL SAMMUT: Akkużi nfondati ma jsirux ġo din l-ogħla istituzzjoni tal-pajjiż.

ONOR. GLENN BEDINGFIELD: Naħseb li dan huwa ruling proċedurali, għax meta l-Ispeaker se jippronunzja ruħu dwar dan, suppost – għax intom qatt ma tirrispettaw lill-Ispeaker –... 

IĊ-CHAIRPERSON: Se jsibu l-ispalla tal-Ispeaker!

ONOR. GLENN BEDINGFIELD: Għandu dritt jitlob ruling.

IĊ-CHAIRPERSON: Dażgur li għandu dritt jitlob ruling.  

ONOR. GLENN BEDINGFIELD: Dan huwa ruling proċedurali.

ONOR. KAROL AQUILINA: Le, mhuwiex ruling proċedurali.

ONOR. GLENN BEDINGFIELD: Iva, huwa ruling proċedurali għax huwa ruling ta’ kif... (Interruzzjonjiet)

DR CAROL PERALTA: Sekonda, Sur Chairman, please.

ONOR. KAROL AQUILINA: Ħu paċenzja, Dr Peralta, għax inti m’intix membru ta’ dan il-Kumitat u allura...

DR CAROL PERALTA: Imma għandi d-dover niddefendi lill-klijent tiegħi, allavolja m’iniex membru ta’ dan il-Kumitat.

ONOR. KAROL AQUILINA: Ippermettili ftit.

DR CAROL PERALTA: Għandi kull dover li niddefendilu d-drittijiet tiegħu.

IĊ-CHAIRPERSON: Għandu bżonn!

DR CAROL PERALTA: Issa jien li kont se ngħid hu li l-komportament ta’ ċerti Membri...

ONOR. KAROL AQUILINA: Ippermettili ftit ...

DR JEAN PAUL SAMMUT: Għandu bżonn minħabba din l-attitudni! Ġol-ogħla istituzzjoni tal-pajjiż, li dejjem nifirħu biha, u li dejjem insemmu!

ONOR. KONRAD MIZZI:  L-Onor. Fenech Adami qed jerġa’ jgħid li għandi bżonn difiża.

IĊ-CHAIRPERSON: Hu qed jgħid li għandek bżonn.

DR JEAN PAUL SAMMUT: Inti għedt li għandu bżonn.

IĊ-CHAIRPERSON: Hu għadu kif qal li għandu jiddefendik, mhux jien.

ONOR. KAROL AQUILINA: Mr Chairman, ħalli niċċaraw ftit affarijiet.

DR JEAN PAUL SAMMUT: Xebgħu jinkisru drittijiet fundamentali hawn ġew.

ONOR. KAROL AQUILINA: Jimporta, Dr Sammut? L-Onor. Mizzi qed jgħid li għandu dritt jitlob ruling. Naqbel miegħu. Jista’ jmur jitlob ruling. Il-forum fejn titlob ruling mhuwiex f’dan il-Kumitat, imma trid tmur fil-Kamra u titlob ruling. Xejn ma jżommok...

ONOR. ALEX MUSCAT: Ma joħroġ minn imkien. Qed tigdeb, kollega.

DR JEAN PAUL SAMMUT: Għidilna minn fejn toħroġ.

ONOR. KAROL AQUILINA: Ma tistax titlob ruling hawnhekk.

ONOR. ALEX MUSCAT: Qed tigdeb, kollega. Membru Parlamentari għandu dritt jitlob ruling fi kwalunkwe forum fil-Parlament...

ONOR. KAROL AQUILINA: Iva, imma jrid imur jitolbu fil-Plenarja.

ONOR. ALEX MUSCAT: Ma toħroġ minn imkien.

ONOR. RYAN CALLUS: Fil-plenarja.

DR JEAN PAUL SAMMUT: Għax jekk id-domandi se jkunu kollha insinwazzjonijiet...

IĊ-CHAIRPERSON: Le, mhux insinwazzjonijiet. L-Onor. Mizzi qal... 

DR JEAN PAUL SAMMUT: Mela x’qed tagħmel? Beda jirrispondi tajjeb id-domandi, imbagħad erġajna waqajna kif ġara fil-PAC meetings tal-aħħar ġimgħat. Tistaqsi mod, imma tagħmel akkużi huwa differenti.

ONOR. KAROL AQUILINA: Se nistaqsu mela...

IĊ-CHAIRPERSON: L-Onor. Mizzi qal: Jien ma neħux deċiżjonijiet, għax id-deċiżjonijiet amministrattivi u dak li għandu x’jaqsam ma’ tendering kien fdat f’idejn Enemalta. Attwalment kien fdat f’idejn l-evaluation committee. Korrett?

ONOR. KONRAD MIZZI: Kien hemm strutturi differenti kif diġá spjegajt...

IĊ-CHAIRPERSON: Issa dawk niġu għalihom, għax qed tgħaġġel, però jien se nisslowjak. Se nidħlu wkoll fuq il-composition tal-evaluation committee u se nidħlu biex naraw min huma l-membri tal-evaluation committee, imbagħad il-poplu Malti hemm barra jiġġudika jekk dawn li kienu fl-evaluation committee li waslu biex taw it-tender lil ElectroGas humiex nies li kienu viċin tiegħek, viċin tal-Partit Laburista, jew ma kellhom x’jaqsmu xejn u ltaqgħu b’kumbinazzjoni miegħek...

ONOR. KONRAD MIZZI: Imma x’qed terġa’ tinsinwa hawnhekk?

IĊ-CHAIRPERSON: M’iniex ninsinwa; qed ngħidlek il-fatti. 
ONOR. KONRAD MIZZI: Fatti fejn? Viċin tiegħi kif?

IĊ-CHAIRPERSON: Se ngħidlek bħala fatt.

ONOR. KONRAD MIZZI: Lil Brian Tonna bilkemm kont nafu dak iż-żmien. Fejn? Minn fejn...

IĊ-CHAIRPERSON: Imbagħad ngħidlek kif kont tafu lil Brian Tonna. Meta tlabtu jagħmillek il-kumpanija fil-Panama! Nista’ nurik id-dokumenti li ffirma għalik Brian Tonna. 

ONOR. KONRAD MIZZI: Issa nitkellmu fuq kollox. Nitkellmu dwar l-affarijiet li għandhom x’jaqsmu mar-rapport. Hawn 700 paġna, u inti ma tridx iddurhom dawn is-700 paġna. 

IĊ-CHAIRPERSON: Inti għadek kif għedt, Onor. Mizzi, li ma tafx min hu Brian Tonna. Ħa ngħidlek min hu Brian Tonna. 

DR JEAN PAUL SAMMUT: Qallek li ma kienx jafu meta bdew jitkellmu fuq l-enerġija.  

IĊ-CHAIRPERSON: Brian Tonna huwa dak li kiteb ismek f’isem NexiaBT...

DR JEAN PAUL SAMMUT:  F’liema sena Onorevoli?

IĊ-CHAIRPERSON:  ...lill-kumpanija tal-Panama u qalilhom “I confirm that I have known Mr Mizzi for the last three years in my professional capacity...”. 

ONOR. KONRAD MIZZI: U liema sena kienet dik? 

IĊ-CHAIRPERSON: “...and that the above address is the address from… I can confirm him to be a person of integrity, good character...”.     

DR JEAN PAUL SAMMUT: Irrispondina ta’ liema sena hi, Onorevoli. 

IĊ-CHAIRPERSON: “... and that there is no reason why you should not act on his behalf and provide business services.”.  Dan fl-2015. 

DR JEAN PAUL SAMMUT: Għalhekk!  Jiġifieri sar jafu fl-2012, kif qallek l-Onor. Mizzi. 

IĊ-CHAIRPERSON: Dan kien fl-eqqel tal-proġett tal-power station meta Brian Tonna kien fl-evaluation committee biex jagħti t-tender lil ElectroGas. 

ONOR. KONRAD MIZZI: Kien diġà awarded il-proġett. (Interruzzjonijiet)

IĊ-CHAIRPERSON:  Mhux veru.

DR JEAN PAUL SAMMUT: Irrispondik li diġà kien awarded.

ONOR. KONRAD MIZZI: Qed tagħmel accusation oħra. Qed tgħid li fl-eqqel tal-... Diġà kien awarded il-proġett! 

IĊ-CHAIRPERSON: Issa niġu għalih. 

ONOR. KONRAD MIZZI: Dawn huma kollha accusations ħżiena u jien qed nitlob ruling fuqhom. 

IĊ-CHAIRPERSON: Issa niġu għar-relazzjoni… 

ONOR. KONRAD MIZZI: Dan mhux komportament dinjituż u jien se nitlob ruling. M’iniex se nirrispondi aktar.  (Interruzzjonijiet)

DR JEAN PAUL SAMMUT: Jekk se nibqgħu sejrin hekk... (Interruzzjonijiet) Mela aħna se nieqfu.  Għandna dritt naqbdu u noħorġu ’l barra. 

IĊ-CHAIRPERSON: Inti għandek ferneżija biex titlaq ’il barra. Jekk titlaq ’il barra jagħmel il-ġudizzju l-poplu Malti. 

DR JEAN PAUL SAMMUT: Jekk trid tagħmilha tal-pulizija mur għand il-pulizija.

IĊ-CHAIRPERSON: Jien qed nagħmilha ta’ Chairman ta’ dan il-Kumitat, li għandi l-interess li toħroġ il-verità kollha fuq dan il-kuntratt, inkluż ir-retroxena ta’ dan il-kuntratt. 

ONOR. KONRAD MIZZI: Int għandek bias qawwi. (Interruzzjonijiet) Qed nitlob ruling lil dan il-Kumitat. 

ONOR. RYAN CALLUS:  Iva, itolbu r-ruling, imma nkomplu. 

DR CAROL PERALTA: Sur Chairman... 

IĊ-CHAIRPERSON: Trid titlob il-permess biex titkellem u nagħtihulek. 

DR CAROL PERALTA: Sur President, ilni ngħajjatlek nofs siegħa! 

IĊ-CHAIRPERSON: Trid tiġbidli l-attenzjoni. 

DR CAROL PERALTA: Jien ma nismax u anke tal-fardal ma smajthiex. 

ONOR. KAROL AQUILINA: X’inhi? 

DR CAROL PERALTA: “Tal-fardal” ma smajthiex.

ONOR. KAROL AQUILINA: Ma ċħadthiex. 

DR CAROL PERALTA: Ma smajthiex għax kont ngħidlek brother kieku! (Interruzzjonijiet)

ONOR. KAROL AQUILINA: Jien bid-dikjarar kontrikom!

IĊ-CHAIRPERSON: Ma naħsibx li l-mażunerija f’dan l-istadju għandha x’taqsam mal-... 

DR CAROL PERALTA: Dan ġie hawn biex jirrispondi mistoqsijiet dwar ir-rapport. Meta intom qed tagħmlu d’intendere... it becomes a bit...

ONOR. KAROL AQUILINA: Jiċħadha.

ONOR. KONRAD MIZZI: All your questions are questions like that.  It’s a bad intent. It’s an evil intent. 

IĊ-CHAIRPERSON: It’s a frame up. Mhux hekk! Tell that to the Americans. 

ONOR. KONRAD MIZZI: Jien nixtieq nitlob ruling. 

ONOR. RYAN CALLUS: Sur Mizzi, tajnik erba’ laqgħat biex tagħmel il-preżentazzjoni tiegħek. Issa... 

DR JEAN PAUL SAMMUT: Kieku ġġibu ruħkom sewwa... 

ONOR. RYAN CALLUS: Ippermettili, Sur Avukat, mhux lilek qed inkellem, qed inkellem lis-Sur Mizzi. 

DR JEAN PAUL SAMMUT: Jien qed niddefendi lill-klijent tiegħi. 

ONOR. RYAN CALLUS: Iva, imma f’dan il-mument qed inkellem lis-Sur Mizzi. 

DR JEAN PAUL SAMMUT: Jekk ma tagħmlux akkużi fil-konfront tal-klijent tiegħi u tistaqsu mistoqsijiet kif suppost, dwar dak li qegħdin hawnhekk għalih, ma konniex noġġezzjonaw. 

ONOR. RYAN CALLUS: Lis-Sur Mizzi tajnih erba’ laqgħat, issa huwa l-mument… Jekk għandek oġġezzjoni fuq domanda għid li ma tridx twieġeb imma aħna għandna dritt nagħmlu l-mistoqsijiet. 

ONOR. KONRAD MIZZI: Le, x’jiġifieri? Dawn huma insinwazzjonijiet koroh. 

ONOR. RYAN CALLUS: Qed isiru d-domandi. 

DR JEAN PAUL SAMMUT: Ilħaq maġistrat u oqgħod staqsi l-mistoqsijiet fl-inkjesti, jew inkella idħol fil-puliizja u oqgħod staqsi d-domandi. 

ONOR. KONRAD MIZZI: Mela jien ġejt hawnhekk fl-ogħla istituzzjoni tal-pajjiż, għajjarni korrott, għajjarni miljun ħaġ’oħra, għajjarni li ħadt bagalja flus, qalli li sejjer il-ħabs...  Minn kollox għajjarni. Dan huwa kollu gideb! Mingħalihom li jikkontrollaw l-istituzzjonijiet! is-Sur Aquilina, u r-“Repubblika”, mingħalih jikkontrolla lill-maġistratura, lill-pulizija, u lil kulħadd! Jiddispjaċini, hawnhekk qegħdin biex niddiskutu l-fatti. 

IĊ-CHAIRPERSON: Mela ejjew inkomplu bil-mistoqsijiet. 

ONOR. KONRAD MIZZI: No, jien m’iniex se nkompli qabel ma jagħtini ruling l-Ispeaker ħalli inti tiġi kkontrollat. 

IĊ-CHAIRPERSON: Jien se nagħmillek il-mistoqsijiet. 

ONOR. KONRAD MIZZI: No, jiddispjaċini. 

IĊ-CHAIRPERSON: Mela aħna wasalna fl-istadju… Qed iħares lejhom għall-approvazzjoni! Agħtuh l-approval. Għidulu iva. 

ONOR. RYAN CALLUS: Qed tistenna li jappoġġjawk forsi. (Interruzzjonijiet) L-intenzjoni tagħna hija li nkomplu bil-mistoqsijiet. 

ONOR. GLENN BEDINGFIELD: Ħu paċenzja u ħares lejhom biss.  Veru li ma fihomx x’tara,  imma ħares lejhom biss. 

IĊ-CHAIRPERSON: Onor. Mizzi, wasalna għal qabel l-elezzjoni ġenerali. 

ONOR. KONRAD MIZZI: Le, qed nerġa’ nispjega li se nitlob ruling.

ONOR. ALEX MUSCAT: Mela mhux f’Novembru kellha ssir?

ONOR. KONRAD MIZZI: Nixtieq nivverbalizza ruling u  nimminitjawh. 

IĊ-CHAIRPERSON: X’qed tgħid allura? Nieqfu? 

ONOR. KAROL AQUILINA: Ma tistax titlob ruling hawnhekk. 

IĊ-CHAIRPERSON: Ma tarax! Nieqfu! 

ONOR. RYAN CALLUS: Itolbu u nkomplu. 

IĊ-CHAIRPERSON: Mela tiddeċiedi inti… 

ONOR. KONRAD MIZZI: Inti waħdek tiddeċiedi? Jiddeċiedi l-Kumitat.

ONOR. JONATHAN ATTARD: Għandek Membru Parlamentari hawnhekk qed jitlob ruling. Kif tiddeċiedi li ma jistax jitlob ruling?

ONOR. KONRAD MIZZI: Kif tiddeċiedi li ma nistax nitlob ruling? 

ONOR. KAROL AQUILINA: Mhux hawn titolbu ruling. 

DR CAROL PERALTA: Sur President, nista’ niddetta ruling lejk li aħna nitolbu… 

IĊ-CHAIRPERSON: Le, ma tistax tiddetta ruling lejja. 

ONOR. KONRAD MIZZI: Jien nista’ nagħmilha. Nagħmilha, don’t worry. 

IĊ-CHAIRPERSON: X’jiġifieri tiddetta ruling lejja? 

DR CAROL PERALTA: Li jien nixteiq ngħid li l-komportament minn ċerti Membri hawnhekk mhu xejn dinjituż u nixtieqek tieħu passi. 
IĊ-CHAIPERSON: Dik opinjoni tiegħek. 

DR CAROL PERALTA: Din opinjoni!? 

DR JEAN PAUL SAMMUT: Opinjoni!? Inkissru d-drittijiet fundamentali hawn ġew! 

ONOR. KONRAD MIZZI: Jien qed nitlob lilkom bħala Kumitat, hawn seba’ Membri, dwar kif se nipproċedu dwar din il-ħaġa. 

ONOR. KAROL AQUILINA: Ħa nipproċedu bil-mistoqsijiet. 

ONOR. KONRAD MIZZI: No. Jien qed nitlob lill-Kumitat. 

ONOR. KAROL AQUILINA: Int għamilt il-presentation u issa l-ħin tal-mistoqsijiet. Int xhud hawnhekk. 

ONOR. KONRAD MIZZI: Jien qed nitlob ruling dwar dan kollu. 

DR JEAN PAUL SAMMUT: Onor. Aquilina, hemm domandi u hemm domandi. Jekk l-interess mhux ir-rapport, hija kwestjoni differenti. 

ONOR. KAROL AQUILINA: Ħa nkomplu bil-mistoqsijiet. Jekk inti jidhirlek li għandek tmur titlob ruling, x’ħin tispiċċa minn dan il-Kumitat u tibda s-seduta, mur quddiem il-Kamra u itlob ruling. M’għandix diffikultà, imma ejjew inkomplu bil-mistoqsijiet. 

ONOR. KONRAD MIZZI: Is-seduta bdiet fis-2:00 p.m. 

ONOR. KAROL AQUILINA: Jekk jidhirlek li m’għandekx twieġeb xi mistoqsijiet... (Interruzzjonijiet)

IĊ-CHAIRPERSON: Qed jagħtik il-parir. Kemm qegħdin sew! 

ONOR. RYAN CALLUS: It-tielet avukat qed jagħtik parir x’tagħmel! 

ONOR. GLENN BEDINGFIELD: Staqsieni jekk is-seduta bdietx fis-2:00 p.m u... 

IĊ-CHAIRPERSON: Ejjew inkomplu bil-mistoqsijiet. 

ONOR. GLENN BEDINGFIELD: Inti għedtlu li jista’ jitla’  fl-4:00 p.m. però żgwidajtu għax is-seduta bdiet fis-2:00 p.m. u hemm il-mistoqsijiet parlamentari sas-2:30 p.m.... 

ONOR. KAROL AQUILINA: Meta tispiċċa l-laqgħa jista’ jmur. 

ONOR. GLENN BEDINGFIELD:  ...u fis-2:30 p.m. jista’ jitlob ir-ruling.

IĊ-CHAIRPERSON: Qed jagħtik il-pariri! 

ONOR. GLENN BEDINGFIELD: Le, dan mhux parir. Dan huwa stat ta’ fatt. Illum is-seduta kellha tibda fis-2:00 p.m. 

ONOR. RYAN CALLUS: Ruling jista’ jintalab at any time. 

ONOR. GLENN BEDINGFIELD: Fis-2:30 p.m. jista’ jitlob ruling. 

IĊ-CHAIRPERSON: Jaħasra kien beda jwieġeb. Onor. Mizzi, nerġgħu niġu għas-suġġett.

ONOR. KONRAD MIZZI: Le, jien nixtieq nitlob ruling. 

ONOR. RYAN CALLUS: Tista’ titolbu wara li nlestu minn din il-laqgħa. (Interruzzjonijiet)

ONOR. KONRAD MIZZI: Ir-ruling se jkun biex l-Ispeaker jipproteġini kontra dan il-behaviour, l-imġiba, tiegħek. 

DR JEAN PAUL SAMMUT: Il-parodija fl-ogħla istituzzjoni tal-pajjiż!
 
DR CAROL PERALTA: Staqsi lilu biex jipproteġik hu minn sħabu! 

DR JEAN PAUL SAMMUT: Ma jistax. 

ONOR. KONRAD MIZZI: X’jiġifieri ma jistax? 

DR JEAN PAUL SAMMUT: Qed jagħmel l-akkużi hu! Kif jista’ jipproteġik hu? 

ONOR. KONRAD MIZZI: I’m asking this Committee – ħalli jkun hemm daqsxejn regulation – u ħadd mhu qed jirrispondini. Jien qed ngħid l-ewwel nett li in the previous sessions għajjartuni minn kollox: korrott, li sejjer il-ħabs...

IĊ-CHAIRPERSON: U komplejt għaddej dakinhar! 

ONOR. KAROL AQUILINA: Inti m’għajjartniex lilna, jiġifieri?

ONOR. KONRAD MIZZI: Jien ġejt hawnhekk u kont lest li nirrispondi l-mistoqsijiet kollha. 

DR JEAN PAUL SAMMUT: Il-ħin kollu jiġi pprovokat. 

ONOR. KONRAD MIZZI: Onor. Beppe Fenech Adami, inti, with your sense of entitlement, ġejt hawnhekk mingħalik li jien… 

IĊ-CHAIRPERSON: Qed tara! Allura issa jien immur nitlob ruling għax għedtli “with my sense of entitlement”! Jien neħodha with a pinch of salt. Jien fit-triq ngħaddi b’rasi mgħollija mhux bħalek. 

ONOR. KONRAD MIZZI: Anke jien ngħaddi b’rasi mgħollija, serraħ rasek. 

DR JEAN PAUL SAMMUT: Aktar għolja anzi! 

IĊ-CHAIRPERSON: Jien ma mmurx nirrapportak lill-Ispeaker għax għedtli “sense of entitlement”! 

DR JEAN PAUL SAMMUT: Differenti milli “se tmur il-ħabs” kif għedtulu. Differenti. (Interruzzjonijiet)

IĊ-CHAIRPERSON: Inti moħħok biex taħrab minn hawn. 

ONOR. KONRAD MIZZI: We’re talking about... Jiddispjaċini.

ONOR. KAROL AQUILINA: Nistgħu nkomplu bil-mistoqsijiet? 

ONOR. RYAN CALLUS: Qed tibża’ twieġeb! 

ONOR. KONRAD MIZZI: Inkomplu wara r-ruling. 

ONOR. RYAN CALLUS: Wara erba’ laqgħat qed tibża’ issa.  Ejjew inkomplu.

DR CAROL PERALTA: Qed nibżgħu nwieġbu għal li “jista’ jkun li sejjer il-ħabs” u “inti korrott”. 

ONOR. RYAN CALLUS: Dwar dak se jkollu dritt jitlob ruling. Issa nistgħu nkomplu. 

DR JEAN PAUL SAMMUT: Għax dawk huma raġunijiet ta’ frame-ups.  Fl-ogħla istituzzjoni tal-pajjiż! 

IĊ-CHAIRPERSON: Jekk xi ħadd jakkużak għandekx tmur il-ħabs, inti tista’ tgħid: Mhux se nwieġeb għax nista’ ninkrimina lili nnifsi.

ONOR. KONRAD MIZZI: Le, li tgħid dak il-kliem... Dak mhuwiex kliem dinjituż li jingħad f’din il-kamra. Mhumiex affarijiet li tgħid, jiddispjaċini. 

IĊ-CHAIRPERSON: Onor. Mizzi, dan il-furore qam għax jien għedtlek jekk il-ħbieb tiegħek humiex David Galea... 

DR JEAN PAUL SAMMUT: Le, kont għadek lanqas staqsejtha. 

ONOR. KONRAD MIZZI: Lanqas kont semmejthom lil dawk in-nies. 

DR JEAN PAUL SAMMUT: Semmejthom wara. 

ONOR. KONRAD MIZZI: Għandna t-transcript u nduruh u l-Ispeaker jista’ jduru. 

IĊ-CHAIRPERSON: Onor. Mizzi, inti qed tgħid li qed toġġezzjona għax semmewlek il-ħabs u mhux ħabs. Però naqblu li llum ma ssemmiex ħabs? 

DR JEAN PAUL SAMMUT: Issemma tliet darbiet fi tliet seduti.

ONOR. KONRAD MIZZI: Issemma fi tliet seduti. 

IĊ-CHAIRPERSON: Però meta ssemma fit-tliet seduti u kellek ir-riħ fil-qala biex tagħmel l-istatement tiegħek, m’għamiltx pandemonju kif qed tagħmel issa. Ma qomtx dak il-ħin u għedt: Jien sejjer għand l-Ispeaker għax l-Onor. ma nafx min akkużani li sejjer il-ħabs. 

DR JEAN PAUL SAMMUT: Eh ma tafx min? Ma tiftakarx min!? 

IĊ-CHAIRPERSON: Illum, three months down the line, qed tħoss… 

ONOR. KAROL AQUILINA: Għandu l-itching! 
IĊ-CHAIRPERSON: Kellek opportunità, l-ewwel opportunità! 

ONOR. KONRAD MIZZI:  M’għandi itchiness ta’ xejn.  Jien...

DR JEAN PAUL SAMMUT: Inutli noqogħdu niddibattu dawn l-affarijiet.

ONOR. KAROL AQUILINA: Ejjew nkomplu. 

ONOR. KONRAD MIZZI: Komdu nirrispondi mistoqsijiet ibbażati fuq ir-rapport, imma m’iniex komdu żgur li nagħmel answer, tipprova tagħmilli leading question, u kull darba li nirrispondi tipprova... 

ONOR. KAROL AQUILINA: Li nagħmlu leading questions huwa dritt tagħna. 

ONOR. KONRAD MIZZI: Fine. Mela agħmel leading questions kemm trid imbagħad... 

IĊ-CHAIRPERSON: Imbagħad weġibni u tista’ tgħidli giddieb, tgħidli li qed nivvinta u tgħidli li trid.

ONOR. KONRAD MIZZI: Le, u terġa’ tipprova... Nagħmlu frame up. (Interruzzjonijiet) Le mhux hekk!

IĊ-CHAIRPERSON: Konna mexjin jaħasra!

ONOR. KAROL AQUILINA:  Ejjew inkomplu.

ONOR. KONRAD MIZZI: Le, ma tistaqsu xejn. Nixtieq nitlob ruling. 

ONOR. RYAN CALLUS: Il-Kumitat tal-opinjoni li nkomplu b’dawn id-domandi.

ONOR. KAROL AQUILINA: Ħadd mhu qed jitlob li nissospendu.

ONOR. RYAN CALLUS: Ħadd mhu qed jitlob li għandna nissospendu l-laqgħa.

DR JEAN PAUL SAMMUT: Sur Chairman, aħna qegħdin...

ONOR. GLENN BEDINGFIELD: Però bħala Membru Parlamentari jista’ jqum u jitla’ fuq u jitlob ruling.

IĊ-CHAIRPERSON: Dan il-Kumitat jirregola kif jiffunzjona. F’dan l-istadju, is-sebgħa li aħna qed nifhem qed nitolbu li tkompli twieġeb il-mistoqsijiet.

ONOR. GLENN BEDINGFIELD: Però xejn ma jżomm lix-xhud milli jitlob ruling.

IĊ-CHAIRPERSON: Però naqblu li għandna nkomplu bil-mistoqsijiet, kollegi tan-naħa tal-Gvern?

ONOR. GLENN BEDINGFIELD: Sakemm tirrispettaw u sakemm ix-xhud ikun lest iwieġeb, iva. Imma x-xhud għandu dritt li jitlob ruling.

ONOR. KAROL AQUILINA: Ma jweġibx jekk irid.

IĊ-CHAIRPERSON: Qed taqblu, jew m’intomx taqblu li nistaqsu mistoqsijiet?

ONOR. GLENN BEDINGFIELD: Mistoqsijiet iva, allegazzjonijiet le, la fil-konfront ta’ dan ix-xhud u lanqas fil-konfront ta’ ebda xhud ieħor. 

ONOR. RYAN CALLUS: Tajjeb. Qegħdin naqblu.

ONOR. ALEX MUSCAT: Jekk il-line of questioning se jkun ippreġudikat u bl-intenzjoni u bl-intendere biex tattribwixxu xi forma ta’ ħtija fuq kull min jiġi hawnhekk, kif dejjem għamiltu, u anke kellu jippronunzja ruħu l-Ispeaker...

IĊ-CHAIRPERSON: Imbagħad iwieġeb u jgħidli giddieb.

DR JEAN PAUL SAMMUT: U kollużjoni bin-nies li kien hemm fuq il-kumitati. Dak li qed jgħid.

ONOR. ALEX MUSCAT: Inti hawnhekk iċ-Chairman tal-PAC u l-irwol tiegħek huwa li timmodera u mhux tkun int li tagħmel mistoqsijiet heavy loaded u ppreġudikati fuq kull min ikun quddiemek.

DR JEAN PAUL SAMMUT: F’isem il-klijent tagħna qed nitolbu li tiġi sospiża l-laqgħa.

ONOR. ALEX MUSCAT: Jiġifieri irregola ruħek...

ONOR. GLENN BEDINGFIELD: Aħna ma nistgħux inżommu lix-xhud milli jitla’ u jitlob ruling.

ONOR. KAROL AQUILINA: Onor. Mizzi, ejjew inkomplu bil-mistoqsijiet.

ONOR. KONRAD MIZZI: Ħa nitla’ fuq nitlob ruling please. Ħa nitla’ nitlob ruling.

ONOR. KAROL AQUILINA: Jekk jogħġbok, inti xhud hawnhekk u ma tistax taqbad u titlaq.

ONOR. RYAN CALLUS: Se taħrab mid-domandi. (Interruzzjonijiet) Se taħrab mid-domandi, Onor. Mizzi? Qed taħrab mid-domandi.

IĊ-CHAIRPERSON: Inti ġejt bi pjan ċar ħafna biex ma tweġibx il-mistoqsijiet.

DR JEAN PAUL SAMMUT: Ma jkunx parteċipi fl-istrateġija tagħkom.

IĊ-CHAIRPERSON: Dan il-Kumitat ma jissospendix lilu nnifsu hekk. Sakemm ma jkunx hawn nuqqas ta’ quorum, jew ma jkunx hawn deċiżjoni mod ieħor, jekk inti se tiddeċiedi li se titlaq minn dan il-Kumitat, aħna qed nistennewk biex tiġi lura.

DR JEAN PAUL SAMMUT: X’ħin ikun hemm ruling tal-Ispeaker jinżel lura.

ONOR. KONRAD MIZZI: Jien tiela’ nitlob ir-ruling.

ONOR. RYAN CALLUS: Se nistennewk.

IĊ-CHAIRPERSON: Inti qed tabbanduna l-Kumitat.

ONOR. RYAN CALLUS: L-uniku xhud li ħrabt minn quddiem dan il-Kumitat fl-istorja ta’ dan il-Kumitat bla approvazzjoni. Unbelievable!

ONOR. KAROL AQUILINA: Qiegħed taħrab. Onor. Mizzi, ejja lura. Chickened out! Malli se nibdew il-mistoqsijiet telaq.  Għadni lanqas mistoqsija waħda m’għamiltlu jien.

ONOR. RYAN CALLUS: L-uniku xhud fl-istorja li ħarab minn hawn.

ONOR. KAROL AQUILINA: Sur President, f’dawn iċ-ċirkostanzi, u ċjoè fid-dawl tal-fatt li l-Onor. Mizzi smajnih jagħmel din il-presentation twila ta’ ma nafx kemm-il seduta –  naħseb li għoddejt xi erba’ seduti – meta ma setax jiġi ħadna paċenzja stennejna sakemm ikun jista’ jiġi, u meta issa ffaċċjat bil-mistoqsijiet ma jridx iwieġeb, naħseb li dan il-Kumitat għandu jirriżolvi li jikkundanna l-aġir tal-Onor. Mizzi li ma jridx iwieġeb, u huwa evidenti li ma jridx iwieġeb, il-mistoqsijiet ta’ dan il-Kumitat kif inhuwa obbligat li jagħmel.  Dan il-Kumitat għandu dritt li jagħmel il-mistoqsijiet u hu għandu l-obbligu li jwieġeb dawk il-mistoqsijiet.  Għaldaqstant dan huwa oltraġġ lil dan il-Kumitat, u dan il-Kumitat għandu jikkundanna l-aġir tal-Onor. Mizzi u jinsisti li jiġi hawn u jwieġeb. Allura qed nitlob li jittieħed vot f’dan is-sens, u li l-Kumitat jirrapporta immedjatament lill-Kamra dak li ġara hawnhekk, u d-deċiżjoni u pożizzjoni li qed jieħu dan il-Kumitat fil-konfront tal-Onor. Mizzi.

IĊ-CHAIRPERSON: Biex inżid ma’ dak li qed jgħid l-Onor. Aquilina...

ONOR. GLENN BEDINGFIELD: Inti ċ-chairman suppost, mhux iżżid miegħu!

ONOR. KAROL AQUILINA: Jista’. Huwa Membru wkoll.

IĊ-CHAIRPERSON:  Allura ma nistax jien bħala Membru?

ONOR. RYAN CALLUS:  M’għandux dritt? Mhux membru wkoll?

ONOR. GLENN BEDINGFIELD: Kompli.

IĊ-CHAIRPERSON: Qed jidħak l-Onor. Bartolo.

ONOR. CLAYTON BARTOLO (Ministru għat-Turiżmu u l-Protezzjoni tal-Konsumatur): Suppost iċ-chairman irid iżomm l-imparzjalità. Imma nsomma kompli.

ONOR. RYAN CALLUS: Donnu l-Membri tal-Gvern kuntenti li l-Onor. Konrad Mizzi telaq.

ONOR. CLAYTON BARTOLO: Le.

ONOR. RYAN CALLUS: It-tbissima li għandkom fuq wiċċkom is very telling. Kuntenti li Konrad Mizzi mhux se jkompli jwieġeb biex ma jkomplix jikxifkom.

ONOR. CLAYTON BARTOLO: Għax hawn min madwar din il-mejda huwa predictable. 

ONOR. KAROL AQUILINA: Magħna tafu fejn qegħdin.

ONOR. RYAN CALLUS: Ħa naraw intomx lesti tappoġġjaw it-talba biex jiġi lura Konrad.

ONOR. ALEX MUSCAT: Diska antika.

ONOR. RYAN CALLUS: Għax kontinwità. Għax xejn ma nbidel.

IĊ-CHAIRPERSON: Dan il-Kumitat ta l-opportunità lil Konrad Mizzi ta’ tmien sigħat biex jagħmel id-depożizzjoni tiegħu. Dam tmien sigħat jgħid kemm dan il-proġett li kien responsabbli għalih hu huwa tajjeb. Dam tmien sigħat. Wara tmien sigħat, illum wasalna biex nagħmlu l-mistoqsijiet, beda jwieġeb il-mistoqsijiet, u l-oġġezzjoni tal-Onor. Konrad Mizzi kienet dwar żewġ mistoqsijiet li għamilna u li huma pertinenti ħafna għal dan il-Kumitat. Bħala fatt, membri fl-evaluation committee, jiġifieri l-persuni li ddeċidew... (Interruzzjonijiet) Bħala fatt... 

ONOR. ALEX MUSCAT:  Il-fatti inti tiddeċidihom!

IĊ-CHAIRPERSON:  Il-membri li ddeċidew... Onor. Muscat issa għidli fejn mhux fatt. Issa weġibni u għidli li qed ngħid il-ħmerijiet.

ONOR. ALEX MUSCAT: Il-fatti inti tagħmilhom? Inti taf ġo qalbek li qed tgħid il-ħmerijiet. Inti m’għandekx id-don li tiġi hawnhekk u tgħid x’inhu fatt u x’mhuwiex fatt.

IĊ-CHAIRPERSON: Onor. Muscat, qed ngħidlek tgħidli li qed ngħid il-ħmerijiet għax mhux veru huwa hekk. Jien qed ngħid li bħala fatt, li fil-kumitat li ddeċieda l-kuntratt tal-power station kien hemm żewġ persuni: Brian Tonna u David Galea. Jien staqsejt lill-Onor. Mizzi kemm kienet tmur lura l-ħbieberija tiegħu ma’ dawn iż-żewġ persuni. Din hija mistoqsija pertinenti għas-subject matter fuq iż-żewġ persuni, Brian Tonna u David Galea, li kienu fl-evaulation committee, li ddeċidew lil min jingħata dan il-kuntratt.  U tiġi tgħidli li mhijiex mistoqsija pertinenti li tistaqsi x’kienet ir-relazzjoni ta’ Konrad Mizzi ma’ din il-persuna?

ONOR. RYAN CALLUS: Unbelievable!

IĊ-CHAIRPERSON: U ħalli ngħidlek għalfejn hija rilevanti. Għax quddiem dan il-Kumitat ħareġ bl-iktar mod ċar kemm kienu qrib Konrad Mizzi u David Galea. Biżżejjed ngħidilkom li dan David Galea, li ddeċieda lil min tingħata l-power station, kien involut fil-proġett tal-isptar t’Għawdex, li għadu ħofra sal-lum, kien involut fil-proġett tar-relocation tal-Institute for Tourism Studies (ITS) – hello, Ministru għat-Turiżmu, għidilna fiex wasal – u tajtuh b’€60,000, kien involut fil-proġett ta’ Airmalta, kien involut fil-proġett ta’ Enemalta...

ONOR. CLAYTON BARTOLO: Ħasbu li qed jagħmel press conference fid-Dar Ċentrali!

IĊ-CHAIRPERSON: Ħa ngħidlek għalfejn hija rilevanti l-mistoqsija. Konrad Mizzi lil David Galea tah €264,000 fuq il-proġett tal-power station. Konrad Mizzi, lil David Galea tah €51,000 fuq ir-riforma ta’ Airmalta. Konrad Mizzi lil David Galea tah €60,298 fuq il-proġett tal-ITS. Konrad Mizzi, lil David Galea tah €11,372 fuq il-proġett tal-isptar ta’ Għawdex. Dawn kienu kollha proġetti ta’ Konrad Mizzi, u mbierek Alla, dawn il-proġetti kollha qallgħu l-flus... Taf kemm jgħoddu dawn? Iktar minn...

ONOR. CLAYTON BARTOLO: U mhumiex fir-rapport tal-Awditur Ġenerali li qed niddiskutu. 

IĊ-CHAIRPERSON: Dażgur! U ħarġet fix-xhieda.

ONOR. JONATHAN ATTARD: Taf x’ħareġ ukoll mix-xhieda? Li hu kien ingaġġat ukoll mill-Partit Nazzjonalista fil-gvern.

IĊ-CHAIRPERSON: Il-proġett tal-isptar ta’ Għawdex huwa proġett tal-Partit Laburista, ma sarx.  Il-proġett...

ONOR. JONATHAN ATTARD: Jiġifieri qabel tiġi hawn tagħmel show kun korrett.  David Galea kien ingaġġat ukoll minn Gvernijiet Nazzjonalista.

ONOR. CLAYTON BARTOLO: Id-dejn ta’ pajjiżna huwa proġett tal-Partit Nazzjonalista. (Interruzzjonijiet)

IĊ-CHAIRPERSON: Il-proġett tar-relocation tal-ITS huwa proġett tal-Partit Laburista. Il-proġett ta’ Enemalta huwa proġett...

ONOR. ALEX MUSCAT: Għadkom tridu l-heavy fuel oil (HFO). Kif inqata’ l-HFO...  B’kumbinazzjoni l-finanzi tal-Partit Nazzjonalista bdew sejrin lura fil-mument li nqata’ l-HFO.

IĊ-CHAIRPERSON: ...li huwa l-proġett li qed niddiskutu hawnhekk, huwa proġett korrott.  Għaldaqstant jien insostni li l-mistoqsijiet li qed nagħmlu huma mistoqsijiet rilevanti, u issa sta għal dan il-Kumitat...

ONOR. ALEX MUSCAT: Qed tiddefendu li mortu għall-HFO, għax jidher ċar u evidenti li kien hemm interessi. (Interruzzjonijiet) Għadkom tiddefendu dak li għamiltu qabel l-2013...

ONOR. RYAN CALLUS: Tridu li Konrad Mizzi jkompli jwieġeb hawnhekk jew le? Ma tistgħux tibqgħu tintogħġbu ma’ kulħadd. Tridu lil Konrad jiġi hawn iwieġeb?

IĊ-CHAIRPERSON: Tridu tiddeċiedu. Ma’ Joseph, kontra Joseph; ma’ Konrad, kontra Konrad; ma’ Keith, kontra Keith. Iddeċiedu! Ma tistgħux tibqgħu fin-nofs. Għażlu: intom ma’ Konrad, jew tikkundannaw lil Konrad? Intom ma’ Joseph, jew tikkundannaw lil Joseph?  Intom ma’ Keith, jew tikkundannaw lil Keith?  Għażlu.  Ma tistgħux tibqgħu fin-nofs.  Tridu tiddeċiedu.

ONOR. RYAN CALLUS: Ejjew inġiegħlu lil Konrad jerġa’ jiġi hawn u jwieġeb.

ONOR. GLENN BEDINGFIELD: Prosit, Sur Chair. Nerġa’ ngħidlek prosit ta’ dak id-diskors li għamilt. 

ONOR. CLAYTON BARTOLO: Ħasra li m’hawnx ġurnalisti jaraw il-press conference.

ONOR. GLENN BEDINGFIELD: Sur President, ix-xhud li kellna quddiemna ġie, kif anke qal hu stess, bil-ħsieb li jirrispondi għad-domandi. Qal ukoll li ma kienx lest joqgħod għall-insinwazzjonijiet u l-allegazzjonijiet li qegħdin tagħmlu intom. Aħna rridu li x-xhud jirrispondi għad-domandi. Mhux għalhekk ġie! Ġie biex jirrispondi għad-domandi. Anke aħna għandna domandi u nixtiequ nagħmluhomlu wkoll lix-xhud bħalma nagħmlu lix-xhud…

ONOR. KAROL AQUILINA: Mela se taqblu magħna!

ONOR. GLENN BEDINGFIELD: Le, ma nistax naqbel miegħek u qed nikkwalifika għaliex. Aħna naqblu li jsiru domandi, però intom kull xhud li kien hawn hawnhekk ma trattajtuhx b’rispett, anzi ma trattajtu lil ħadd b’rispett. 

ONOR. KAROL AQUILINA: Però l-ebda wieħed ma ħarab bħall-Onor. Mizzi.

IĊ-CHAIRPERSON: Kollha wieġbu.

ONOR. GLENN BEDINGFIELD:  Ma trattajtu lil ħadd b’mod dinjituż, kollha tiġu hawnhekk biex tattakkaw u tagħmlu l-allegazzjonijiet u l-insinwazzjonijiet tagħkom. 

ONOR. KAROL AQUILINA: Kollha wieġbu ħlief Konrad Mizzi!

ONOR. GLENN BEDINGFIELD: Għal dawn ir-raġunijiet… U Konrad Mizzi huwa wkoll Deputat ta’ din il-Kamra u għandu kull dritt, bħalma għandna kull dritt aħna wkoll Membri ta’ din il-Kamra, illi nitolbu ruling.

ONOR. KAROL AQUILINA: It-tielet avukat ta’ Konrad Mizzi, l-Onor. Bedingfield!

ONOR. GLENN BEDINGFIELD: Intalab ruling u allura, f’dan l-istadju, sakemm intom se tibqgħu tinsistu li minflok domandi tagħmlu insinwazzjonijiet, meta naslu għad-domanda aħna se nivvutaw kontra l-proposta tal-kollega l-Onor. Aquilina, però wara li jingħata r-ruling, u nispera li intom tottemporaw ruħkom ma’ dak ir-ruling, għandu jiġi hawnhekk u jkompli jwieġeb għad-domandi, mhux għall-insinwazzjonijiet u l-allegazzjonijiet li qegħdin tagħmlu. 

IĊ-CHAIRPERSON: Jiġifieri intom m’intomx se tivvutaw favur kundanna għal dak li għadu kif għamel Konrad Mizzi, illi jitlaq minn quddiem dan il-Kumitat?

ONOR. GLENN BEDINGFIELD: Le.

ONOR. ALEX MUSCAT: Nikkundannaw lilek u lill-Membri tal-Oppożizzjoni li qed tiġu hawn u qed tippruvaw tagħmlu farsa minn dan il-forum. Dak li nikkundannaw aħna.

ONOR. GLENN BEDINGFIELD: Jekk se tgħaddi għall-vot aħna se nivvutaw kontra.

ONOR. RYAN CALLUS: Wara l-espożizzjoni tat-tielet avukat ta’ Konrad Mizzi nistgħu mmexxu għall-vot, Sur President.

ONOR. JONATHAN ATTARD:  Il-vojtaġni tiegħek hija nkredibbli!

IĊ-CHAIRPERSON: Onor. Aquilina, erġa’ agħmel il-proposta, jekk jogħġbok.

ONOR. KAROL AQUILINA: Jien ifformolajt hekk: Il-Kumitat dwar il-Kontijiet Pubbliċi jiddeplora l-aġir tal-Onor. Konrad Mizzi li naqas milli jwieġeb għall-mistoqsijiet tal-Membri tal-istess Kumitat u qabad u telaq mil-laqgħa tal-Kumitat minkejja li kien imsejjaħ bħala xhud quddiemu dwar ir-Rapport tal-Awditur Ġenerali dwar il-Proġett ta’ ElectroGas.

ONOR. GLENN BEDINGFIELD: Ma kellekx id-diċenza tgħid li telaq biex jitlob ruling!

ONOR. KAROL AQUILINA: Jekk jogħġbok!

ONOR. RYAN CALLUS: Ħallih ilesti.

ONOR. KAROL AQUILINA: Il-Kumitat jirriżolvi li immedjatament jinforma lill-Kamra b’dan l-iżvilupp. Nistgħu ngħaddu għall-vot?

ONOR. GLENN BEDINGFIELD: Iva, ngħaddu għall-vot u se ngħid li fid-dawl tad-diżonestà tiegħek, se nivvutaw kontra.

ONOR. KAROL AQUILINA: Senti chi parla!

IĊ-CHAIRPERSON: Ngħaddu għall-vot. Dawk li huma favur il-proposta tal-Onor. Karol Aquilina? 

ONOR. GLENN BEDINGFIELD: Aħna kontra, Sur President.

IĊ-CHAIRPERSON: La n-naħa tal-Gvern ma tridx tikkundanna lil Konrad Mizzi…

ONOR. ALEX MUSCAT: Le! Nikkundannaw lilkom aħna. L-aġir tagħkom nikkundannaw aħna.

ONOR. RYAN CALLUS:  Qed tikkundannaw lilna u tappoġġjaw lil Konrad Mizzi.  (Interruzzjonijiet)

IĊ-CHAIRPERSON:  On the right side of history!

ONOR. GLENN BEDINGFIELD: Aħna nżommu mad-dritt u mas-sewwa u mal-proċedura! Tajjeb? 

ONOR. RYAN CALLUS: Bħalma għamilt ilbieraħ inti kontra l-istituzzjonijiet!

ONOR. GLENN BEDINGFIELD: Meta trid nitkellmu u nagħmlu dibattitu. Stednuni fuq l-istazzjon tagħkom u niġi nagħmlu dibattitu.

ONOR. RYAN CALLUS: Taf kemm-il darba stedinnikom? U dejjem bis-siġġu vojt bqajna! Qatt ma tiġu għandna!

ONOR. GLENN BEDINGFIELD: L-aħħar li stedintuni kien biex nitkellmu fuq il-kontijiet tad-dawl u tal-ilma u minn dakinhar ma stedintunix aktar!

ONOR. RYAN CALLUS: Ħallina! Bis-siġġu vojt bqajna!

ONOR. GLENN BEDINGFIELD: Meta trid niġi! (Interruzzjonijiet)

IĊ-CHAIRPERSON: Ħudu paċenzja. Onor. Bedingfield, jien kieku kont minnek kont nikkonċentra fuq l-istazzjon tiegħek. Hemm ċans aktar jistednuk hemmhekk. Bħalissa imwarrab daqsxejn, bħalissa qed jagħtuk il-ġenb daqsxejn…

ONOR. GLENN BEDINGFIELD: Fil-fatt ġejt tard għax kont fuq ir-radio! Tant int infurmat, tant int diżonest, biex ma nużax il-kelma giddieb…

IĊ-CHAIRPERSON: Inkwetat ħafna!

ONOR. RYAN CALLUS: Għamilt effort ilbieraħ biex jirrapportawk!

ONOR. GLENN BEDINGFIELD: Domt ma ġejt għal din il-laqgħa għax kont fuq ir-radio.

IĊ-CHAIRPERSON: Bħalissa fil-Partit Laburista hemm din il-battalja bejn ta’ Joseph Muscat u ta’ Robert Abela.

ONOR. GLENN BEDINGFIELD: M’hemm battalja xejn. Il-battalja qiegħda f’moħħok!

IĊ-CHAIRPERSON: Joseph Muscat għad għandu ċertu kontroll f’ċerti programmi tal-ONE u jistieden lil xi ħadd bħal Glenn Bedingfield biex jagħmillu d-difiża tiegħu.

ONOR. GLENN BEDINGFIELD: Il-vera gidba assoluta din, Sur President! Ma kontx nafha din!

ONOR. CLAYTON BARTOLO: Sur President, jien qed nifhem tajjeb li se nistennew ir-ruling biex ikun jista’ jkompli jixhed?

ONOR. KAROL AQUILINA: Xtaqt nitlob li jitniżżlu l-ismijiet ta’ kif ivvutajna fuq din il-mozzjoni.

ONOR. GLENN BEDINGFIELD: Dik mhux problema. L-Iskrivana tal-Kumitat taf min aħna kollha u tniżżilna.

ONOR. KAROL AQUILINA: Iva, għalhekk.

ONOR. CLAYTON BARTOLO: Sur President, jien qed nifhem li kif jingħata r-ruling se nistennew lill-Onor. Mizzi jerġa’ jkompli jixhed.

ONOR. KAROL AQUILINA: Le, jien għandi proposta oħra, jekk jogħġobkom. 

ONOR. CLAYTON BARTOLO: Mela hawnhekk tmexxih int? Tajba din! 

ONOR. ALEX MUSCAT: Kollok proposti int!

ONOR. CLAYTON BARTOLO: X’nagħmlu?  Inżarmaw u nitilqu u nħallu lilek waħdek hawn?

ONOR. RYAN CALLUS: It’s not party over yet. Il-party fadallu.

ONOR. CLAYTON BARTOLO: Anzi! Mela qed taqbel magħna li kif jingħata r-ruling jiġi jkompli jixhed!

ONOR. KAROL AQUILINA: Kif spjegajtilkom l-aħħar darba, għal min jinteressa ftit ruħu fil-ħidma parlamentari, dan il-Kumitat għandu ċerti poteri. Għaldaqstant jien qed nipproponi li dan il-Kumitat jordna lill-Onor. Mizzi jiġi biex ikompli jixhed.

ONOR. RYAN CALLUS: Nissekonda, Sur President, biex inressqu vot fuq din il-proposta.

IĊ-CHAIRPERSON: Jiġifieri l-proposta tal-Onor. Aquilina hija li dan il-Kumitat jirriżolvi illi jordna lill-Onor. Mizzi jiġi jixhed. Aktar u aktar ladarba Konrad Mizzi kellu…

ONOR. KAROL AQUILINA: Mar, talab ir-ruling, issa jiġi.

ONOR. GLENN BEDINGFIELD: Jidhirli li talab ir-ruling u se jiġi lura.
IĊ-CHAIRPERSON: Wara t-talba jew wara r-ruling?

ONOR. GLENN BEDINGFIELD: Naħseb li wara r-ruling.  Hux hekk?

ONOR. CLAYTON BARTOLO: Normalment wara r-ruling isiru l-affarijiet, Sur President.

ONOR. RYAN CALLUS: Mela nifhem li qed taqbel mal-proposta li wara r-ruling Konrad Mizzi għandu jiġi.

ONOR. CLAYTON BARTOLO: Iva, hekk qed ngħidu aħna. (Interruzzjonijiet) Onor. Callus, qed taqbel miegħi! (Interruzzjonijiet) Ġibdulu l-ispaga, bħall-Kap tal-Oppożizzjoni! 

ONOR. RYAN CALLUS: Mela ħsibtu s-Super One hawnhekk?!

ONOR. CLAYTON BARTOLO: Tah daqqa ta’ sieq minn taħt il-mejda! 

ONOR. KAROL AQUILINA: L-Onor. Mizzi mar jitlob ruling fuq jekk inkisrux xi drittijiet tiegħu jew le u għandu obbligu – obbligu! – jiġi hawn u jwieġeb. Dan il-Kumitat ordnalu diġà għax ħarrku u hu qabad u telaq ’l hemm. Mar jagħmel fattih. Issa li għamel fattih irid jiġi jkompli. 

IĊ-CHAIRPERSON:  Jgħidilna x’inhi l-pożizzjoni tiegħu.

ONOR. KAROL AQUILINA:  Mhux telaq ’l hemm! Mela allura jien qed nitlob illi dan il-Kumitat jordna lill-Onor. Mizzi jiġi ħa jwieġeb.

IĊ-CHAIRPERSON: Naqblu li dan aħna ma bgħattnihx ’l hemm?

ONOR. CLAYTON BARTOLO: Naqblu.

IĊ-CHAIRPERSON: Allura mhux jiġi lura jrid?

ONOR. GLENN BEDINGFIELD: Huwa Membru Parlamentari u jien qed ngħid illi wara r-ruling għandu jiġi.

ONOR. CLAYTON BARTOLO: Sur President, wara r-ruling għandu jiġi, iva, ikompli jixhed.

ONOR. KAROL AQUILINA: Le, għandu jiġi issa. Issa kien qed jixhed. U mhux jiddeċiedi hu meta jiġi! Dan il-Kumitat ordnalu jiġi jixhed u hu qabad u ħarab. M’għandux dritt jagħmel hekk. Nistgħu ngħaddu għall-vot, Sur President?

IĊ-CHAIRPERSON: Jiġifieri aħna rridu nieħdu vot li nordnaw lil Konrad Mizzi jiġi issa quddiem dan il-Kumitat. Imbagħad nirregolaw il-pożizzjoni tagħna.

ONOR. KAROL AQUILINA: Nistgħu ngħaddu għall-vot?

ONOR. GLENN BEDINGFIELD: Sur President, hemm ruling…

IĊ-CHAIRPERSON: Ma jriduhx jiġi!

ONOR. GLENN BEDINGFIELD: Le, mhux ma rriduhx jiġi! Qed ngħidu li għandu jiġi. Aħna qed ngħidu li għandu jitlob ir-ruling u jiġi.

ONOR. KAROL AQUILINA: Mela jiġi issa! Ejjew nivvutaw.

ONOR. RYAN CALLUS: Sur President, nitolbok tressaq il-vot.

IĊ-CHAIRPERSON: Qed inpoġġi l-mistoqsija fuq it-talba tal-Onor. Karol Aquilina illi dan il-Kumitat jirriżolvi li jordna li Konrad Mizzi jiġi issa quddiem dan il-Kumitat.

ONOR. GLENN BEDINGFIELD: Jagħmel it-talba għar-ruling u jiġi.

IĊ-CHAIRPERSON: Talbu r-ruling.

ONOR. CLAYTON BARTOLO: Tkellem fil-Kamra?

IĊ-CHAIRPERSON: Iva.

ONOR. KAROL AQUILINA: Iva, tkellem. Talab ir-ruling u issa jiġi lura ħa jkompli.

ONOR. RYAN CALLUS: Issa nieħdu l-vot u xi ħadd imur biex jinfurmah.

ONOR. KAROL AQUILINA: Nitolbu lis-Segretarja tal-Kumitat, jew lill-marixxal tal-Parlament biex jinforma lill-Onor. Mizzi ħalli jiġi hawn.

IĊ-CHAIRPERSON: Mela ħalli nifformalizzawha. Bħala Kumitat qegħdin nrriżolvu li nordnaw lil Konrad Mizzi jiġi lura issa quddiem dan il-Kumitat. Dawk favur? (Onor. Membri: Iva) Dawk kontra? Agreed. Qed nifhem li kulħadd huwa favur.

ONOR. KAROL AQUILINA: Il-marixxal jekk jogħġbu jmur għall-Onor. Mizzi u jgħidlu jiġi. U naħseb li s-Segretarja tal-Kumitat għandha tinforma lill-Ispeaker li ladarba ħareġ l-ordni minn dan il-Kumitat, l-Ispeaker jinforma lill-Onor. Mizzi li jrid jiġi hawnhekk.

IĊ-CHAIRPERSON: Mela allura f’dan l-istadju qed nitolbu lis-Segretarja tal-Kumitat tinforma lil Mr Speaker b’din id-deċiżjoni unanima ta’ dan il-Kumitat li tordna lil Konrad Mizzi jirritorna lura quddiem dan il-Kumitat. F’dan l-istadju se nissospendi ftit il-laqgħa sakemm isir dan il-proċess.

Il-Kumitat ġie sopiż fit-2:40 p.m. u rriżuma fis-2:48 p.m.

IĊ-CHAIRPERSON: Good afternoon mill-ġdid. Il-Kumitat qed jirriżumi din il-laqgħa u nitlob li nkomplu bil-mistoqsijiet. Onor. Mizzi, jien qed nifhem li inti tlabt ruling, u dan il-Kumitat, b’mod unanimu qabel li għandna nordnawlek tiġi lura quddiem dan il-Kumitat u twieġeb il-mistoqsijiet li se jsiru. Onor. Mizzi, jien ma rrid li jinkisru ebda drittijiet ta’ ħadd, però ma rridx li mbagħad għal kull mistoqsija li ssirlek inti tuża din il-karta, din il-joker, ta’ għax qed tiksirli d-drittijiet tiegħi...

DR JEAN PAUL SAMMUT: Ilhom jinkisru, Sur Chairman. 

IĊ-CHAIRPERSON:  Jiena nsostni li llum you stormed out fuq issues li, fil-fehema tiegħi, did not arise today se mai, but they arose during a couple of seduti li għaddew. Jien qed nipproponi li nkomplu bil-mistoqsijiet. Naturalment jien nerġa’ ngħid li inti għandek dritt ma tweġibx dawk il-mistoqsijiet kollha li jidhirlek li b’xi mod jew ieħor jistgħu jinkriminawk. Però inti ma tistax tiddeċiedi li ma tweġibx mistoqsijiet għax skontok qegħdin isiru b’għanijiet ħżiena, għax skontok qiegħdin isiru b’mod malizzjuż, jew għax huma loaded, jew għax huma leading, jew għax huma biased, jew għax huma partiġġjani. Bir-rispett kollu, kull wieħed u waħda minna li qegħdin hawnhekk, għandna r-responsabilità li nistaqsu l-mistoqsijiet, imbagħad naturalment jiġġudika min għandu jiġġudika. Però mhux inti. Inti għamilt deċiżjoni u ġejt hawnhekk u għamilt ħames sessions, an aggregate of eight hours, tagħmel id-depożizzjoni tiegħek, bil-fireworks kollha li kien hemm, bil-battibekki kollha li kien hemm, u wassaltha fit-tmiem. Issa wasalna f’dan l-istadju u jien nitolbok li twieġeb għal dawn il-mistoqsijiet. Onor. Mizzi, dan il-Parlament jixraqlu li meta jsiru l-mistoqsijiet, inti tweġibhom. Naturalment se jkollok mistoqsijiet faċli, inqas faċli, diffiċli, antipatiċi, mistoqsijiet biex jaġevolawk, u mistoqsijiet biex ma jaġevolawkx.  Jiġifieri se jkollok ftit minn kollox, imma inti ma tistax tkun selettiv u tgħid li mistoqsija qed issir b’malintiż, jew għax min ikun qed jistaqsi għandu pjan...  Aħna qegħdin hawnhekk biex nagħmlu l-mistoqsijiet kif nifhmu aħna, kif naħsbu li hu l-aħjar mod aħna, u inti m’għandek l-ebda raġuni oħra...

DR JEAN PAUL SAMMUT: Sur Chairman, imma mhux li jsir frame-up bid-domandi.

IĊ-CHAIRPERSON: Mela jien pulizija? 

DR JEAN PAUL SAMMUT: Għall-gallerija. Frame-up għall-gallerija qed tagħmlu.

IĊ-CHAIRPERSON: Jien m’iniex qiegħed hawn nagħmel frame-up, u nemmen li ħadd mhu qiegħed hawn biex jagħmel frame-up. F’dan il-pajjiż kien hawn frame-ups u allaħares nerġgħu ngħaddu mill-frame-ups.

DR JEAN PAUL SAMMUT: Mhux hekk!  Għalhekk is-Sur Aquilina diġà jaf li s-Sur Mizzi se jmur il-ħabs din is-sena!  Mhux għax frame-up jiġifieri!

IĊ-CHAIRPERSON: Jekk hawn min għandu interess li jagħmel frame-up, postu mhux qiegħed f’din il-kamra. Tajjeb? 

DR JEAN PAUL SAMMUT: Nisperaw. Imma li l-Onor. Aquilina jaf li diġà sejjer il-ħabs is-Sur Mizzi... Ħeqq!

IĊ-CHAIRPERSON: Però li b’mod suġġettiv isiru mistoqsijiet fuq kuntratt daqstant kontroversjali, daqstant għandu aspetti dubjużi...

DR JEAN PAUL SAMMUT: U għalhekk kien hemm bżonn in-numru ta’ sigħat li ħa l-Onor. Mizzi biex jispjega.

ONOR. KAROL AQUILINA: U tajnihomlu. 

DR JEAN PAUL SAMMUT: Għalhekk.

IĊ-CHAIRPERSON: Huwa għamel tmien sigħat jgħidilna li dan il-kuntratt huwa perfett.

DR JEAN PAUL SAMMUT: Mhux veru, ma qalx hekk.

IĊ-CHAIRPERSON: Next to. 

DR JEAN PAUL SAMMUT: M’hemmx xamma ta’ korruzzjoni żgur.

IĊ-CHAIRPERSON: Hekk qal. Meta l-Onor. Konrad Mizzi qal li l-Awditur Ġenerali qal li dan ma fih ebda xamma ta’ korruzzjoni, ma qomtx jien u għedtlu li qed jigdeb, jew li qed jivvinta. Onor. Mizzi, you had your day in court. Good luck to you. Inti deherlek li dan ir-rapport ta’ 500 paġna huwa a clean bill of health. Good luck to you jekk għadek temmen hekk; ħafna ma jemmnux hekk, però inti hekk temmen. Hawn żgur parti minn dan il-Kumitat li ma jaħsbux hekk, u l-mistoqsijiet tagħhom, li saru lil xhieda oħra u li issa qed isiru lilek, huma biex iva, jissustanzjaw dik it-teżi. 

DR CAROL PERALTA: Nista’ nitkellem, jekk jogħġbok?

IĊ-CHAIRPERSON: Għidli, Dr Peralta.

DR CAROL PERALTA: Aħna ġejna hawn biex nirrispondu l-mistoqsijiet emerġenti mir-rapport. Hemm mod u mod kif tagħmel mistoqsija. Hemm mod li hu loaded b’insinwazzjonijiet kif qed tagħmluhom intom...

ONOR. KAROL AQUILINA: Kif għandna dritt nagħmlu.

DR JEAN PAUL SAMMUT: Fejn tridu twasslu intom ir-risposta.

DR CAROL PERALTA: ...u hemm mod normali.

DR JEAN PAUL SAMMUT: Il-Kumitat, jew qiegħed hawnhekk biex jiddiskuti r-rapport, jew inkella biex...

DR CAROL PERALTA:   These are insinuating questions, they are not leading questions. 

IĊ-CHAIRPERSON: Ħa nkun ċar, Dr Peralta.  Jien, meta għedt li fil-fehema tiegħi – u tista’ tiġi hawn u tgħidli li qed ngħid il-ħmerijiet, hija opinjoni – li fil-bord tal-evalwazzjoni kien hemm nies qrib Konrad Mizzi, bħal Brian Tonna u David Galea, ma kontx qed ninsinwa. Lanqas qed ninħeba, m’iniex qed niftagħha u ninħeba. Jien qed ngħid: iva, l-Onor. Konrad Mizzi poġġa nies apposta viċin tiegħu biex jiddeċiedu b’dan il-mod. Issa, jekk irid, hu jgħidli: mhux vera, għax “hekk”, “hekk”, “hekk”, u “hekk”. Imma jien m’iniex qed ninħeba. Iva, jien l-assertion tiegħi hija li f’dak il-kumitat ta’ evalwazzjoni – u nittama li jkollna ċans nissostanzjaw għalkemm diġà rriżulta – fil-fehema tiegħi, u fil-fehema ta’ ħafna nies, Konrad Mizzi poġġa nies qrib tiegħu biex iddeċidew kif iddeċidew.

ONOR. KONRAD MIZZI: U minn fejn toħroġ mir-rapport din?

IĊ-CHAIRPERSON: Din toħroġ mill-mistoqsijiet, mir-rapporti, mir-risposti, u minn nuqqas ta’ risposti. Issa jien nissostanzjaha...

ONOR. KONRAD MIZZI: No, ma toħroġ minn imkien. 

IĊ-CHAIRPERSON: Inti għidli: qed tgħid il-ħmerijiet. M’għandix problema. Tista’ tgħidli: qed tivvinta, jew tista’ tgħidli: David Galea lanqas naf min hu, jew tista’ tgħidli: Brian Tonna lanqas naf min hu, però jien għandi dritt nistaqsik fuq ir-relazzjoni tiegħek ma’ Brian Tonna u fuq ir-relazzjoni tiegħek ma’ David Galea, u fuq il-vjaġġi li għamilt Dubai. Dażgur li għandi dritt! Inti kont il-Ministru, u tmur Dubai! Mela ma nistaqsikx. Dażgur li nistaqsik! Inti kont Ministru. Kieku kont private citizen ma jinteressanix, stajt mort tagħmel li trid, però jekk inti, fil-mori ta’ dan il-proċess, mort Dubai, iva jinteressani. Jekk inti fil-mori ta’ dan il-proċess ftaħt kumpanija fil-Panama, iva jinteressani. Jekk inti inti fil-mori ta’ dan il-proċess – u wara hemm emails – li kont se tirċievi “X” amount of money fil-kont tiegħek fil-Panama mill-persuna li qiegħda wara dan il-proġett, iva, jinteressani li nistaqsik. Issa inti tista’ tgħidli: qed tgħid il-ħmerijiet, qed tivvinta, mhux veru. Għed li trid, imbagħad dan il-Kumitat jiġġudika u l-poplu jiġġudika, imma mhux ma nagħmilx il-mistoqsija. Jien m’iniex qed ninsinwa, imma qed ngħidlek bħala fatt. Iva, hekk qed ngħid jien, m’iniex qed noqgħod indur mal-lewża. 

ONOR. KONRAD MIZZI: Mela inti qed tgħid hekk. Right? Inti ġejt hawnhekk u għajjartni korrott, għajjartni li se nirċievi l-flus, għajjartni li sejjer il-ħabs...  Minn kollox għedtuli hawnhekk, minn kollox! Għedtu li kulma missejt huwa korrott!  Malli llum bdejt nispjegalek id-division of responsabilities bejn l-evaluation committee u policy maker inti mill-ewwel qbiżt u allegajt fuq ħbiberija, and everthing else. In this frame of mind jien kelli bżonn bilfors immur quddiem l-Ispeaker u tlabtu l-protection. Jien tlabt ruling lill-Ispeaker fejn għedtlu li dan l-aġir mhux dinjitevoli.  Jien lest nirrispondi l-mistoqsijiet, mela le – fuq dan ir-rapport għandna biex niftaħru, m’għandix problema – imma issa għandi bżonn il-guidelines tal-Ispeaker, li l-Ispeaker jagħtina ruling u jagħtina guidance ta’ kif għandna naħdmu. 

ONOR. KAROL AQUILINA: Ejjew ħa nkomplu bil-mistoqsijiet.

DR JEAN PAUL SAMMUT: Le, se nistennew ir-ruling tal-Ispeaker u nerġgħu niġu...

ONOR. KONRAD MIZZI: Le, se nistennew ir-ruling tal-Ispeaker...

ONOR. KAROL AQUILINA: Dan il-Kumitat irriżolva li inti tiġi hawn u twieġeb.

DR JEAN PAUL SAMMUT: Se jiġi wara li jirċievi r-ruling tal-Ispeaker.

ONOR. KONRAD MIZZI: Iva, iva, mela ma niġix! Nistennew ir-ruling tal-Ispeaker.

ONOR. RYAN CALLUS: Le, dik mhijiex il-pożizzjoni tal-Kumitat. 

DR JEAN PAUL SAMMUT: Il-pożizzjoni tal-Kumitat...

ONOR. KAROL AQUILINA: Ejja ħalli nibdew bil-mistoqsijiet.

IĊ-CHAIRPERSON: Ir-regolamenti ta’ dan il-Kumitat huma li inti tagħżel li ma tweġibx fejn ikollok mistoqsijiet li jisgħtu jinkriminawk.

ONOR. KONRAD MIZZI: Jien m’iniex qed ngħid li nwieġeb jew ma nweġibx, jien qed ngħid li my rights were... (Interruzzjonijiet)

IĊ-CHAIRPERSON: Għandek seba’ min-nies qed jgħidulek trid twieġeb. Wieġeb! 

ONOR. KONRAD MIZZI: Kien hawn komportament mhux dinjituż. Kulma qed ngħid huwa li nistennew l-Ispeaker jagħti r-ruling tiegħu.

IĊ-CHAIRPERSON:  U l-Ispeaker fl-aħjar ipoteżi għalik se jgħid li għandna nkunu dinjitużi.  Grazzi ħafna, Mr Speaker...

ONOR. KONRAD MIZZI: Imma mbagħad nistenna li timxu ma’ dawk il-guidelines.  

IĊ-CHAIRPERSON: Però li tkun dinjituż ma jfissirx li ma tistaqsix dak li għandek tistaqsi.

ONOR. KAROL AQUILINA: Ħalli nibda bil-mistoqsijiet.

ONOR. KONRAD MIZZI: Le, m’hemmx xi nwieġbu. Se nistennew ir-ruling tal-Ispeaker.

ONOR. KAROL AQUILINA: Jien se nibda mbagħad ara inti. Għax inkella...

IĊ-CHAIRPERSON: Huwa se jagħmillek il-mistoqsijiet, waħda, waħda...

ONOR. KONRAD MIZZI: U jien se ngħidlek: se nistenna r-ruling tal-Ispeaker.

ONOR. KAROL AQUILINA: Inti min avviċinak biex tkun involut fil-Partit Laburista?

ONOR. KONRAD MIZZI: Ħa nistennew ir-ruling tal-Ispeaker.

ONOR. KAROL AQUILINA: Ma tridx twieġeb din il-mistoqsija. 

DR CAROL PERALTA: Diġà tajhielek ir-risposta.

IĊ-CHAIRPERSON: Jiġifieri ma tridx tweġibha l-mistoqsija. 

DR JEAN PAUL SAMMUT: Diġà rrispondiehilek qabel waqafna.

ONOR. KAROL AQUILINA: Inti meta ltqajt l-ewwel darba ma’ Joseph Muscat?

ONOR. KONRAD MIZZI: Ħa nistennew ir-ruling tal-Ispeaker.

ONOR. KAROL AQUILINA: Biex tgħidilna meta ltqajt ma’ Joseph Muscat trid tistenna r-ruling tal-Ispeaker!?

ONOR. KONRAD MIZZI: Fuq kwalunkwe mistoqsija.
DR CAROL PERALTA: Iva.

ONOR. KONRAD MIZZI: Fuq kwalunkwe mistoqsija r-risposta se tkun: se nistenna r-ruling tal-Ispeaker.

IĊ-CHAIRPERSON: Biex l-Ispeaker jipproteġik milli twieġeb il-mistoqsija meta ltqajt ma’ Joseph Muscat?

ONOR. KONRAD MIZZI: Le, minħabba li intom ksirtuli d-drittijiet tiegħi, minħabba li intom għamiltu allegazzjonijiet gravi ħafna, li ġibtu għar-redikolu...

IĊ-CHAIRPERSON: Allura ma tweġibx meta sirt taf lil Joseph Muscat? 

ONOR. KONRAD MIZZI: Jien ma jien se nwieġeb għall-ebda mistoqsija. Il-parir tal-avukati huwa li ma nweġibx il-mistoqsijiet sakemm ma jkollix ir-ruling tal-Ispeaker.

ONOR. KAROL AQUILINA: Jien qed nipproponi li dan il-Kumitat, seduta stante, jordna lill-Onorevoli...

DR JEAN PAUL SAMMUT: Jordna?

ONOR. KAROL AQUILINA: Dr Sammut, tindaħalx lill-Kumitat. Jordna lill-Onor. Mizzi jwieġeb id-domandi. 

ONOR. KONRAD MIZZI: Jien tlabt... Hemm safeguard tal-Ispeaker...

ONOR. KAROL AQUILINA: Jien qed nipproponi li l-Kumitat jordna lill-Onor. Mizzi jwieġeb għad-domandi.

ONOR. GLENN BEDINGFIELD: Ħudu paċenzja.  Il-President ta’ dan il-Kumitat, il-kollega tagħna l-Onor. Fenech Adami, għadu kif qal: jien lest li nagħmel il-mistoqsijiet u inti wieġeb il-mistoqsijiet u għamel dak...

IĊ-CHAIRPERSON: Kompli agħmel il-mistoqsijiet. 

ONOR. KAROL AQUILINA: Hu qed jirrifjuta li jwieġeb.

ONOR. GLENN BEDINGFIELD: Le, mhux qed jirrifjuta li jwieġeb, qiegħed iwieġeb. Veru li mhijiex togħġbok ir-risposta tiegħu imma qiegħed iwieġeb.

ONOR. KAROL AQUILINA: Le.

IĊ-CHAIRPERSON: Naturalment, meta jwieġbu, jagħmel il-mistoqsija li jmiss.  Jekk jirrifjuta...

ONOR. GLENN BEDINGFIELD: Int agħmel il-mistoqsija li jmiss, u huwa jwieġbek kif jidhirlu li għandu jwieġeb.

ONOR. KAROL AQUILINA: U intom m’intomx interessati fir-risposta.

ONOR. ALEX MUSCAT: Mhuwiex sew li toqgħod tagħti l-ordnijiet. Mhux hekk?

ONOR. GLENN BEDINGFIELD: Mela hawnhekk noqogħdu nivvutaw biex nordnaw?

ONOR. KAROL AQUILINA:  Jekk  jibqa’ jirrifjuta l-Kumitat jista’ jordnalu.

ONOR. KONRAD MIZZI: Ma jien qed nirrifjuta xejn. Qed ngħidlek li ħa nistennew ir-ruling tal-Ispeaker.

ONOR. GLENN BEDINGFIELD: Bir-rispett kollu, mhux qed jirrifjuta, qiegħed iwieġbek imma  r-risposta mhux qed togħġbok.

DR CAROL PERALTA: Aħna qegħdin noġġezzjonaw fuq kif qed isiru l-mistoqsijiet, u intom se tkomplu!

ONOR. KAROL AQUILINA: Ix-xhud m’għandu jkollu l-ebda diffikultà li jekk hemm mistoqsija li ma fiha l-ebda insinwazzjoni...

ONOR. KONRAD MIZZI: L-insinwazzjonijiet għamilthom inti in the whole scheme of things.  It’s already coloured!

ONOR. KAROL AQUILINA: Qed nistaqsik mistoqsijiet ġenerali. Ma tridx tweġibhom.

ONOR. KONRAD MIZZI: It’s already coloured!

IĊ-CHAIRPERSON: Inti tħossok ippreġudikat jekk twieġeb meta sirt taf lil Joseph Muscat?

ONOR. KONRAD MIZZI: F’dan l-ambjent jien inħossni ppreġudikat nirrispondi kwalunkwe mistoqsija sakemm...
ONOR. KAROL AQUILINA: Mela rrilevanti r-ruling.

ONOR. KONRAD MIZZI: Le, sakemm l-Ispeaker jagħti r-ruling tiegħu.

ONOR. KAROL AQUILINA: Irbatthom flimkien għax għoġbok torbothom flimkien. 

ONOR. KONRAD MIZZI: Le, jagħti r-ruling l-Ispeaker...  Jien tlabt il-protezzjoni, and hopefully we will be given some guidelines ta’ kif għandhom jimxu l-affarijiet.

IĊ-CHAIRPERSON: Inti għedt li ħassejtek qed tiġi harassed b’ċerti mistoqsijiet. 

ONOR. KONRAD MIZZI: Bl-ambjent ġenerali hawnhekk: l-offiżi li saru, bl-istqarrijiet...

ONOR. RYAN CALLUS: Però mbagħad ħassejtek komdu tagħmel preżentazzjoni.

ONOR. KONRAD MIZZI: Il-preżentazzjoni kienet issir f’ġurnata kieku ħallejtuni nagħmilha! 

ONOR. RYAN CALLUS: Onor. Mizzi, kont komdu għal erba’ seduti – naħseb li erbgħa kellna; issa nsejt –... 

ONOR. KAROL AQUILINA: Erbgħa. 

ONOR. RYAN CALLUS: ...tagħmel preżentazzjoni – hemmhekk ħassejtek komdu ħafna qisek qiegħed il-ġenna – u issa, għax bdejna bil-mistoqsijiet, qed tħossok… 

ONOR. KONRAD MIZZI: Jien komdu nirrispondi  in the right environment. Nistennew li jingħata r-ruling tal-Ispeaker and within that environment nirrispondi. 

ONOR. RYAN CALLUS: Donnok timxi fejn jaqbillek. 

IĊ-CHAIRPERSON: Kompli bil-mistoqsijiet, Onor. Aquilina. 

ONOR. KAROL AQUILINA: Tista’ tgħidilna min kienu n-nies li kienu qed jifformulaw il-pjan dwar l-enerġija tal-Partit Laburista? 

ONOR. KONRAD MIZZI: Nirrispondi meta jkun hemm il-guidelines tal-Ispeaker. 

ONOR. KAROL AQUILINA: Inti meta ltqajt l-ewwel darba ma’ Keith Schembri? 

ONOR. KONJRAD MIZZI: Nirrispondi ladarba l-Ispeaker jagħti r-ruling tiegħu. 

ONOR. KAROL AQUILINA: Meta ddeċidejt li tkun kandidat tal-Partit Laburista? 

ONOR. KONRAD MIZZI: Kif jagħti r-ruling tiegħu l-Ispeaker dwar kif għandna nġibu ruħna nirrispondi. 

ONOR. KAROL AQUILINA: Inti x’konnessjoni għandek maċ-Ċina? 

ONOR. KONRAD MIZZI: Meta jkollna r-ruling tal-Ispeaker nirrispondi. 

ONOR. KAROL AQUILINA: Fil-familja għandek xi ħadd influwenti fiċ-Ċina? 

ONOR. KONRAD MIZZI: Meta jkollna r-ruling tal-Ispeaker nirrispondi.

ONOR. RYAN CALLUS: Dalgħodu x’ħadt breakfast? 

ONOR. KAROL AQUILINA: L-Onor. Bedingfield qallek li għandek il-mara influwenti. (Interruzzjonijiet) Allaħares le bi €13,000 fix-xahar! 

IĊ-CHAIRPERSON: L-Onor. Bedingfield għadu kif qal li inti għandek il-mara li hija influwenti fiċ-Ċina. Tikkonferma dan jew le? 

ONOR. GLENN BEDINGFIELD: Qed iddawwar id-diskors. 

IĊ-CHAIRPERSON: L-Onor. Bedingfield għadu kif qal għandu l-mara ċ-Ċina. 

ONOR. GLENN BEDINGFIELD: Mhux fil-kuntest governattiv. 

ONOR. RYAN CALLUS: Donnkom kontu miftehmin! 

IĊ-CHAIRPERSON: Ma nafx f’liema kuntest qed taħseb issa!  Tagħżel li ma tweġibx.  Kompli bil-mistoqsijiet.

DR CAROL PERALTA: Però rrid nagħmilha ċara li qed jagħżel ma li jirrispondix mhux għax b’xi mod qed jibża’ li jinkrimina ruħu.

ONOR. KAROL AQUILINA: Hekk donnu. 

DR CAROL PERALTA: Qed jagħżel li ma jirrispondix... 

IĊ-CHAIRPERSON: Mela għedlu biex iwieġeb jekk m’għandux problemi! 

DR CAROL PERALTA: Le, qed jistenna r-ruling tal-Ispeaker. 

ONOR. KAROL AQUILINA: M’għandux għalfejn ruling tal-Ispeaker għal dawn l-affarijiet. 

DR CAROL PERALTA: It is u ħa ngħidlek għalfejn.  Għax jekk jirrispondi għal mistoqsijiet magħmulin b’ċertu mod u l-Ispeaker jgħid… 

IĊ-CHAIRPERSON: Se mai ma jweġibx għall-mistoqsijiet b’ċertu mod. 

DR CAROL PERALTA: ...li saru ħażin u jordna li jiġu rephrased il-mistoqsijiet... 

ONOR. KAROL AQUILINA: Dr Peralta, hemm differenza bejn li jien nistaqsi mistoqsija u ngħid ċerti affarijiet u li nidħlu f’political bickering. Hemm diversi rulings li jagħmluha ċara li political bickering huwa aċċettabbli u m’hemm l-ebda problema li jsir, kemm fil-kumitati u anke fil-Kamra. 

ONOR. KONRAD MIZZI: Li għamilt inti mhux bickering. Li għamilt inti huma akkużi serji  fuq flus, bagalja u affarijiet differenti. No, dak mhux bickering. 

ONOR. KAROL AQUILINA: Ma jimpurtax.  Jien staqsejtek jekk huwiex veru u inti… 

DR CAROL PERALTA: But that is what we are trying to avoid. 

ONOR. KONRAD MIZZI:  Jien staqsejtek jekk hux veru u inti għedtli li mhux veru.  Daqshekk.  Tieqaf hemm. 

ONOR. KONRAD MIZZI:  Dak mhux bickering.

IĊ-CHAIRPERSON: Onorevoli, huwa rilevanti jekk mortx Pilatus Bank. 
ONOR. KONRAD MIZZI: Jien qatt ma mort Pilatus Bank. It’s a lie. Le, mhuwiex rilevanti. 

IĊ-CHAIRPERSON: Imma fil-fehma tiegħi huwa rilevanti. Inti tgħid li mhijiex rilevanti imma jien xorta nista’ nistaqsik il-mistoqsija. (Interruzzjonijiet)

ONOR. KAROL AQUILINA: Dażgur li nista’ ngħidlu! 

DR CAROL PERALTA:  Għax protett bil-privileġġ parlamentari.

ONOR. KONRAD MIZZI: Imma accusations ma tagħmilhomx.  Mistoqsijiet staqsi kemm trid. 

ONOR. KAROL AQUILINA: M’iniex se niddejjaq ngħidhielu barra. 

DR CAROL PERALTA: Imma hu ma jista’ jagħmel xejn.  Anke jekk tgħidhielu inti, hu ma jista’ jagħmel xejn. 

ONOR. KAROL AQUILINA: Jista’ jagħmel.  Jista’ imur fil-Kamra u jagħmel breach of privilege kontrija, imbagħad jien nissostanzjaha. Sempliċi daqshekk! 

ONOR. KONRAD MIZZI: Mela jien għedtlek li mhux veru.  Mur issostanzjaha. 

ONOR. KAROL AQUILINA: Mur għamel breach of privilege u jien nissostanzjaha. Imbagħad intellgħu lill-pulizja li nterrogawk u naraw min għandu raġun. (Interruzzjonijiet)

DR JEAN PAUL SAMMUT: U int x’informazzjoni għandek fuq l-interrogazzjoni tal-Onor. Mizzi? X’informazzjoni għandek mill-pulizija? 

ONOR. KONRAD MIZZI: This is completely out of order. (Interruzzjonijiet) 

DR JEAN PAUL SAMMUT: Irrilevanti!  Irrilevanti int!  

IĊ-CHAIRPERSON:  Dr Sammut, inti hawnhekk...

DR JEAN PAUL SAMMUT:  Le, ma jgħidlix irrilevanti.

ONOR. KONRAD MIZZI: L-Onor. Aquilina qed jivvinta fuqi, qed jivvinta anke fuq… 

DR JEAN PAUL SAMMUT: Informazzjoni dwar interrogazzjoni mill-pulizija. X’informazzjoni għandek int? 

ONOR. KONRAD MIZI: X’informazzjoni għandek fuq l-affarijiet tiegħi? 

ONOR. KAROL AQUILINA:  M’għandix.  Jien staqsejtek!

ONOR. KONRAD MIZZI:  Int għamilt statement.  Hawnhekk m’aħniex qegħdin… 

DR JEAN PAUL SAMMUT: Minn hawnhekk nibqgħu sejrin għand il-Kummissarju tal-Pulizija. Morna għand l-Ispeaker u issa mmorru għand il-Kummissarju tal-Pulizija. 

ONOR. KONRAD MIZZI: Illum konvint aktar minn qatt qabel, li le, lilkom mhux se npaxxikom u ma jien se nirrispondikom xejn.  

ONOR. KAROL AQUILINA:  Interrogawk il-pulizija jew le?

ONOR. KONRAD MIZZI:  Nirrispondi lill-poplu Malti u Għawdxi u m’iniex se npaxxikom. Le. Inti qed tipprova tagħmel entrapment u, le...

ONOR. KAROL AQUILINA:  Interrogawk il-pulizija jew le?

ONOR. KONRAD MIZZI:  Intom mingħalikom li tikkmandaw il-pulizija, tikkmandaw il-maġistrati, u tikkmandaw lil kulħadd. 

ONOR. KAROL AQUILINA: Interrogawk il-pulizija? 

ONOR. KONRAD MIZZI: Le, ma tikkmandaw lil ħadd. M’hemmx akkuża fuqi għax m’hemm xejn.  Full stop.  M’hemm xejn. 

ONOR. KAROL AQUILINA: Interrogawk il-pulizija jew le? 

IĊ-CHAIRPERSON: Staqsik mistoqsija sempliċi:  interrogawk il-pulizija? Yes or no. 

ONOR. KAROL AQUILINA: Interrogawk il-pulizija? 

ONOR. KONRAD MIZZI: Ladarba jkollna r-ruling nirrispondi. Dan mhuwiex rilevanti. 

IĊ-CHAIRPERSON: Kieku mhux veru nterrogawk il-pulizija, l-iktar ħaġa ovvja hija li tgħid lill-Onor. Aquilina li qed jgħid il-ħmerijiet għax qatt ma nterrogawk il-pulizija. 

ONOR. KONRAD MIZZI: Jien diġà għedtlek le. 

IĊ-CHAIRPERSON: Tista’ tgħid jekk interrogawkx il-pulizija? 

ONOR. KONRAD MIZZI: Jien ma jien qed nirrispondi fuq xejn bħalissa għax l-attitudni tagħkom hija ħażina. Dan huwa aġir ħażin u m’iniex se npaxxikom fuq dan l-aġir. 

IĊ-CHAIRPERSON: Biex taqta’ dan il-bickering u l-insinwazzjonijiet l-aktar ħaġa faċli mhijiex li tgħid li mhux veru li nterrogawk il-pulizija? 

ONOR. KONRAD MIZZI: Le, m’iniex se npaxxikom.  Full stop. No way.  Ma ngħidlek fuq xejn. 

IĊ-CHAIRPERSON: Kompli bil-mistoqsijiet, Onor. Aquilina. 

ONOR. KAROL AQUILINA: Mela ma tridx tgħidilna jekk interrogawkx il-pulizija. 

ONOR. KONRAD MIZZI: Ladarba jkollna r-ruling  nirrispondik. 

ONOR. KAROL AQUILINA: Jiġifieri ħa tirrispondini jekk interrogawkx il-pulizija. 

ONOR. KONRAD MIZZI: Ladarba jkollna r-ruling. 

ONOR. KAROL AQUILINA: Fuq xiex interrogawk il-pulizija?  

ONOR. KONRAD MIZZI: Ladarba jkollna r-ruling nitkellmu. 

ONOR. KAROL AQUILINA: Talbuk il-mobile il-pulizija? 

ONOR. KONRAD MIZZI: Ladarba jkollna r-ruling nitkellmu. 

ONOR. KAROL AQUILINA: Veru li inti rrifjutajt li tagħtihom il-mobile? 
ONOR. KONRAD MIZZI: Ladarba jkollna r-ruling nitkellmu. 

ONOR. KAROL AQUILINA: Veru li wara li ħadulek il-mobile għax ordnawlek li tagħtihom il-mobile inti rrifjutajt li tagħtihom il-password tal-mobile? 

ONOR. KONRAD MIZZI: Ladarba jkollna r-ruling nitkellmu. Ħa nkun ċar, ħafna mill-affarijiet li qed jgħid is-Sur Aquilina huma kollha mhux veritieri u huma kollha gideb, imma in principle dawn huma accusations. 

IĊ-CHAIRPERSON:  Iddeċiedi!

ONOR. KONRAD MIZZI:  You’re turning it into a circus. (Interruzzjonijiet) Aħna m’aħniex se nirrisponduhom dawn il-mistoqsijiet, anzi m’aħna se nirrispondu xejn. 

ONOR. KAROL AQUILINA: Inti qed tibża’ twieġeb dawn il-mistoqsijiet.

ONOR. KONRAD MIZZI: No, dawn mhumiex posthom. 

ONOR. KAROL AQUILINA: Int qed tibża’ twieġeb dawn il-mistoqsijiet u nfakkrek li inti qiegħed taħt ġurament u obbligat li tgħid il-verità u l-verità kollha. 

ONOR. KONRAD MIZZI: Inti m’għedtx il-verità.  Inti qed tigdeb fuqi. 

ONOR. KAROL AQUILINA: Mela wieġeb! Interrogawk il-pulizija jew le? U b’rabta ma’ xiex interrogawk?

DR JEAN PAUL SAMMUT:  Diġà rrispondihielek.

ONOR. KONRAD MIZZI: Jien se ngħidlek li nirrispondik wara li jkolli r-ruling tal-Ispeaker. 

ONOR. KAROL AQUILINA: Inti ma tridx twieġeb. Jien qed nitlob li dawn il-mistoqsijiet kollha jiġu minuted u jiġi minuted ukoll li hu qed jirrifjuta li jwieġeb il-mistoqsijiet. 

ONOR. KONRAD MIZZI: Le, jien m’iniex qed nirrifjuta li nwiġeb. 

DR JEAN PAUL SAMMUT: Ħa jwieġbek wara li  jkollna r-ruling tal-Ispeaker. 
IĊ-CHAIRPERSON: Qed tirrifjuta li twieġeb għax qed titlob ir-ruling tal-Ispeaker.  

ONOR. KONRAD MIZZI: Le, m’iniex qed nirrifjuta. Jiena nwieġeb il-mistoqsijiet wara r-ruling tal-Ispeaker. 

ONOR. KAROL AQUILINA: Inti għedt li mhux veru li fil-kumitat tal-evalwazzjoni kien hemm ħbieb tiegħek. David Galea huwa ħabib tiegħek? 

ONOR. KONRAD MIZZI: Inwieġeb wara r-ruling tal-Ispeaker. 

ONOR. KAROL AQUILINA: Tom Leonard huwa ħabib tiegħek? 

ONOR. KONRAD MIZZI: Ladarba jkollna r-ruling tal-Ispeaker nirrispondi. 

ONOR. KAROL AQUILINA: Ara ngħidx sew li Tom Leonard inti ma sirtx tafu wara l-elezzjoni tal-2013? 

ONOR. KONRAD MIZZI: Ladarba jkollna r-ruling tal-Ispeaker nirrispondi. 

ONOR. KAROL AQUILINA: Ara ngħidx sew li Tom Leonard, ta’ DNV KEMA, kien il-persuna li ġie Malta, ġibtu inti Malta, qabel l-elezzjoni tal-2013 biex jagħmel il-presentation f’isem il-Partit Laburista? 

ONOR. KONRAD  MIZZI: Ladarba jkollna r-ruling tal-Ispeaker nirrispondu. 

ONOR. KAROL AQUILINA: Tafu lil Zven Lataire? 

ONOR. KONRAD MIZZI: Ladarba jkollna r-ruling tal-Ispeaker nirrispondu. 

ONOR. KAROL AQUILINA: Ara ngħidx sew ukoll li Zven Lataire kien Malta għall-Partit Laburista jippreżenta l-pjan dwar l-enerġija u jendorsja l-pjan tal-enerġija tal-Partit Laburista u sirt tafu qabel l-elezzjoni tal-2013 u wara l-elezzjoni tal-2013 għamiltu konsulent ta’ Enemalta u parti mill-evaluation committee? 

ONOR. KONRAD MIZZI: Ladarba jkollna r-ruling tal-Ispeaker nirrispondu. 

ONOR. KAROL AQUILINA:  Jiġifieri ma tridx twieġeb. 
ONOR. KONRAD MIZZI: M’għandekx mistoqsija waħda fuq ir-rapport tal-Awditur li hemm fuq l-aġenda? 

ONOR. KAROL AQUILINA: Kemm trid għandi.  Jien għandi lista... 

ONOR. RYAN CALLUS: Inti qrajtu r-rapport? Dawn kollha qegħdin fir-rapport. 

ONOR. KAROL AQUILINA: Jien għandi madwar 170 mistoqsija. 

ONOR. KONRAD MIZZI: Sibli daqsxejn fejn hemm miktub dwar Zven Lataire u x’attenda.

IĊ-CHAIRPEROSN: Dawn huma kollha nies involuti fl-evaluation committee. 

ONOR. KONRAD MIZZI: Le, hu qal li qegħdin fir-rapport. 

ONOR. RYAN CALLUS: Qed tistenna s-suffara tal-elezzjoni issaffar biex taħrab minn hawn. 

ONOR. KONRAD MIZZI: Irrispondi fejn qiegħda. Fejn qiegħda? 

ONOR. RYAN CALLUS: Wara erba’ darbiet nistednuk hawnhekk u bil-ġentilezza kollha ħallejniek titkellem, qed tistenna s-suffara ssaffar biex ma tweġibx! 

ONOR. KONRAD MIZZI: U x’ġentilezza! Ġejt hawnhekk taking your abuse! Ma tarax! 

ONOR. RYAN CALLUS: Wara erba’ darbiet... 

DR CAROL PERALTA: Jiġifieri inti qed tgħid li m’għandux dritt jiddefendi ruħu? 

ONOR. RYAN CALLUS: Jien m’iniex hekk qed ngħid. 

DR CAROL PERALTA: Le! 

ONOR. RYAN CALLUS: Jien li qed ngħid hu li kull darba tinqala’ ċirkostanza fejn, Alla jbierek, l-Onor. Konrad Mizzi jieqaf milli jwieġeb. Issa n-nies hemm barra jaraw. 

ONOR. KONRAD MIZZI: Jaraw, tinkwetax. U raw x’inhi l-aġenda tagħkom u, le, m’iniex se npaxxikom bl-aġenda tagħkom. No way! 

ONOR. RYAN CALUS: Ma tridx twieġeb.Qed tibża’ twieġeb. 

IĊ-CHAIRPERSON: L-aġenda tagħna hija li nkunu nafu l-verità kollha dwar dan il-każ.  Dik hija l-aġenda tagħna. 

DR JEAN PAUL SAMMUT: Le! Intom wasaltu għall-konklużjonijiet tagħkom u tridu twasslu lilha. 

ONOR. KAROL AQUILINA: Ir-rapport tal-Awditur wasal għall-konklużjonijiet u aħna qed inkomplu fuq dik l-investigazzjoni. Dak li qed jiġri hawnhekk. 

ONOR. KONRAD MIZZI: Kompli mela. 

ONOR. KAROL AQUILINA: Issa jekk inti għandek diffikultà b’dak, sinjal li hemm xi ħaġa ħażina ħafna f’dak ir-rapport. 

ONOR. KONRAD MIZZI: Le, m’hemm xejn ħażin. Kompli.

ONOR. KAROL AQUILINA: Int l-uniku wieħed f’dan il-pajjiż li qed tgħid li dan ir-rapport joħorġok ta’ verġni. L-uniku wieħed.  Mill-bqija, il-poplu Malti u Għawdxi kollu jaf li dan ir-rapport jikkundannak mill-bidu sal-aħħar. 

ONOR. KONRAD MIZZI: Fejn semmieni r-rapport please? 

ONOR. KAROL AQUILINA: Mill-bidu sal-aħħar. 

ONOR. KONRAD MIZZI: Ikkwotali area waħda. 

ONOR. KAROL AQUILINA: Din bħal tal-Vitals. Żewġ rapporti sħaħ mill-bidu sal-aħħar.  Għalhekk bżajt tmur tiltaqa’ mal-Awditur Ġenerali għax kien jonxrok! 

ONOR. KONRAD MIZZI: Għidli fejn jien imsemmi. 

ONOR. KAROL AQUILINA: Mill-bidu sal-aħħar. 

ONOR. KONRAD MIZZI: Ikkwotali paragrafu wieħed. 

ONOR. KAROL AQUILINA: Jekk taf taqra, hemm 700 paġna kollha… 
ONOR. KONRAD MIZZI: Ikkwotali paragrafu wieħed. 

IĊ-CHAIRPERSON: Kompli bil-mistoqsijiet, Onor. Aquilina. 

ONOR. KAROL AQUILINA: Inti għedt li inti spiċċajt kważi kumbinazzjoni fil-Partit Laburista.  X’laqgħat attendejt inti fil-Kwartieri Ġenerali tal-Partit Laburista, jew xi mkien ieħor, ma’ uffiċjali tal-Partit Laburista u min kienu dawn? 

ONOR. KONRAD MIZZI: Ladarba jkollna r-ruling tal-Ispeaker nirrisponduk. 

ONOR. KAROL AQUILINA: Apparti inti, lil min ġibt aktar on board qabel l-elezzjoni tal-2013 dwar dan il-proġett? 

ONOR. KONRAD MIZZI: Allavolja m’għandekx mistoqsija waħda fuq ir-rapport tal-Awditur xorta waħda ngħidlek li nirrispondu dawn it-tip ta’ mistoqsijiet ladarba jkollna r-ruling tal-Ispeaker. 

ONOR. KAROL AQUILINA:  Inti ġieli mort iċ-Ċina?

ONOR. KONRAD MIZZI:   Ladarba jkollna r-ruling tal-iSpeaker nirrispondi.

ONOR. KAROL AQUILINA:  Kemm-il darba mort iċ-Ċina?

ONOR. KONRAD MIZZI: L-istess risposta.

ONOR. KAROL AQUILINA:  Meta mort iċ-Ċina?

ONOR. KONRAD MIZZI:  L-istess risposta.

ONOR. KAROL AQUILINA:  Trid tirrepetiha.  Ma tistax tgħid “l-istess risposta”.

ONOR. KONRAD MIZZI:  Ladarba jkollna r-risposta tal-Awditur imbagħad nirrispondu. Tajjeb hekk?  

IĊ-CHAIRPERSON:  Irid jgħid ir-ruling tal-Ispeaker.

ONOR. KAROL AQUILINA:  Għax inkella jkompli jħawwad iktar!  Liema pajjiżi mort b’rabta mal-proġett ta’ ElectroGas?

ONOR. KONRAD MIZZI:  Ladarba jkollna r-ruling tal-iSpeaker nirrispondu.

ONOR. KAROL AQUILINA:   Għandek xi kaxxa moħbija xi mkien f’Malta?

ONOR. KONRAD MIZZI:  Issa dawn huma redikoli!  Jien qed nistaqsi lill-Membri tal-Kumitat...

IĊ-CHAIRPERSON:  Wieġeb il-mistoqsija.

ONOR. KAROL AQUILINA:  Għandek xi kaxxa moħbija xi mkien f’Malta? 

ONOR. KONRAD MIZZI:  U jaħasra!

ONOR. KAROL AQUILINA:  Għandek xi kaxxa moħbija f’Malta?

ONOR. KONRAD MIZZI: Ladarba jkollna r-ruling tal-Ispeaker nirrispondu.

ONOR. KAROL AQUILINA:  Għandek xi kaxxa moħbija f’Malta?

ONOR. KONRAD MIZZI: Ladarba jkollna r-ruling tal-Ispeaker nirrispondu.

ONOR. KAROL AQUILINA:  U x’għandek f’din il-kaxxa moħbija?

ONOR. KONRAD MIZZI:  Nirrispondi la jkollna r-rapport tal-Awditur.

ONOR.  RYAN CALLUS:  Għidlu box forsi jgħidlek iva.

ONOR. KAROL AQUILINA:   Kemm ilek ma tmur iċ-Ċina?

ONOR. KONRAD MIZZI:  Ladarba jkollna r-ruling tal-iSpeaker nirrispondi.

ONOR. KAROL AQUILINA:  Issa ħalli niġu ftit għall-perjodu immedjatament wara l-elezzjoni ġenerali.  Mela ġiet l-elezzjoni ġenerali, varajtu dan il-pjan tal-enerġija, rbaħtu l-elezzjoni, prosit, u sirt Ministru tal-Enerġija.  Naqblu?

ONOR. KONRAD MIZZI:  Ladarba jkolli r-ruling tal-iSpeaker nirrispondi.

ONOR. KAROL AQUILINA:  Lanqas fuq dik ma twieġeb?
ONOR. KONRAD MIZZI:  Fuq xejn.

ONOR. KAROL AQUILINA:  Inti xi ftehim kellek mal-Prim Ministru dwar il-pożizzjoni tiegħek ta’ Ministru tal-Enerġija?

ONOR. KONRAD MIZZI:  Ladarba jkollna r-ruling tal-iSpeaker nirrispondi l-mistoqsijiet.

ONOR. KAROL AQUILINA:  Ngħid sew li inti qabel l-elezzjoni kellek ftehim ma’ Joseph Muscat li l-proġetti maġġuri kollha, inkluż dak tal-power station, se jkunu taħtek?

ONOR. KONRAD MIZZI:  Ladarba jkollna r-ruling tal-iSpeaker nirrispondi.

ONOR. KAROL AQUILINA:  Min kienu l-kollaboraturi tiegħek immedjatament wara l-elezzjoni?

ONOR. KONRAD MIZZI:  Nistennew ir-ruling tal-Ispeaker.  Però nerġa’ ngħidlek li dawn xorta m’iniex se nirrispondik għalihom għax mhemmx mistoqsija waħda dwar ir-rapport tal-Awditur.

IĊ-CHAIRPERSON:  Diġà qed jipprepara l-fall back!  

ONOR. KONRAD MIZZI:  700 paġna fih ir-rapport u lanqas mistoqsija waħda ma saret fuqu!

IĊ-CHAIRPERSON:  Kollha rilevanti dawn il-mistoqsijiet.

ONOR. RYAN CALLUS:  You are one of a kind Konrad.  Jekk mhux skuża one, skuża two, jekk mhux skuża two, skuża three!

DR CAROL PERALTA:  Inti humour them.

IĊ-CHAIRPERSON:  Kompli, Onor. Aquilina.

ONOR. KAROL AQUILINA:  Ma ridtx twieġeb għandekx kaxxa moħbija u x’fiha din il-kaxxa u x’ma fihiex.  Dwar dik ma tridx tgħidilna.   

ONOR. KONRAD MIZZI:  Aħjar nidħak!

ONOR. KAROL AQUILINA:  Il-pulizija fittxewlek ġo din il-kaxxa?

ONOR. KONRAD MIZZI:  Aħjar nidħak!  Ladarba jkun hemm ir-ruling tal-Ispeaker nitkellmu.
DR CAROL PERALTA:  Mela mhux moħbija din qiegħda!?

ONOR. GLENN BEDINGFIELD:  Sabuha!

ONOR. KAROL AQUILINA:  Taf jekk kienx hemm xi ħadd li fittixlek f’din il-kaxxa, apparti li jista’ jkun li fittxew il-pulizija?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. KAROL AQUILINA:  Fuq il-proġett tal-power station.  Inti ġejt maħtur Ministru u bdejt il-proċess biex dan il-proġett jitwettaq.  Għandi nifhem li bgħatt għall-uffiċjali ta’ Enemalta, li sadanittant laħqu nbidlu għax għamiltu ħatriet ġodda. X’kienu l-ewwel deċiżjonijiet li ħadt dwar Enemalta?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. KAROL AQUILINA:  Qed ngħid sew li inti waħda mill-ewwel affarijiet li għamilt kienet li bgħatt għal David Galea u għedtlu li kien se jkun in charge f’ismek għal dan il-proġett?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. KAROL AQUILINA:  Kemm tħallas David Galea għal dan ix-xogħol mill-flus tal-Gvern?

ONOR. KONRAD MIZZI:  Ladarba jkollna r-ruling tal-Ispeaker nirrispondu.

ONOR. KAROL AQUILINA:  Meta sirt klijent ta’ Brian Tonna?

ONOR. KONRAD MIZZI:  Ladarba jkollna r-ruling tal-Ispeaker nirrispondu.

ONOR. KAROL AQUILINA:  Ġieli sifirt ma’ Brian Tonna?

ONOR. KONRAD MIZZI:  Ladarba jkollna r-ruling tal-Ispeaker nirrispondu.

IĊ-CHAIRPERSON: Ħalli nistaqsik mistoqsija jien.  Ir-rapport tal-Awditur, minkejja dak kollu li tgħid int, għandu diversi stanzi fejn jikkundanna l-mod ta’ kif sar dan il-proġett.  Fil-fatt f’paġna 45, ir-rapport jgħid hekk:
“The main concern identified by the NAO in its review of the EoIC evaluation process was the inconsistent approach adopted by the EoIC Evaluation Committee in its assessment of submissions.”.

Jiġifieri inti tgħid li r-rapport tal-Awditur ma kkritikax il-mument tal-evaluation, imma fil-fatt l-Awditur għamel highlighting tal-fatt li kien hemm inconsistent approach.  Issa jien diġà għedtlek li fuq dan l-evaluation committee kien hemm Brian Tonna u kien hemm David Galea.   

ONOR. KONRAD MIZZI:  Huma t-tnejn biss kien hemm?

IĊ-CHAIRPERSON:  Dawk kienu hemmhekk.

ONOR. KONRAD MIZZI:  Kemm kien hemm?  Kien hemm 30 ruħ?   Qed nistaqsik.

IĊ-CHAIRPERSON:  Le ma kienx hemm 30 ruħ, kien hemm dawk il-persuni li semmielek l-Onor. Karol Aquilina.

ONOR. KAROL AQUILINA:  Ħalli nsemmihomlok.  Kien hemm David Galea,  John Deane, Maria Micallef, Tom Leonard u Zven Lataire.

ONOR. KONRAD MIZZI:  Dawn biss kien hemm fuq l-evaluation committee?

ONOR. KAROL AQUILINA: Iva.  Dawn kienu fuq l-EoIC evaluation committee.  Dan l-ewwel wieħed imbagħad nista’ nsemmilek l-oħrajn. Dak l-ewwel grupp.

ONOR. RYAN CALLUS:  Imbagħad hemm committees oħrajn.  Ma kontx tafhom dawn inti?

ONOR. KAROL AQUILINA:  Tlieta minnhom kont tafhom żgur.

ONOR. KONRAD MIZZI:   Ladarba jkollna l-guidance tal-Ispeaker fir-ruling nitkellmu.

IĊ-CHAIRPERSON:  Jiġifieri inti ma tridx twieġeb illum fuq ir-rapport tal-Awditur li jitkellem fuq “inconsistent approach” fejn ġew eliminati tenderers li qatt ma kellhom jiġu eliminati.

ONOR. KONRAD MIZZI:  Nistennew ir-ruling tal-Ispeaker.

IĊ-CHAIRPERSON:  Ir-rapport tal-Awditur, f’paġna 45, jgħid li meta kien hemm l-evaluation tal-components tal-consortium “verifications relating to fraud, bribery and corruption, internal controls, risk management considerations, ethical conduct and other governance issues did not form part of the due diligence carried out”. Jiġifieri r-rapport tal-Awditur jagħmel din il-kundanna, fil-fehma tiegħi serja ħafna, li l-evaluation committee, li fih hemm sħabek jiġġudikaw, m’għamlux a due diligence exercise biex jiċċekkjaw fuq frodi, bribery, corruption, risk management, ethical conduct and government issues.   Dan hu li jgħid ir-rapport tal-Awditur.  Qed nikkwotalek issa għax ilek tgħid...

ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON:  Jiġifieri ma tistax tiddefendih dan.  M’għandek xejn x’tgħidilna.

ONOR. KONRAD MIZZI:  Għandi xi ngħid imma se ngħidu ladarba jkollna r-ruling tal-Ispeaker.

IĊ-CHAIRPERSON:  Imma tittama li ma tgħidx illum, tittama li l-Ispeaker jagħti r-ruling nhar it-Tnejn li ġej, tittama li jxolji l-Parlament nhar it-Tlieta li ġej, u tittama li ma tixhed qatt.

ONOR. KONRAD MIZZI:   Staqsi l-mistoqsija.

IĊ-CHAIRPERSON:  You can run, you can run, you can run, but we will keep running after you, Onor. Konrad Mizzi.

ONOR. RYAN CALLUS:  David Galea hu għażilhom il-membri tal-kumitati l-oħra?

ONOR. KONRAD MIZZI:  Nirrispondu ladarba jkollna r-ruling tal-Ispeaker.

ONOR. RYAN CALLUS:  Inti għażiltu lil David Galea?

ONOR. KONRAD MIZZI:  Ladarba jkollna r-ruling tal-Ispeaker nirrispondik.

IĊ-CHAIRPERSON:  Tista’ tispjegalna kif l-evaluation committee, bin-nies tiegħek, ma ndunawx li Gasol, il-lead partner ta’ dan il-consortium, kienet kumpanija falluta?

ONOR. KONRAD MIZZI:  Għalfejn qed tgħid “in-nies tiegħek”?

IĊ-CHAIRPERSON:  Għax David Galea u Brian Tonna huma n-nies tiegħek, li poġġejt inti.

ONOR. KONRAD MIZZI:  Again, dik hija insinwazzjoni oħra.   

IĊ-CHAIRPERSON:  Min poġġihom lil dawn in-nies fuq dawn il-kumitati?

ONOR. KONRAD MIZZI:  Issa nirrispondu dwar dan kollu ladarba jkollna r-ruling tal-Ispeaker.

IĊ-CHAIRPERSON:  Jien poġġejthom fl-evaluation committee? Min poġġihom?

ONOR. KONRAD MIZZI: La jkollna r-ruling tal-Ispeaker...

ONOR. RYAN CALLUS:  Ħriġt sejħa għalihom inti?

IĊ-CHAIRPERSON:  Naħseb ħriġt sejħa għalihom!  Hawnhekk għandna l-minuti kollha ta’ Enemalta, u inti kont tattendi....   Għax Enemalta tiddeċiedi!  Għax Konrad Mizzi ma jidħolx fl-operations ta’ Enemalta! Imbagħad ikollna l-minuti tal-laqgħat ta’ Enemalta u inti kont tkun preżenti! Jien nista’ nurik ta għax jien ma nivvintax.

ONOR. KAROL AQUILINA:  Kont tkun hemm tgħidilhom x’għandhom jagħmlu.

ONOR. KONRAD MIZZI:  Le, le. 

IĊ-CHAIRPERSON:  Hu x’le le!

ONOR. KONRAD MIZZI:  Agħtini ftit il-minuti please.  Bħala observer kont preżenti jew bħala....?   

ONOR. KAROL AQUILINA:  Mhux xorta.

ONOR. KONRAD MIZZI: Le, mhux xorta.

DR JEAN PAUL SAMMUT:  Tagħmel differenza.

IĊ-CHAIRPERSON:   Għandi l-minutes of the 18th April 2013 – dan fl-aktar mument kruċjali meta kontu għadkom telgħin fil-gvern friski daqs ħassa – fejn bħala attendees hemm imniżżel, fost l-oħrajn, Konrad Mizzi. Jiġifieri inti, li ftit tal-minuti ilu għedt li ma kontx tindaħal fl-affarijiet interni ta’ Enemalta...

DR JEAN PAUL SAMMUT:  Mela għax tkun preżenti, tindaħal!  

IĊ-CHAIRPERSON:  Le, żomm waħda ħalli niċċara.   Jien responsabbli ta’ policy, ma nidħolx fl-evaluation.

IĊ-CHAIRPERSON:  Imma kont tidħol u kont tattendi l-meetings.

ONOR. KONRAD MIZZI:  Imma li tattendi meeting mod...  Evalwajt xi tender jien? No, no.  La tender ma evalwajt...

IĊ-CHAIRPERSON:  Inti kont involut...

ONOR. KONRAD MIZZI:  I’m not going to entertain this because you are making insinuations.  Se jkollna ċans inwieġbu la jkollna r-ruling tal-Ispeaker.

IĊ-CHAIRPERSON:   Nieħu gost jekk twieġeb.  Jien qed nurik il-minuti.  Inti, illum stess mhux xi erba’ sessions ilu, għedt li inti kont il-Ministru u tidħol biss fil-policy, imbagħad Enemalta tiddeċiedi hi għaliha. Issa jien qed nurik il-minuti tat-18 ta’ April 2013...

ONOR. KONRAD MIZZI:  Għaddihomli please.

DR JEAN PAUL SAMMUT:  Imma x’indaħal fiha?

IĊ-CHAIRPERSON:   Hemm:  Present - David Galea....

DR JEAN PAUL SAMMUT: X’hemm li ndaħal  lill-kumitat billi kien preżenti?

IĊ-CHAIRPERSON: X’jiġifieri?

DR JEAN PAUL SAMMUT:   Mela għax tkun preżenti ġo meeting ifisser li qed tindaħal?

IĊ-CHAIRPERSON:  Kien imur jagħmlilhom il-kafè naħseb!  Għandi wkoll il-minuti tat-2 ta’ Mejju 2013.  Konrad Mizzi... 

ONOR. KONRAD MIZZI:  Dan huwa l-evaluation committee?  Le mhuwiex.

IĊ-CHAIRPERSON:   Dawn huma l-minuti li ppreżentawlna l-Enemalta...

ONOR. KONRAD MIZZI:   Dawk huma tal-isteering committee.  Hux hekk?  Dawk mhumiex il-minuti tal-evaluation committee.

IĊ-CHAIRPERSON:  Dan huwa l-kumitat li ħatar lil dawn in-nies.  U issa niġu għalihom.

ONOR. KONRAD MIZZI:  Tippruvax tinsinwa...

ONOR. RYAN CALLUS:  Dan huwa l-kumitat li approva l-findings u l-conclusions tal-evaluation committee.  Intom tajtuh il-barka.

IĊ-CHAIRPERSON:  Onor. Mizzi, jien għandi “certified true copy as retrieved from Enemalta data repositary”. Minutes of meeting 2nd May 2013.  Present - Konrad Mizzi... 

ONOR. KONRAD MIZZI:  X’jismu t-title tal-meeting?  

IĊ-CHAIRPERSON: Conference - Delimara Power Station, jiġifieri kont fuq Delimara Power Station mhux il-Ministeru...   

ONOR. KONRAD MIZZI:  Kellna uffiċċju hemmhekk dak iż-żmien.

IĊ-CHAIRPERSON:  U kontu titkellmu fuq l-18 months project...

ONOR. KONRAD MIZZI:  Għidli x’jismu t-title tal-kumitat?

IĊ-CHAIRPERSON:  Meta aħna tlabna l-minuti lil Enemalta, dan il-kumitat ġie ppreżentat b’dawn il-minuti.

ONOR. KONRAD MIZZI:  Kemm tgħidli it-title tal-kumitat x’inhu.

IĊ-CHAIRPERSON:  L-attendees huma...

ONOR. KONRAD MIZZI:  Għidli x’jismu l-kumitat.  

DR JEAN PAUL SAMMUT: X’inhi l-problema tirrispondi x’jismu l-kumitat?

IĊ-CHAIRPERSON:   Qed ngħidlek li dawn huma l-minuti...

ONOR. KONRAD MIZZI:  Għaddihomli waħda ħa narahom malajr.

IĊ-CHAIRPERSON:  Mela le.

ONOR. KONRAD MIZZI:  Dawn huma minutes tal-Ministeru.

ONOR. RYAN CALLUS: Jiġifieri l-Ministeru approva l-konkluzjonijiet tal-evaluation.  Naqblu?

ONOR. KONRAD MIZZI:  Dawn huma minutes tal-Ministeru. Dan la huwa evaluation committee u mhu xejn.

IĊ-CHAIRPERSON:   Jien m’għedtlekx li huma tal-evaluation committee.  Dan huwa l-kumitat li ħatar lill-evaluation committee.   Jekk issib il-minuti...   Serraħ moħħok li jien nagħmel il-homework.

ONOR. KONRAD MIZZI:  Hawnhekk qed nitkellmu fuq permessi, fuq  ambjent...

ONOR. RYAN CALLUS:  Hemmhekk fuq kollox tkellimtu.

IĊ-CHAIRPERSON:  Fil-minuti tad-9 ta’ Settembru 2013 hemm hekk: 

“The Evaluation Committee Chairman needs to be a person who is very knowledgable of the process.  The Chairman will also review the evaluation process.  Due to these requirements, the Board suggests that the programme director, David Galea, takes up this function as there is no other person that fullfils these requirements.”.  

Qed nikkwotalek mill-minuti tad-9 ta’ Settembru, 2013.

ONOR. RYAN CALLUS:  Meta David Galea ntgħażel inti kont preżenti għall-meeting.  Insejt?

ONOR. KONRAD MIZZI:  Għaddili d-dettalji kollha please. Mela filli qed tgħidli li għażiltu jien, u filli qed tgħid... Liema qed tgħid?

ONOR. RYAN CALLUS:  Għax s’issa kull min ġie quddiemna ħadd ma qal li għażel lil David Galea. Naħseb għażlu xi spirtu fantażma u waqa’ mis-sema!

ONOR. KONRAD MIZZI:  Nistennew ir-ruling tal-Ispeaker u nispjegaw.

IĊ-CHAIRPERSON:  Il-fall back!

ONOR. RYAN CALLUS:  Mela fejn trid twieġeb u fejn trid tistenna r-ruling!

ONOR. KONRAD MIZZI:  Tista’ tibagħtilna kopja tagħhom qabel il-meeting li jmiss?

IĊ-CHAIRPERSON:   Qegħdin online u tista’ taċċessahom.

ONOR. RYAN CALLUS: Possibbli ma żammejtx kopja tagħhom!? Dawn meetings importanti ħafna.

IĊ-CHAIRPERSON:  Dawn huma l-minuti li għaddewlna Enemalta.

ONOR. KAROL AQUILINA:  Jiġifieri inti b’ġurament qed tgħid li m’għandekx dokumenti iktar.   

ONOR. KONRAD MIZZI:  Le, m’għandix dokumenti.

ONOR. KAROL AQUILINA:  M’għandek xejn dokumenti b’rabta ma’ ElectroGas.

ONOR. KONRAD MIZZI:  Nirrispondu kollox ladarba jkollna r-ruling tal-Ispeaker.

ONOR. KAROL AQUILINA:  Eh, issa f’daqqa waħda...

ONOR. RYAN CALLUS:   Għax fakkrek l-avukat.

ONOR. KAROL AQUILINA:  Ftakar li inti qiegħed bil-ġurament hawn.

ONOR. KONRAD MIZZI:  Bħalma qiegħed bil-ġurament inti wkoll.

ONOR. KAROL AQUILINA:   Inti qiegħed bil-ġurament għax inti xhud. Jien Membru tal-Kumitat.

ONOR. KONRAD MIZZI:  Jiġifieri inti tista’ tigdeb!  Jien Membru Parlamentari bħalek.

DR JEAN PAUL SAMMUT:  Nistgħu nkomplu bid-domandi, jekk jogħġobkom?

ONOR. RYAN CALLUS:  Aħna xorta ngħidu l-verità dejjem.

ONOR. KONRAD MIZZI:  Dawn id-dokumenti li tajtuna huma minuti ta’ steering committee mhumiex ta’ evaluation committee, mhuwiex...

IĊ-CHAIRPERSON:   F’dan l-isteering committee għalfejn...

ONOR. KAROL AQUILINA:   David Galea min issuġġerrih?  Sempliċi daqshekk!  Min ħareġ bl-isem ta’ David Galea?  Semmihulna.

ONOR. KONRAD MIZZI:  Ladarba jkollna l-guidance tal-Ispeaker imbagħad nirrispondi.

IĊ-CHAIRPERSON:  Għidilna x’mort tiddiskuti l-Qatar fuq dan il-proġett.

ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON:  Mort il-Qatar tiddiskuti dan il-proġett?

ONOR. KONRAD MIZZI: Ladarba jkollna r-ruling tal-Ispeaker nitkellmu.

IĊ-CHAIRPERSON:  Jien qed nissuġerilek li inti mort l-Qatar tiddiskuti dan il-proġett u kellek tagħti update fuq dan il-proġett lill-membri ta’ dan il-kumitat.

ONOR. KONRAD MIZZI:  Ladarba jkollna r-ruling tal-Ispeaker nispjegalek.

IĊ-CHAIRPERSON:  Barra l-Qatar fejn mort iżjed tiddiskuti dan il-proġett?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. KAROL AQUILINA:  Inti miżżewweġ?

ONOR. KONRAD MIZZI:  Ladarba jkollna r-ruling tal-Ispeaker nitkellmu.

ONOR. RYAN CALLUS:  X’ħadt breakfast dalgħodu?

DR JEAN PAUL SAMMUT:  Tirrispondix issa.

ONOR. KAROL AQUILINA:  Mal-mara qatt ma ddiskutejt dan il-proġett?
DR JEAN PAUL SAMMUT:  Tirrispondix.  X’affarijiet dawn!

IĊ-CHAIRPERSON:  Mhux qiegħed jistaqsi affarijiet personali, għax il-mara tiegħu kienet ir-rappreżentant ta’ Malta f’Shanghai.  Jien kelli l-opportunità nagħmel vista fl-uffiċċju tagħha Shanghai fejn kont sibt kamra vojta bla siġġijiet, bla għamara... Surreali!  U kienet titħallas €13,000 fix-xahar.

ONOR. RYAN CALLUS:  U tħallset €13,000 fix-xahar.  Biex forsi niftakru ftit.  Relatati għax China, China...

IĊ-CHAIRPERSON:  Kont qed nistaqsik fuq Gasol.  Inti taf li Gasol hija kumpanija li kienet falluta?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON:  Inti taf jekk sarux verifiki fuq Gasol qabel saret parti minn dak il-konsorzju?

ONOR. KONRAD MIZZI:  La jkollna r-ruling tal-Ispeaker nirrispondi.

IĊ-CHAIRPERSON:  Inti taf li l-Awditur ikkundanna l-mod kif ħallejtu jsir ix-share transfer ta’ Gasol?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON:  Inti għamilt tmien sigħat tgħid li l-Awditur Ġenerali ma sab xejn ħażin fil-proċess tal-għoti ta’ dan il-kuntratt.  Inti taf li l-Awditur Ġenerali kkundanna l-mod kif inkissru r-regolamenti kollha biex sar it-transfer tax-shares ta’ Gasol lill-membri l-oħra tal-konsorzju?

ONOR. KONRAD MIZZI:  Ma nkiser l-ebda regolament, imma nirrispondik ladarba jkollna r-ruling  tal-Ispeaker.

IĊ-CHAIRPERSON:   Jiġifieri inti ma taqbilx mal-konklużjoni tal-Awditur?

ONOR. KONRAD MIZZI:  Aqrahieli.

IĊ-CHAIRPERSON:  Ħalli naqrahielek.

“The NAO is of the opinion that, although not qualified, the financial statements should have raised significant concern for the Stage 2 Evaluation Committee with respect to the role of Gasol plc in the Consortium.”. 

ONOR. KONRAD MIZZI:  Dik m’għadhiex x’taqsam.

IĊ-CHAIRPERSON:  Ħa nsibhielek.  Serraħ moħħok li se nsibhielek.  Ħa naqralek minn paġna 48 tar-rapport tal-Awditur fejn jgħid hekk:

“Having considered the developments leading to the transfer of shares from Gasol (Malta) Ltd to the other shareholders of ElectroGas Ltd, the NAO is of the understanding that this transfer was not in line with the prevailing contract in force at the time of the transfer, that is 22 July 2015. At this point in time, the only provisions regulating transfers of shares were those stipulated in the IA, which allowed for such transfers to take place after Financial Closing, that is, January 2018. In the NAO’s opinion, the consent provided by the MEH and Enemalta was in breach of the provisions of the IA.”.

Qed naqralek testwalment – għax inti ħsibt li se taqbadni fuq sieq waħda – minn paġna 48 tar-Rapport tal-Awditur fejn jgħidlek li kienu in breach of the provisions of the implementation agreement.

ONOR. KONRAD MIZZI:  Agreement ma’ ElectroGas.  Jiġifieri m’għandux x’jaqsam.

IĊ-CHAIRPERSON:  Jiġifieri l-Awditur qed jgħid il-ħmerijiet.

ONOR. KONRAD MIZZI:  Le, inti qed tgħid il-ħmerijiet mhux l-Awditur.

IĊ-CHAIRPERSON: Jiġifieri l-implementation agreement – għax jien rajthom ftit dawn il-kuntratti – kien il-kuntratt li daħlet għalih ElectroGas biex timplimenta dan il-proġett.  Waħda mill-kundizzjonijiet li kien hemm f’dan l-implementation agreement kien li ma jistgħux isiru share transfers qabel jiġi mplimentat il-proġett.  L-Awditur osserva li Gasol ħallejtuha tagħmel share transfer minkejja li ma kenux onorati l-obbligazzjonijiet tal-implementation agreement.

ONOR. KONRAD MIZZI: Il-mistoqsija tiegħek kienet li ma mxejniex skont il-public procurement regulations.

IĊ-CHAIRPERSON:   Qed naqralek.  Jien qed ngħidlek li l-Awditur... 

ONOR. KONRAD MIZZI:  Il-mistoqsija tiegħek kienet differenti.

IĊ-CHAIRPERSON:  U x’jibdel minn dak kollu li għedt?   

ONOR. KONRAD MIZZI:  Jibdel kollox.

IĊ-CHAIRPERSON: Jiġifieri l-Awditur qal il-ħmerijiet.  Jiġifieri meta l-Awditur qal li dik ix-share transfer ma missha qatt tħalliet issir, kien qed jgħid il-ħmerijiet.

ONOR. KONRAD MIZZI:   Kif ikollna r-ruling nispjegawha.

IĊ-CHAIRPERSON:  Inti għedt li kollox kien perfett!  Taqbel li l-Awditur qal hekk?

ONOR. KONRAD MIZZI:  Kif ikollna r-ruling nispjegawha.

IĊ-CHAIRPERSON:  Inti taqbel li l-Awditur qal hekk?

ONOR. KONRAD MIZZI: Kif ikollna r-ruling nispjegawha.

IĊ-CHAIRPERSON:  Inti taqbel li you did not tackle this matter fil-presentation tiegħek?  Inti ma ġejtx hawn għedtina li l-Awditur qal barka ħmerijiet.

ONOR. KONRAD MIZZI:  Mhux veru.  Fil-presentation għamilt kwarta ngħid fuq...  Issa nirrispondik ladarba jkollna r-ruling tal-Ispeaker.

IĊ-CHAIRPERSON:  Imma din il-materja ma rriferejtx għaliha.  

ONOR. RYAN CALLUS:  Forsi qabiżlek dan il-punt.

ONOR. KONRAD MIZZI:  Nirrisponduha.

IĊ-CHAIRPERSON:  Jekk Alla jrid.

ONOR. KAROL AQUILINA:   Inti lil Turab Musayev tafu? 

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. KAROL AQUILINA:  Ħalli nieħdok ftit lura f’ġurnata partikolari ħafna.  Kien il-Ġimgħa, l-1 ta’ Settembru 2017.  Filgħodu kmieni Yorgen Fenech u Turab Musayev talbuk urġenti biex jiġu jkellmuk.  Tiftakar li ġew ikellmuk?

ONOR. KONRAD MIZZI:  Ladarba jkollna l-guidance tal-Ispeaker nirrispondu.

ONOR. KAROL AQUILINA:  U inti, bil-ġenn kollu li kien qed jiġri dak iż-żmien, ċempilt lil David Galea, għedtlu jmur malajr l-uffiċċju għax ġew Yorgen u Turab Musayev ikellmuk.   U dawn – ara jekk hijiex vera din – għamlulek pressjoni kbira, tkellmu miegħek, biex inti tintervjeni biex taħfer it-taxxa tas-sisa lil ElectroGas.

ONOR. KONRAD MIZZI:  Ladarba jkollna...

ONOR. KAROL AQUILINA:  Din tiċħadha?  Ma tiċħadhiex din.

ONOR. KONRAD MIZZI:  Fuq negotiation nerġa’ ngħidlek li hemm in-negotiating teams.   

ONOR. KAROL AQUILINA:  Imma tiċħadha din, li Yorgen Fenech u Turab Musayev...

ONOR. KONRAD MIZZI:   Se nirrispondik ukoll.

ONOR. KAROL AQUILINA:   ...il-Ġimgħa, l-1 ta’ Settembru 2017, filgħodu ġew jiġru l-uffiċċju tiegħek, inti bgħatt għal David Galea ippanikkjat...

ONOR. KONRAD MIZZI:  Ippanikkjat!?

ONOR. KAROL AQUILINA:  ...u dawn qalulek li jekk m’intix se taħfer it-taxxa tas-sisa lil ElectroGas dawn ser ifallu.

ONOR. KONRAD MIZZI:  Ladarba jkollna r-ruling tal-Ispeaker nirrispondu.

ONOR. RYAN CALLUS:  Jiġifieri akkuża serja bħal din int xorta taħrab milli tweġibha.   Din hija akkuża serja gravissima.

ONOR. KONRAD MIZZI:  Akkużi ta’ xejn għax nassigurak li there was never any wrongdoing.  Full stop.  Never.  There was never any wrongdoing.

ONOR. RYAN CALLUS:  M’intix tiċħadha?

ONOR. KONRAD MIZZI:  Qed ngħidlek li se nirrispondu kollox ladarba jkollna r-ruling tal-Ispeaker.

ONOR. KAROL AQUILINA:  M’intix tiċħadha.

ONOR. KONRAD MIZZI:  Le, mhux hekk qed ngħid.

ONOR. KAROL AQUILINA:  Daqshekk inti kont involut u kont tiddeċiedi inti f’dan il-proġett!  Inti u David Galea. U kulma jitolbukom Yorgen Fenech jew Turab  Musayev kontu tagħtuhulhom.

ONOR. KONRAD MIZZI:  Dawn huma insinwazzonijiet foloz, u m’iniex se noqgħod għal dawn il-mistoqsijiet.

ONOR. KAROL AQUILINA:  Mela din qed tiċħadha.

ONOR. RYAN CALLUS:  Jekk għedt li huma foloz jiġifieri...

ONOR. KONRAD MIZZI:  Jien m’iniex se nirrispondi.

ONOR. KAROL AQUILINA:   Qed tiċħad li fl-1 ta’ Settembru 2017 ċemplulek Yorgen Fenech u  Turab  Musayev, ġew fl-uffiċċju u qalulek li jekk m’intix se taħfer it-taxxa tas-sisa, ma nafx kemm-il miljun, lil ElectroGas, ElectroGas se tfalli.

ONOR. RYAN CALLUS:  €40 miljun.

ONOR. KONRAD MIZZI:  Ladarba jkollna r-ruling tal-Ispeaker nirrispondi l-mistoqsijiet.

ONOR. KAROL AQUILINA:  U ħa ngħidlek x’għedtilhom inti f’dak il-meeting. Inti għedtilhom: f’idejja, ħa nirranġa jien.  F’idejja, ħa nirranġa jien għedtilhom.

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. RYAN CALLUS:  Ftit ilu ċħadtha. Jiġifieri filli tgħid ma tridx twieġeb, imbagħad ftit ilu ċħadtha.
ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON:  Onor. Mizzi, ħalli nkompli nistaqsik fuq l-evaluation ta’ dan it-tender.  Inti għedtilna li ma kontx involut imma ħallejt f’idejn l-evaluation committee.

ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON: Però inti kont issegwi, ma naħsibx li ma jinteressakx. Lanqas wara ma nteressak biex tara jekk iddeċidewx b’mod jew b’mod ieħor?

ONOR. KONRAD MIZZI:  La jkollna r-ruling tal-Ispeaker nirrispondi.

IĊ-CHAIRPERSON:  Inti taf kemm kien hemm nies involuti minn NexiaBT fl-evaluation ta’ dan it-tender, minbarra Brian Tonna ?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

IĊ-CHAIRPERSON:  Jekk ngħidlek li fl-aħħar parti tal-fażi tal-proċess kien xi ħadd bħal Brian Tonna li ddeċieda fejn imur dan it-tender?

ONOR. KONRAD MIZZI:  Le, ma jistax ikun.  Ladarba jkollna r-ruling tal-Ispeaker nirrispondu, però what I can tell you huwa biex ma taqbadx tivvinta affarijiet.

ONOR. RYAN CALLUS:  X’se tagħmel?  You cannot have the cake and eat it.

ONOR. KONRAD MIZZI:  Mela ma nirrispondu xejn għax intom entrapment qed tagħmlu mhux relevant questions. U mhemm xejn fuqxiex.

IĊ-CHAIRPERSON:  Jien qed nistaqsik bid-dokumenti f’idejja. Jien ma nivvintax.  Hawnhekk għandi l-evaluation report.

ONOR. KONRAD MIZZI:   Inti għedt li Brian Tonna ddeċieda kollox hemmhekk waħdu. Hux hekk għedt?

IĊ-CHAIRPERSON:  Inti taf f’liema stadju daħal Yorgen Fenech b’10% f’dan il-consortium?

ONOR. KONRAD MIZZI:  Ladarba jkollna r-ruling tal-Ispeaker nirrispondi.
IĊ-CHAIRPERSON:  Inti taf li fir-rapport finali li wasal għall-evaluation, Yorgen...

ONOR. KONRAD MIZZI: U din minn fejn ġibtha li Yorgen Fenech għandu 10% tal-consortium?

IĊ-CHAIRPERSON:  F’GEM Holdings.

ONOR. KAROL AQUILINA:   Li hija l-component Maltija tal-consortium.

IĊ-CHAIRPERSON:  U li fiha Yorgen Fenech għandu 10%.

ONOR. KONRAD MIZZI:  Jiġifieri kemm għandu ta’ ElectroGas?  1% jew 2%.  Kemm għandu? (Interruzzjonijiet)

IĊ-CHAIRPERSON:  Il-persuna li magħha kont tiddiskuti biex tinħafer it-taxxa ta’ ElectroGas.  U dan skont emails li hemm.  Imbagħad niġu għalihom l-emails, tinkwetax.

ONOR. KONRAD MIZZI:  Kull mistoqsija li qed tagħmel hija mistoqsija...

IĊ-CHAIRPERSON:  Dawn huma emails pubbliċi.... (Interruzzjonijiet) F’ħin minnhom Enemalta lil ElectroGas qaltilha: inti trid tħallas is-sisa.  Hemm emails li jgħidu: ejjew naqbżu lil Enemalta u mmorru dirett għand il-Ministru. U ġew għandek.

ONOR. KAROL AQUILINA:  F’Settembru 2017.

IĊ-CHAIRPERSON:  Intervjenejt int.

ONOR. KONRAD MIZZI:  Staqsi lil min bagħat l-emails mhux lili.

ONOR. KAROL AQUILINA:  U ħa ngħidlek oħra, l-għada ċemplulek reġgħu.   Ċempillek Yorgen l-għada u ċempillek Turab biex jinsistu għar-risposta.

ONOR. KONRAD MIZZI: Agħtini disclosure fejn irċevejt din l-email.

ONOR. KAROL AQUILINA:  Ċempillek Yorgen u ċempillek Turab biex jistaqsik għar-risposti.  

IĊ-CHAIRPERSON:  Jien qed nistaqsik:  inti kont involut biex tinħafer is-sisa ta’ ElectroGas?  Din hija mistoqsija pertinenti.  Inti ndħalt personalment biex tikser il-kelma ta’ Enemalta u tinħafrilha s-sisa, li hija kkwalifikata għall-quantum ta’ €40 miljun.

ONOR. RYAN CALLUS: Veru jew mhux veru?

ONOR. KONRAD MIZZI:  Ladarba jkollna ir-rapport tal-Awditur...

ONOR. KAROL AQUILINA:  Ir-rapport tal-Awditur diġà qiegħed għandna.

ONOR. KONRAD MIZZI:  Ir-ruling tal-Ispeaker.

IĊ-CHAIRPERSON:  Tikkonferma li kien hemm kwestjoni bejn Enemalta u ElectroGas dwar il-ħlas tas-sisa?

ONOR. KONRAD MIZZI:  Ladarba jkun hemm ir-ruling tal-Ispeaker nitkellmu.

IĊ-CHAIRPERSON:  Tikkonferma li Enemalta kienet qiegħda tiġri wara ElectroGas biex titħallas din is-sisa?

ONOR. KONRAD MIZZI:  Ladarba jkollna r-ruling tal-Ispeaker nitkellmu.

IĊ-CHAIRPERSON:  Tikkonferma li l-membri tal-bord ta’ ElectroGas iddeċidew li jaqbżu lil Enemalta u jiġu għandek direttament?

ONOR. KONRAD MIZZI:  Staqsi lilhom.

IĊ-CHAIRPERSON:  Naqblu li fl-aħħar mill-aħħar għaddiet tiegħek u ksirt il-kelma ta’ Enemalta u din is-sisa nħafret?

ONOR. KONRAD MIZZI:  Dawn huma akkużi serji.  Qed tgħid li għaddiet tiegħi! Inventions dawn!

IĊ-CHAIRPERSON:  Dawn huma akkużi serji u pubbliċi. Għax qisek qed tistagħġeb li qed noħorġu b’dawn l-affarijiet!   Inti għamilt libell lil dawk l-artikolisti li ppubblikaw dawn id-dettalji kollha li qed nitkellem fuqhom jiena?

ONOR. KONRAD MIZZI:  Ħadd ma qal li jien ħadt xi deċiżjoni jew aġevolajt lil xi ħadd.

ONOR. KAROL AQUILINA:  Imma tiċħad li ġew ikellmuk u li inti għedtilhom: Iva, f’idejja.

ONOR. KONRAD MIZZI:  Nistennew ir-ruling tal-Ispeaker imbagħad nitkellmu.

ONOR. KAROL AQUILINA:   Imma x’inhi l-problema li tgħidha? Taf inti jekk hux veru jew le.  Fl-1 ta’ Settembru.  Imbagħad l-għada filgħodu reġgħu ċemplulek, ċempillek Yorgen Fenech u ċempillek Turab.  Qed ngħidlek jiena.

ONOR. KONRAD MIZZI:  U la qed tgħidli inti...

ONOR. RYAN CALLUS: Ikkonsultajt mal-Ministru tal-Finanzi meta ħfirt €40 miljun taxxa?

ONOR. KONRAD MIZZI:   Aħjar ma nirrispondu xejn.

ONOR. RYAN CALLUS:  Il-Ministru tal-Finanzi qal li ma kienx ikkonsultat.  Erfajtha waħdek din id-deċiżjoni?

ONOR. KONRAD MIZZI:  Nerġa’ nispjegalek. Nirrispondu ladarba jkollna r-ruling tal-Ispeaker.

ONOR. RYAN CALLUS:  Ħalli nfakkrek ftit.  L-ex Ministru tal-Finanzi, Edward Scicluna, kien qal li kulħadd għandu jerfa’ r-responsabilità tiegħu.  U meta dawn ġew għandek, skont id-dokumenti li nqraw...

ONOR. KONRAD MIZZI:  Agħtini waħda fejn jien ħadt deċiżjoni.

ONOR. RYAN CALLUS:   Veru li ma kkonsultajtx mal-Ministru għall-Finanzi?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. RYAN CALLUS:  L-ex Prim Ministru Joseph Muscat kien jaf bid-deċiżjoni tiegħek li taħfer €40 miljun taxxa lil ElectroGas?

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. RYAN CALLUS:  Għalfejn mort minn wara dahar Enemalta, qbiżt lil Enemalta, u erfajtha inti?

DR JEAN PAUL SAMMUT:  Ladarba jkun hemm ir-ruling...
IĊ-CHAIRPERSON:  Ħallih!  Jaf jippappagalja!

ONOR. KONRAD MIZZI:  Ladarba jkollna r-ruling tal-Ispeaker nirrispondi.

ONOR. RYAN CALLUS:  X’interess personali kellek inti li taħfer €40 miljun taxxa lil kumpanija privata?

ONOR. KONRAD MIZZI:  M’għandix għalfejn nirrispondi.  Jien ma ħfirt xejn.

ONOR. KAROL AQUILINA:   Għax mar jitolbu Yorgen Fenech, il-ħabib tiegħu, u mar Turab Musayev miegħu.  F-1 ta’ Settembru 2017 marrulu l-uffiċċju u qalulu: Jekk m’intix se tirranġa din, ElectroGas se tfalli u l-proġett ma jsirx.  U l-għada reġgħu ċemplulu biex jagħmlu pressjoni fuqu u qalilhom: ħallu f’idejja, ħa nirranġalkom jien. U hekk għamel, irranġa.  Ħafrilhom €40 miljun f’sisa!

ONOR. KONRAD MIZZI:  No, no. Issostanzja li jien irranġajtilhom xi ħaġa.  Issostanzjaha. Issostanzja li ddeċidejt jien.

ONOR. KAROL AQUILINA:  Dak li ġara. Tant hu kif qed ngħid jien, li Turab mar dritt l-uffiċċju f’nofsinhar, dakinhar – ħalli tkunu tafu kif jaħdmu l-affarijiet – bagħat email, foshom lil ċerti nies, biex jgħidilhom li mar għand Konrad Mizzi ma’ Yorgen, jiftaħar, u li se jirranġalu Konrad Mizzi.  Dak li għamel Turab Musayev.

ONOR. KONRAD MIZZI:  Għedli fejn irranġajt xi ħaġa lil xi ħadd.  Għedli fejn.  Insinuation! (Interruzzjonijiet)

ONOR. KAROL AQUILINA:  ...jgħid li morna nitkellmu mal-Ministru Konrad Mizzi u se jirranġalna hu. U l-għada reġa’ ċempillek Turab.

ONOR. RYAN CALLUS:  Inti, bħala Ministru u bħala individwu, x’interess personali kellek li taħfer €40 miljun f’taxxa?

ONOR. KONRAD MIZZI:   Ma nirrispondux qabel ma jkollna r-ruling tal-Ispeaker.

ONOR. RYAN CALLUS:  X’motiv kellek? Xi stajt tiggwadanja minnha inti din?

ONOR. KONRAD MIZZI: Jien ma ħfirt xejn lil ħadd. Ħalli nkunu ċari; jien ma ħfirt xejn lil ħadd. 

ONOR. RYAN CALLUS: Kulħadd qed jigdeb mela!

ONOR. KAROL AQUILINA: Ħallsuhom dawn l-€40 miljun jew le? Ħallsuhom?

ONOR. RYAN CALLUS: Għidilna, għidilna.  Jekk inti ma ħfirthomx, tħallsu?

ONOR. KAROL AQUILINA: Ma tħallsux hux?

ONOR. KONRAD MIZZI: Nirrispondu ladarba jkollna r-ruling tal-Ispeaker.

ONOR. KAROL AQUILINA: Għax inti, ta’ lagħqi li int, ħfirthomlom.

ONOR. KONRAD MIZZI: Le! Le!

DR JEAN PAUL SAMMUT: Se nerġgħu nibdew!

ONOR. KONRAD MIZZI: Lagħqi int u pastażun.

ONOR. GLENN BEDINGFIELD: Dan mhux diskors parlamentari.

ONOR. KONRAD MIZZI: Lagħqi int! Ja pastażun li mingħalik tħobb il-ġustizzja! Jien m’iniex se noqgħod għalih dan il-kliem. Lagħqi int! Pastaż int! (Interruzzjonijiet) 

ONOR. KAROL AQUILINA: Missek tistħi inti.  Tellift €40 miljun lill-poplu Malti u Għawdxi. 

ONOR. KONRAD MIZZI: Ma tellift xejn. Jien raħħast il-kontijiet lill-poplu Malti u Għawdxi. Dak li għamilt!

ONOR. KAROL AQUILINA: €40 miljun telliftu lill-poplu Malti u Għawdxi! Dak li ġara.

ONOR. KONRAD MIZZI: Intom telliftu lill-poplu Malti u Għawdxi bit-tariffi għoljin! Intom imisskom tistħu. Pastaż int! Ieqaf! (Interruzzjonijiet) Wara dan id-dibattitu ferm skifuż tal-lum, jien hawnhekk qed niddeċiedi bl-iktar mod ċar...

IĊ-CHAIRPERSON: ...li mhux se twieġeb sakemm ikollok ir-ruling tal-Ispeaker!

ONOR. KONRAD MIZZI: Le, ma jien se nwieġeb xejn qatt! (Interruzzjonijiet) 

ONOR. RYAN CALLUS:  Se taħrab!  (Interruzzjonijiet)

ONOR. KONRAD MIZZI:   Dan mhu xejn ħlief abbuż.   Dan huwa abbuż ...(Interruzzjonijiet) 

ONOR. KAROL AQUILINA:  Iċħadha mela!

ONOR. GLENN BEDINGFIELD:   Kieku qegħdin fil-Kamra jitolbu jirtiraha.   Kieku qegħdin fil-Kamra quddiem l-Ispeaker jitolbu jirtiraha.

ONOR. KONRAD MIZZI:  Qiegħed ngħid liċ-Chairman. Għedlu jirtiraha.

ONOR. KAROL AQUILINA:  Iċħadha mela!

IĊ-CHAIRPERSON:  Onor. Aquilina, hawn talba mill-Onor. Mizzi biex inti tirtiraha. Inti għandek l-għażla tirtirahiex jew le.

ONOR. KAROL AQUILINA:  Le, ma nirtirahiex.  Ma tarax!   Jien se nagħtikom il-prova bil-miktub ta’ dak li qed ngħid jien. 

DR CAROL PERALTA:  Anke jekk hemm prova, ħadd ma ħaqqu li tgħidlu lagħqi.
 
ONOR. GLENN BEDINGFIELD:  Mhux diskors parlamentari. Bir-rispett kollu, mhux diskors parlamentari. (Interruzzjonijiet)

ONOR. ALEX MUSCAT:  Mr Chairman, ara d-diskors li qed jingħad hawn ġew.

DR JEAN PAUL SAMMUT:  Ġo l-ogħla istituzzjoni tal-pajjiż!

ONOR. KAROL AQUILINA:  Marru jiġru għandu l-Ġimgħa, 1 ta’ Settembru, 2017... 

ONOR. KONRAD MIZZI:  Inti kont f’xi meetings? Mela tivvintax. Tasalx għal konklużjonijiet malajr.

IĊ-CHAIRPERSON:  Onor. Mizzi...

ONOR. KONRAD MIZZI:  Irtirajtha l-lagħqi?

DR JEAN PAUL SAMMUT:  Ma jridx jirtiraha. Ġol-ogħla istituzzjoni tal-pajjiż!

IĊ-CHAIRPERSON:  Saret it-talba.  Issa inti jekk jidhirlek li jista’ jkollok rimedji...

ONOR. KAROL AQUILINA:   Ħa nirriferik għaliha.

DR CAROL PERALTA:  Mela nirreġistraw breach of privilege.

IĊ-CHAIRPERSON:  Il-breach of privilege mhux hawn isir. 

DR JEAN PAUL SAMMUT:  Mela nerġgħu nitilgħu fuq.

IĊ-CHAIRPERSON:  Onor. Mizzi, let me walk you through s-saga tal-excise duty.   F’Jannar...

DR CAROL PERALTA:  Dawn mistoqsijiet mhux sostanzjati...

IĊ-CHAIRPERSON: Jien bid-dati se nagħtihomlu.  Jien qed nissuġġerilek... Serraħ moħħok li jien nagħmel il-homework. F’Jannar 2017 kien hemm email mibgħuta minn Mark Gasan lill-membri l-oħra ta’ ElectroGas fejn qed jgħidilhom “excise tax is a €40 million issue that if we resolve will heavily impact our profitability”. Catherine  Halpin, commercial director ta’ ElectroGas, tgħid “Lets go over Enemalta’s head”.  Jiġifieri f’Jannar 2017...

ONOR. KONRAD MIZZI:  U jien fejn qiegħed f’dik l-email?

ONOR. RYAN CALLUS:  Wait for it. Ġej għaliha.

IĊ-CHAIRPERSON:  I am going to walk you through it.

ONOR. KONRAD MIZZI:  Walk me through it.  Walk me through it.

IĊ-CHAIRPERSON:  F’Jannar, f’emails li huma pubbliċi,...

ONOR. KONRAD MIZZI:  Dawn mhux illum, ilhom snin.

IĊ-CHAIRPERSON:  ...qamet il-kwestjoni tal-excise duty.   Mark Gasan qed jgħid: ma jistax ikun, m’għandniex minn fejn inħallsu l-excise duty...

ONOR. KONRAD MIZZI:  Mhux tibgħat għal Mark Gasan u tistaqsih!

IĊ-CHAIRPERSON:  Kollha se nibagħtu għalihom, serraħ moħħok. Catherine Halpin, qaltilhom: Ejjew naqbżuha lil Enemalta. U qabżu lil Enemalta. F’Marzu bdew jaqtgħu qalbhom, u jkun hemm email ta’ Yorgen Fenech fejn qed jirrabja u qiegħed jgħid “we shall never accept this liability. I shall take it up myself”.  Mela l-ewwel kien hemm l-lamentation ta’ Mark Gasan, kien hemm is-suġġeriment ta’ Catherine Halpin, imbagħad kien hemm l-offerta ta’ Yorgen Fenech li f’Marzu “we shall never accept this liability, I shall take it up myself”.   U f’April jidħol fix-xena Musayev li jgħid “we need to escalate this matter. Paying this will make return negative”.  Jiġifieri Musayev f’April qed jgħidlu:  Yorgen Fenech iċċaqlaq, li għandek tagħmel għamlu għax jekk m’aħniex se naqilbu din id-deċiżjoni...

ONOR. KONRAD MIZZI:  Fejn issemmejt jien?

IĊ-CHAIRPERSON:  Issa ngħidlek.  Bil-mod.

ONOR. KONRAD MIZZI:  Fejn qiegħed ikkupjat jien?

IĊ-CHAIRPERSON:  Imbagħad f’Awissu jirċievu...

ONOR. KONRAD MIZZI: Dawn internal management discussions bejniethom.

IĊ-CHAIRPERSON:  Jiġifieri kienu qed jivvintaw!  Meta Yorgen Fenech qal li se jiltaqa’ miegħek kien qed jivvinta. U anke li jiddeċiedu li jaqbżu lil Enemalta kienu qed jivvintaw ukoll.    

ONOR. KONRAD MIZZI:  Fejn qal li qabżu lil Enemalta miegħi?  Catherine semmiet lili?

ONOR. RYAN CALLUS:  Għadna se niġu għalik.

IĊ-CHAIRPERSON:  Imbagħad, oħroġ l-għaġeb, f’Ottubru 2017... 

ONOR. KONRAD MIZZI:  Għaddew disa’ xhur.  Mela malajr irranġaw!  Kif qed tgħid inti!

IĊ-CHAIRPERSON:  F’Settembru kien hemm meeting bejn Musayev, Yorgen Fenech, inti u David Galea.

ONOR. RYAN CALLUS:  Smajt?  Issa dħalt fix-xena inti.

ONOR. KAROL AQUILINA:  Dan kien il-Ġimgħa, l-1 ta’ Settembru 2017.

DR CAROL PERALTA:  Minn fejn tirriżulta din?

IĊ-CHAIRPERSON:   Jien qed ngħidu.

DR CAROL PERALTA:  Inti min inti?

ONOR. KAROL AQUILINA:  Dawn id-dokumenti qegħdin fuq il-Mejda tal-Kamra.

IĊ-CHAIRPERSON:  Jien qed nissuġġerilek li f’Settembru, inti, David Galea, Yorgen Fenech u Musayev, kellkom meeting proprju fuq l-excise duty.

ONOR. KONRAD MIZZI:  Inti qed tissuġġerixxi...

ONOR. KAROL AQUILINA:   Hemm dokument fuq il-Mejda tal-Kamra, Nru. 586 – se ġġib kopja tiegħu s-Segretarja – li fih hemm email ta’ Musayev jikkonferma li ltaqa’ miegħek, ġie għandek dakinhar ma’ Yorgen, u kellmuk dwar it-taxxa tas-sisa u qalulek: din trid titranġa.  U l-għada reġgħu ċemplulek.

IĊ-CHAIRPERSON:  Imbagħad hemm email li tgħid “Mizzi working on...”...

ONOR. KONRAD MIZZI:  Fejn hemm li jien għamilt xi wrongdoing?

ONOR. KAROL AQUILINA:  Aħna qed nistaqsuk.  Veru li ġew għandek jew le?

ONOR. KONRAD MIZZI:  Imma dawn huma company workings... 

IĊ-CHAIRPERSON:  Mela l-ewwel mhux veru u issa veru!

ONOR. RYAN CALLUS:  Imxejna pass.

ONOR. KONRAD MIZZI:  Le, m’iniex qed ngħid li veru.

IĊ-CHAIRPERSON:  Iltqajt jew ma ltqajtx magħhom?

ONOR. KONRAD MIZZI:  Le, m’iniex se nirrispondik. Jien qed nisma’ n-narrative at this stage. Kompli bin-narrative. 

ONOR. RYAN CALLUS:  Tajtna x’tifhem li l-laqgħa saret.  Ħarbitlek waħda.

IĊ-CHAIRPERSON:   U hemm email li tgħid “Mizzi working on holding the excise issue”.  

ONOR. KONRAD MIZZI:  U jien ikkupjat f’dik l-email?

IĊ-CHAIRPERSON:  Jien m’iniex qed ngħidlek li inti kkupjat.  Jien qed ngħidlek li kienu qegħdin jiltaqgħu miegħek u kont qed tagħtihom konfort biżżejjed biex imorru lura...

ONOR. KONRAD MIZZI:  Min fejn ġibtha din?

IĊ-CHAIRPERSON:  Qed ngħidlek jien, issa kkontradixxini.   Jien qed ngħidlek li f’Settembru kellek dan il-meeting u fit-28 ta’ Ottubru, 12-il ġurnata wara li ġiet sploduta Daphne Caruana Galizia,  kien sar meeting ieħor u “Yorgen Fenech announces the government agreed that this needs to be passed through Enemalta. It is not an ElectroGas expense”.

ONOR. KAROL AQUILINA:  Daqshekk!  U belagħha l-poplu Malti u Għawdxi.

IĊ-CHAIRPERSON:  Din hija email  tat-28 ta’ Ottubru 2017, 12-il ġurnata...

ONOR. KONRAD MIZZI:  Imma fiex nidħol jien?

ONOR. KAROL AQUILINA:  Għax inti rranġajt.

ONOR. KONRAD MIZZI:  X’irranġajt?  Le.

IĊ-CHAIRPERSON:   Jien qed ngħidlek the chronology of events.  12-il ġurnata wara, Yorgen Fenech jgħid “the government has agreed”.   Min hu l-government? 

DR JEAN PAUL SAMMUT:  La jkollna r-ruling nirrispondu.

ONOR. KONRAD MIZZI:  La jkollna r-ruling nirrispondu.  Staqsi lilu!

IĊ-CHAIRPERSON:  Yorgen Fenech jgħid the government has agreed li dan il-piż jitgħabba minn Enemalta u mhux mill-consortium.  The government min hu?

ONOR. KONRAD MIZZI:  Staqsi lilu.
ONOR. RYAN CALLUS:  Mela min ħafirhom dawn? Joseph Muscat?

IĊ-CHAIRPERSON:  Min ħafrilhom dawn l-€40 miljun, illi kieku ma nħafrulhomx fallew!

ONOR. KONRAD MIZZI:  Kif diġà spjegajtilkom dejjem ikun hemm negotiating teams, l-affarijiet jitilgħu dejjem quddiem...

IĊ-CHAIRPERSON:   Le, dawn miegħek iltaqgħu jaħasra!  Qed nagħtik id-dati meta ltqajtu.

ONOR. RYAN CALLUS:  Kollox jiġri waħdu.

ONOR. KONRAD MIZZI:  What you’re saying is hypothesis. 

DR CAROL PERALTA:  Mhumiex sostanzjati.

IĊ-CHAIRPERSON:  Dr Peralta, hu jgħidli mhux veru ltaqa’ magħhom fl-1 ta’ Settembru u jien ngħidlu li veru.   Hu jgħidli li mhux veru fis-27 ta’...

DR CAROL PERALTA:   Imma inti issa trid turi lili x’għandek.

IĊ-CHAIRPERSON:  Issa jew jemmnu lilu jew jemmnu lili.  

DR JEAN PAUL SAMMUT:  Mhux x’ngħid jien u x’tgħid inti.

IĊ-CHAIRPERSON:  Dan m’iniex qed nivvintah. Dan qiegħed fil-public domain.

DR CAROL PERALTA:  Bl-attitudni tagħkom matul dawn il-proċeduri kollha qed tivvintaw affarijiet!

IĊ-CHAIRPERSON:  Dan huwa public domain li fuqu...

ONOR. KAROL AQUILINA: Li qed tgħidilna nivvintaw, le.

DR CAROL PERALTA:  Tivvintaw qegħdin.

IĊ-CHAIRPERSON:   Dr Peralta ma jien qed nivvinta xejn.   Qed nagħtih id-dati.

DR JEAN PAUL SAMMUT:  Nirrispondu la jkollna r-ruling tal-Ispeaker.

IĊ-CHAIRPERSON: Qed ngħidlek x’hawn jien. “The government agreed that this needs to be passed through Enemalta, it is not an ElectroGas expense”.

DR JEAN PAUL SAMMUT:  La jkollna r-ruling tal-Ispeaker nirrispondu.

ONOR. RYAN CALLUS:  Ħa nagħtuk il-prova, Sur Mizzi.  Wara li domt taħsibha ħa ngħidulek fejn.

IĊ-CHAIRPERSON:  Għedilna x’inhu l-involviment tiegħek biex inħafru dawn il-miljuni f’excise duty.

ONOR. KAROL AQUILINA:  Din ġiet imqiegħda fuq il-Mejda tal-Kamra f’Ottubru 2020, jiġifieri m’iniex qed nivvintaha jien.

ONOR. KONRAD MIZZI:  Mhemm xejn li jgħid li kien hemm l-involviment tiegħi.

DR JEAN PAUL SAMMUT:  Mhux l-Onor. Mizzi ħafirhom.

ONOR. RYAN CALLUS:  Mela min ħafirhom? Inti taf, Sur Avukat? 

DR JEAN PAUL SAMMUT:  Lili qed tistaqsi!?  

ONOR. RYAN CALLUS:  Ma tafx.

DR JEAN PAUL SAMMUT:  Mhux ovvja li ma nafx!

ONOR. KAROL AQUILINA:  Araw din.   Email ta’ Turab Musayev fejn jgħid li Yorgen u hu,  dakinhar filgħodu, marru għand Konrad Mizzi u David Galea, u jsemmi l-lista ta’ affarijiet li ddiskutew.   Waħda minnhom jgħid li l-Ministru qed jaħdem fuq il-kwestjoni tat-taxxa tas-sisa.  Imbagħad jgħid li l-għada filgħodu kien se jerġa’ jċempillu u se jerġgħu jitkellmu miegħu.

ONOR. KONRAD MIZZI:  U ċempilli?  Iva jew le?

ONOR. KAROL AQUILINA:  Dan x’kiteb Turab Musayev.  

ONOR. KONRAD MIZZI:  Qed nistaqsik. (Interruzzjonijiet)

IĊ-CHAIRPERSON:   Onor. Glenn Bedingfield, tippruvax tibbanalizza.

ONOR. RYAN CALLUS:  Irxoxta!

IĊ-CHAIRPERSON:  L-Onor. Mizzi, tramite l-avukat tiegħu talabna minn fejn qed naqilgħuhom dawn għax jista’ jkun li qegħdin nivvintaw. U issa ġibnilhom l-email.  U tgħidilna li mhux veru. Iddeċiedu! 

ONOR. KONRAD MIZZI:  Mingħajr ma nidħol fid-dettall, intom kulma qed tagħmlu huwa li qed taraw internal documentation li ma jinvolvix lili.  Jien qatt ma kont ikkupjat. 

IĊ-CHAIRPERSON: Bħala fatt inħafret is-sisa? 

ONRO. KONRAD MIZZI: Bħala fatt there’s a negotiating package which is as a whole. Meta jkollna r-ruling tal-Ispeaker nispjegawha. 

IĊ-CHAIRPERSON: Bottomline, naqblu li kien hemm kwestjoni fuq is-sisa? Naqblu li kien hemm kwestjoni fuq… 

ONOR. KONRAD MIZZI: Għedli fejn qed jirriferi għaliha r-rapport tal-Awditur. 

IĊ-CHAIRPERSON: Jien qed ngħidlek... 

ONOR. RYAN CALLUS: Inti mxejt pass, għedt li saret bħala parti min-negotiation. “Parti” hija kelma sabiħa minflok tgħid ħfirtha.  Mhux hekk? Innegozjajt... 

ONOR. KONRAD MIZZI: No.  Għalfejn qed titfa’ l-affarijiet fuqi? 

ONOR. RYAN CALLUS: Mela min? L-Ispirtu s-Santu!?  Min?  

ONOR. KONRAD MIZZI: Nistennew ir-ruling tal-Ispeaker. 

ONOR. RYAN CALLUS: Min ħafirhom? Min? Xi ħadd fl-arja? 

ONOR. KAROL AQUILINA: Jekk mhux int, min? 

ONOR. RYAN CALLUS: Min ħafirhom? Joseph Muscat? Robert Abela, li kien konsulent? Min ħafirhom? Is-Segretarju Permanenti, u inti ma kontx taf? Min ħafirhom? 
ONOR. KONRAD MIZZI: Onor. Aquilina, urini l-firma tiegħi fejn ħfirthom. 

ONOR. RYAN CALLUS: Inti kont il-Ministru responsabbli mill-enerġija.  

ONOR. KONRAD MIZZI: Urini fejn! 

ONOR. RYAN CALLUS: Inti kont il-Ministru. 

ONOR. KAROL AQUILINA: Inħafru dawk il-flus jew le? 

ONOR. KONRAD MIZZI: Urini fejn! U m’iniex qed ngħid li saret xi ħaġa ħażina min-negotiating team lanqas. There was a whole package.  Però mhux illum ngħidlek, inweġbuk biss ladarba jkollna r-ruling tal-Ispeaker. 

IĊ-CHAIRPERSON: Bottomline, 12-il ġurnata wara li nqatlet Daphne Caruana Galizia inti ħfirt €40 miljun f’sisa. 

ONOR. KONRAD MIZZI: No, mhux veru. Jien ma ħfirt xejn. 

DR JEAN PAUL SAMMUT: Diġà rrispondik.

DR CAROL PERALTA:  Imma din ma tgħidx hekk. 

ONOR. GLENN BEDINGFIELD: X’inhu l-link bejn…? (Interruzzjonijiet) 

IĊ-CHAIRPERSON: Fit-28 ta’ Ottubru 2017 il-problema ġiet solved, u Yorgen Fenech triumphantly bagħat email lill-kollegi tiegħu jgħidilhom “The Government agreed…”... 

DR CAROL PERALTA: The Government imma, mhux Konrad Mizzi! (Interruzzjonijiet) 

IĊ-CHAIRPERSON: Għidilna min. Dr Muscat? Min?  Għedilna. Ma naħsibx li kien l-Onor. Bedingfield.

ONOR. KAROL AQUILINA: Dr Peralta, ejjew inżommu r-rwoli ċari. M’intix qed tixhed inti, ma tistax tixhed inti. 

DR CAROL PERALTA: M’iniex qed nixhed. 

ONOR. KONRAD MIZZI: Ladarba jkollna r-ruling tal-Ispeaker nirrispondu. 
DR JEAN PAUL SAMMUT:  Ladarba jkollna r-ruling tal-Ispeaker nirrispondu.

ONOR. RYAN CALLUS: Mela llum imxejna pass. Illum hawnhekk bejn ħafna raġunijiet… 

IĊ-CHAIRPERSON: Illum nistgħu nieqfu hawn. Għada għandna laqgħa oħra tal-Kumitat fis-2:00p.m. 

ONOR. KONRAD MIZZI: Tajjeb.  Nistennew ir-ruling tal-Ispeaker. 

IĊ-CHAIRPERSON: Għada inti msejjaħ biex tidher quddiem dan il-Kumitat. 

ONOR. KONRAD MIZZI: Hawnhekk inkunu, don’t worry, nistenenw ir-ruling tal-Ispeaker. Grazzi lilek. 

ONOR. GLENN BEDINGFIELD: X’kien waqaftu? 

IĊ-CHAIRPERSON: Għax ilna għaddejjin tliet sigħat neqsin tliet minuti.  Il-laqgħa llum kellha ddum sal-4:00p.m. u bħalissa huma t-3:57p.m. 

F’dan l-istadju dan il-Kumitat huwa aġġornat għal għada fis-2:00 p.m. bl-intiża li jkompli jixhed l-Onor. Konrad Mizzi. Nirringrazzjakom.

Fit-3:57 p.m. il-Kumitat aġġorna.  
 

